Монгол Улсын Их Хурлын 2010 оны хаврын ээлжит чуулганы Аюулгүй байдал, гадаад бодлогын байнгын хорооны 2010 оны 5 дугаар сарын 04-ний өдөр (Мягмар гариг)-ийн хуралдаан 10 цаг 00 минутад Төрийн ордны “А” танхимд эхлэв.

Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 15 гишүүн ирж, 83.8 хувийн ирцтэй байв. Үүнд:


Чөлөөтэй: Сү.Батболд, Х.Наранхүү, Г.Занданшатар.

Нэг. Монгол Улсын Засгийн газар, Азийн хөгжлийн банк хооронд байгуулах “Бүс нутгийн авто замыг хөгжүүлэх төсөл-нэмэлт”-ийн санхүүжилтийн хэлэлцээрийг соёрхон батлах тухай хуулийн төсөл /хэлэлцэх эсэх/
Хэлэлцэж буй асуудалтай холбогдуулан Сангийн сайд С.Баярцогт, мөн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, тус газрын орлогч дарга Т.Доржханд, Зам, тээвэр, барилга, хот байгуулалтын яамны Авто замын газрын орлогч дарга Х.Гантөмөр, Авто замын газрын дарга Б.Энхтөр, УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг Сангийн сайд С.Баярцогт танилцуулав. 

Танилцуулгатай холбогдуулан УИХ-ын гишүүн Э.Мөнх-Очирын асуусан асуултад Сангийн сайд С.Баярцогт хариулж, тайлбар хийв. 

Уг асуудлын талаар УИХ-ын гишүүдээс санал гараагүй болно.

З.Энхболд: Монгол Улсын Засгийн газар, Азийн хөгжлийн банк хооронд байгуулах “Бүс нутгийн авто замыг хөгжүүлэх төсөл-нэмэлт”-ийн санхүүжилтийн хэлэлцээрийг соёрхон батлах тухай хуулийн төслийг хэлэлцье гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Байнгын хорооноос гарах санал, дүгнэлтийг УИХ-ын гишүүн Я.Батсуурь УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 10 цаг 15 минутад хэлэлцэж дуусав. 

Хоёр. Санхүүгийн хамтын ажиллагааны Ерөнхий хөтөлбөр байгуулах тухай Монгол Улсын Засгийн газар, Бүгд Найрамдах Унгар Улсын Засгийн газар хороондын хэлэлцээрийг соёрхон батлах тухай хуулийн төсөл /хэлэлцэх эсэх/
Хэлэлцэж буй асуудалтай холбогдуулан Сангийн сайд С.Баярцогт, мөн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, тус газрын орлогч дарга Т.Доржханд, мэргэжилтэн Г.Өлзийжаргал, Биокомбинат Төрийн өмчит үйлдвэрийн газрын захирал Д.Насанжаргал, УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг Сангийн сайд С.Баярцогт танилцуулав. 

Танилцуулгатай холбогдуулан УИХ-ын гишүүн Я.Батсуурь, Н.Энхболд, Р.Гончигдорж, Э.Мөнх-Очир, З.Энхболд нарын асуусан асуултад Сангийн сайд С.Баярцогт, ажлын хэсгээс Д.Насанжаргал нар хариулж, тайлбар хийв. 

УИХ-ын гишүүн Р.Гончигдорж, Н.Энхболд, Х.Жекей нар санал хэлэв.

З.Энхболд: Санхүүгийн хамтын ажиллагааны Ерөнхий хөтөлбөр байгуулах тухай Монгол Улсын Засгийн газар, Бүгд Найрамдах Унгар Улсын Засгийн газар хоорондын хэлэлцээрийг соёрхон батлах тухай хуулийн төслийг хэлэлцье гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Байнгын хорооноос гарах санал, дүгнэлтийг УИХ-ын гишүүн Н.Энхболд УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 10 цаг 55 минутад хэлэлцэж дуусав. 

Гурав. Уньт-Мөрөнгийн чиглэлд Уньт-Тариалангийн хооронд авто зам барих төслийг хэрэгжүүлэх Монгол Улсын Засгийн газар, Арабын эдийн засгийн хөгжлийн Кувейтын сан хоорондын зээлийн гэрээг соёрхон батлах тухай хуулийн төсөл /хэлэлцэх эсэх/
Хэлэлцэж буй асуудалтай холбогдуулан Сангийн сайд С.Баярцогт, мөн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, тус газрын орлогч дарга Т.Доржханд, Зам, тээвэр, барилга, хот байгуулалтын яамны Авто замын газрын орлогч дарга Х.Гантөмөр, Авто замын газрын дарга Б.Энхтөр, УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг Сангийн сайд С.Баярцогт танилцуулав. 

Танилцуулгатай холбогдуулан УИХ-ын гишүүн Ц.Шинэбаяр, Ш.Сайхансамбуу, Э.Мөнх-Очир нарын асуусан асуултад Сангийн сайд С.Баярцогт, ажлын хэсгээс Х.Гантөмөр, Б.Энхтөр нар хариулж, тайлбар хийв. 

УИХ-ын гишүүн Я.Батсуурь, Х.Жекей нар санал хэлэв.

З.Энхболд: Уньт-Мөрөнгийн чиглэлд Уньт-Тариалангийн хооронд авто зам барих төслийг хэрэгжүүлэх Монгол Улсын Засгийн газар, Арабын эдийн засгийн хөгжлийн Кувейтын сан хоорондын зээлийн гэрээг соёрхон батлах тухай хуулийн төслийг хэлэлцье гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Байнгын хорооноос гарах санал, дүгнэлтийг УИХ-ын гишүүн Э.Мөнх-Очир УИХ-ын чуулганы нэгдсэн хуралдаанд танилцуулахаар тогтов.
Уг асуудлыг 11 цаг 20 минутад хэлэлцэж дуусав. 

Дөрөв. Монгол Улсын Засгийн газар, ХБНГУ-ын Засгийн газар хоорондын Монголын ипотекийн зах зээлийг хөхиүлэн дэмжих төслийн зээлийн болон санхүүжилтийн зээлийн хэлэлцээр соёрхон батлах тухай хуулийн төсөл /анхны хэлэлцүүлэг/
Хэлэлцэж буй асуудалтай холбогдуулан Сангийн сайд С.Баярцогт, мөн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, тус газрын орлогч дарга Т.Доржханд, мэргэжилтэн Б.Баяраа, Монголын ипотекийн корпорацийн захирал Ц.Энхбаяр, Монголбанкны Мөнгөний бодлогын газрын дарга Д.Болдбаатар, УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав.

Хуулийн төсөлтэй холбогдуулан УИХ-ын гишүүн Н.Ганбямба, Ш.Сайхансамбуу, Х.Жекей, Я.Батсуурь, Э.Мөнх-Очир, О.Чулуунбат, З.Энхболд, Р.Амаржаргал нарын асуусан асуултад Сангийн сайд С.Баярцогт, ажлын хэсгээс Д.Болдбаатар, Ц.Энхбаяр нар хариулж, тайлбар хийв. 

УИХ-ын гишүүн Я.Батсуурь, Н.Ганбямба, Э.Мөнх-Очир, Р.Амаржаргал, З.Энхболд нар санал хэлэв.

З.Энхболд: Монгол Улсын Засгийн газар, ХБНГУ-ын Засгийн газар хоорондын Монголын ипотекийн зах зээлийг хөхиүлэн дэмжих төслийн зээлийн болон санхүүжилтийн зээлийн хэлэлцээрийн төслийг УИХ-ын чуулганы нэгдсэн хуралдаанаар анхны хэлэлцүүлэгт оруулах нь зүйтэй гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
УИХ-ын гишүүн З.Энхболдын гаргасан, 1. Эцсийн хэрэглэгчдээ очих зээлийн дээд хэмжээ 9 хувь, зээлийн хугацаа нь 20-30 жил байх бөгөөд буцалтгүй тусламжийн доторх зөвлөхүүдийн цалинг багасгаж, сургалт, семинарын зардлыг нэмэх гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Монгол Улсын Засгийн газар, ХБНГУ-ын Засгийн газар хоорондын Монголын ипотекийн зах зээлийг хөхиүлэн дэмжих төслийн зээлийн болон санхүүжилтийн зээлийн хэлэлцээрийн төслийг анхны хэлэлцүүлгээр нь батлах нь зүйтэй гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Байнгын хорооноос гарах санал, дүгнэлтийг УИХ-ын гишүүн О.Чулуунбат УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 48 минутад хэлэлцэж дуусав. 

Тав. Энхийг дэмжих ажиллагаанд оролцох тухай хуулийн төсөл болон холбогдох хуулиудад нэмэлт, өөрчлөлт оруулах тухай хуулийн төсөл /анхны хэлэлцүүлэг, үргэлжлэл/ 

Хэлэлцэж буй асуудалтай холбогдуулан Батлан хамгаалах яамны Төрийн нарийн бичгийн дарга М.Борбаатар, Зэвсэгт хүчний жанжин штабын орлогч дарга Б.Баярмагнай, Батлан хамгаалах яамны Стратегийн удирдлага, төлөвлөлтийн газрын дарга Б.Баярсайхан, мөн яамны Гадаад хамтын ажиллагааны газрын дарга Г.Ерөөлцэнгэл, Санхүүгийн хэлтсийн дарга Н.Жаргалсайхан, УИХ-ын Тамгын газрын Эрх зүй, хууль тогтоомжийн хэлтсийн зөвлөх О.Баяраа, Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.

Хуулийн төслийн талаар ажлын хэсгээс гарсан саналыг УИХ-ын гишүүн, ажлын хэсгийн ахлагч Р.Амаржаргал танилцуулав.

УИХ-ын гишүүдээс асуулт гараагүй болно.

З.Энхболд: УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, 1. Төслийн 7.1.4-т “боломжгүй болсон тохиолдолд холбогдох байгууллагын саналыг үндэслэн эргүүлэн татах асуудлыг шийдвэрлүүлэх” гэснийг “боломжгүй болсон тохиолдолд энэ хуулийн 8.1.3-т заасны дагуу холбогдох байгууллагын саналыг үндэслэн эргүүлэн татах асуудлыг шийдвэрлэх” гэж өөрчлөх саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, 2. Төслийн 8.1.3-ын “асуудлыг гадаад харилцааны асуудал эрхэлсэн Засгийн газрын гишүүнтэй хамтран шийдвэрлэх” гэснийг хасах саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Энхийг дэмжих ажиллагаанд оролцох тухай хуулийн төсөл болон холбогдох хуулиудад нэмэлт, өөрчлөлт оруулах тухай хуулийн төслүүдийг УИХ-ын чуулганы нэгдсэн хуралдаанд анхны хэлэлцүүлэгт оруулах нь зүйтэй гэснийг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
УИХ-ын гишүүн Н.Энхболдын гаргасан, Энхийг дэмжих ажиллагаанд оролцох тухай хуулийн төсөл болон холбогдох хуулиудад нэмэлт, өөрчлөлт оруулах тухай хуулийн төслийг анхны хэлэлцүүлгээр нь батлах нь зүйтэй гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Байнгын хорооноос гарах санал, дүгнэлтийг УИХ-ын гишүүн Х.Жекей УИХ-ын чуулганы нэгдсэн хуралдаанд танилцуулахаар тогтов.

Хуралдаан 13 цаг 00 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД 
БОДЛОГЫН БАЙНГЫН

ХОРООНЫ ДАРГА






З.ЭНХБОЛД


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Б.НАРАНТУЯА
МОНГОЛ УЛСЫН ИХ ХУРЛЫН 2010 ОНЫ ХАВРЫН ЭЭЛЖИТ

ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН
ХОРООНЫ 2010 ОНЫ 5 ДУГААР САРЫН 04-НИЙ ӨДӨР (МЯГМАР

ГАРИГ)-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 00 минутад эхлэв.

З.Энхболд: Гишүүдэд өглөөний мэнд хүргэе. Аюулгүй байдал, гадаад бодлогын байнгын хорооны 2010 оны 5 сарын 04-ний өдрийн хурлыг нээж байна. Ирц танилцуулъя. Ирсэн Р.Амаржаргал, Н.Ганбямба, Х.Жекей, Д.Зоригт, Э.Мөнх-Очир, Д.Хаянхярваа, Ц.Шинэбаяр, З.Энхболд нар ирсэн байгаа. Р.Амаржаргал, Р.Гончигдорж нар ирж явна. 

Өнөөдрийн хуралдааны хэлэлцэх асуудлыг танилцуулъя. 5 асуудалтай. Нэгд, Монгол Улсын Засгийн газар, Азийн хөгжлийн банк хооронд байгуулах бүс нутгийн авто замыг хөгжүүлэх төсөл нэмэлтийн санхүүжилтийн хэлэлцээрийг соёрхон батлах тухай хуулийн төслийн хэлэлцэх эсэх, 

хоёрт, Санхүүгийн хамтын ажиллагааны ерөнхий хөтөлбөр байгуулах тухай Монгол Улсын Засгийн газар, Бүгд Найрамдах Унгар Улсын Засгийн газар хоорондын хэлэлцээрийг соёрхон батлах тухай хуулийн төсөл, хэлэлцэх эсэх, 

гуравт, Уньт-Мөрөнгийн чиглэлд Уньт-Тариалангийн хооронд авто зам барих төслийг хэрэгжүүлэх тухай Монгол Улсын Засгийн газар, Арабын эдийн засгийн хөгжлийн Кувейтын сан хоорондын зээлийн гэрээг соёрхон батлах тухай хуулийн төсөл, хэлэлцэх эсэх, 

дөрөв, Монгол Улсын Засгийн газар, ХБНГУ-ын Засгийн газар хоорондын Монголын ипотекийн зах зээлийг хөхиүлэн дэмжих төслийн зээлийн болон санхүүжилтийн зээлийн хэлэлцээр соёрхон батлах тухай хуулийн төсөл, анхны хэлэлцүүлэг, 

тав, бусад асуудлын хүрээнд Энхийг дэмжих ажиллагаанд оролцох тухай хуулийн төсөл болон холбогдох хуулиудад нэмэлт, өөрчлөлт оруулах тухай хуулийн төслүүдийн анхны хэлэлцүүлгийн үргэлжлэл гэсэн ийм таван асуудал байна. Хэлэлцэх асуудал дээр саналтай гишүүд байна уу? Алга уу? Хэлэлцэх асуудлаа саяын уншсан 5 асуудлаар баталъя гэсэн гишүүд гараа өргөнө үү. Бүгдээрээ байна. 

Эхний асуудал. Монгол Улсын Засгийн газар, Азийн хөгжлийн банк хооронд байгуулах бүс нутгийн авто замыг хөгжүүлэх төсөл нэмэлтийн санхүүжилтийн хэлэлцээрийг соёрхон батлах тухай хуулийн төслийн хэлэлцэх эсэх. Ажлын хэсгийг танилцуулъя. Баярцогт – Сангийн сайд, Хүрэнбаатар – Сангийн яамны Зээл, тусламжийн бодлого, хамтын ажиллагааны газрын дарга, Доржханд – мөн яамны мөн газрын орлогч дарга, Энхтөр – Авто замын газрын дарга, Гантөмөр – Зам, тээвэр, барилга, хот байгуулалтын яамны Авто замын газрын орлогч дарга. Хуулийн төслийн талаар танилцуулгыг Сангийн сайд, Засгийн газрын гишүүн С.Баярцогт танилцуулна. 

С.Баярцогт: Байнгын хорооны дарга, УИХ-ын эрхэм гишүүд ээ, та бүхний энэ өглөөний амгаланг айлтгая. 

Чойр, Сайншанд, Замын-Үүд чиглэлийг авто зам нь Монгол Улсын босоо тэнхлэгийн гол зам бөгөөд Азийн авто замын сүлжээний Монгол дахь Эй-Эйч 3 чиглэлийн нэг хэсэг юм. Тус бүс нутгийн замыг барихад Монгол Улсын Засгийн газар, Азийн хөгжлийн банктай 43.1 сая америк долларын бүс нутгийн авто зам хөгжүүлэх төслийн хөнгөлөлттэй зээлийн хэлэлцээрийг 2005 оны 01 сарын 26-ны өдрөөс эхлэн байгуулсан. Төслийн хүрээнд Дорноговь аймгийн Алтансэрээ сумын 35 дугаар зөрлөгөөс Эрдэнэ сумын 18 дугаар худаг хүртэлх 131.3 километр замын ажил тус 18 дугаар худгаас урагш 62.2 километр замын ажлыг одоогоор гүйцэтгэж байгаа. Харин Замын -Үүд хүртэлх 61.8 километр авто замыг Монгол Улсын Засгийн газар санхүүжүүлэх ёстой байсан боловч эдийн засаг, санхүүгийн хямралаас үүдэн тус зам, барилгын ажилд шаардлагатай хөрөнгийг улсыг төсвөөс гаргах боломжгүй болсон. Иймээс тус багцыг барьж дуусгах чиглэлээр Сангийн яам Азийн хөгжлийн банктай идэвхтэй хамтран ажиллаж, зээлийн хөрөнгөөр санхүүжигдэхээр төлөвлөж байсан төслийн 16 сая америк долларын буцалтгүй тусламж, 8 сая америк долларын хөнгөлөлттэй зээлийн нөхцөлөөр нийт 24 сая америк долларын хөрөнгөөр гүйцэтгэхээр болоод байгаа юм. 

Энэхүү санхүүжилтийн хэлэлцээрийг 2010 оны 3 дугаар сарын 03-ны өдөр Засгийн газрын хуралдаанаар, 2010 оны 4 дүгээр сарын 06-ны өдөр Төсвийн байнгын хороо, Эдийн засгийн байнгын хороо, Аюулгүй байдал, гадаад бодлогын байнгын хороотой зөвшилцсөн. 

Монгол Улсын Ерөнхий сайдын 2010 оны 4 дүгээр сарын 13-ны өдрийн 33 дугаар захирамжийн дагуу бүс нутгийн авто замыг хөгжүүлэх төслийн нэмэлт санхүүжилтийн хэлэлцээрт Монгол Улсын Засгийн газар, Азийн хөгжлийн банктай 2010 оны 4 дүгээр сарын 14-ний өдөр гарын үсэг зураад байна. 

Энэхүү хэлэлцээр нь Монгол Улсын Олон улсын гэрээний тухай хуулийн 10 дугаар зүйлийн 4-т заасны дагуу гадаад улс, олон улсын байгууллагаас авах зээлийн ерөнхий нөхцөлийн тухай гэрээ тул Монгол Улсын Их Хурлаар заавал соёрхон батлуулах шаардлагатай байгаа юм. Ийм санхүүжилтийн хэлэлцээрийг соёрхон батлах тухай хуулийн төслийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

З.Энхболд: Төсөл танилцуулгатай холбогдуулан асуулттай гишүүд гараа өргөе. Алга уу? Саналтай гишүүд байна уу? Э.Мөнх-Очир асуултаа асууя. 

Э.Мөнх-Очир: Өнөөдрийн Чойр, Замын-Үүдийн юутай холбоотой биш, энэ төсвийн тодотголтой болсон замуудын талаар хэзээ бид нар асуух бол? Та нар бол тодотголоо өгсөн байгаа шүү дээ. Тэгээд энэ чинь өгөөд явсан юм чинь одоо эргээд ямар ч тохиолдолд орж ирдэггүй. Тэгэхээр энийг эртхэн шиг ярьж байхаар хэдэн юм байгаад байна. Замууд. Энийг хэзээ ярих вэ гэдгийг өөрөөс чинь асуух гэсэн юм. Төсвийн тодотгол хэлэлцээд эхлэхээр оройтдог. 

С.Баярцогт: Зам гэдэг чинь юу гэсэн үг вэ? 47-той холбоотой юм уу? 

Э.Мөнх-Очир: Улаанбаатар хотын хэмжээнд тавигдах замууд. Энд ингэж байна. Монгол Улсын төсвөөс санхүүжигдэх мөнгө нь гарахгүй гэж байгаа. Тэгэхээр өнөөдөр Улаанбаатар хотод төсвөөс тавигдсан, тавигдах гэж байгаа замуудын өнөөдөр Улаанбаатар хотын зарим тендэрийн комиссууд өнөөдрийн байдлаар юу гэж зарлаад байх юм. Эргэн төлөгдөх нөхцөлтэйгөөр зарлаад байх юм. Тэгээд би энэ төсвийн тодотгол дээрээс нөгөөхийг нь хайгаад, яагаад эргэн төлөгдөхтэй болов гээд хайгаад байсан байхгүй. Тэгэхээр энэ уялдааг ер нь явуулж байна гэдгийг мэдмээр байх юм. 

С.Баярцогт: Яг одоо батлагдсан байгаа төсөв байна. 2010 оны төсвөөр бол 82.6 тэрбум төгрөгийг бол эргэн төлөгдөх нөхцөлтэйгөөр баталсан байгаа. Бид нар гурав дугаар хавсралтаар. Шинэ өргөн барьж байгаа төсвийн тодотголоор энийг урагш нь татаад шууд төсвийн хөрөнгө оруулалт болгож байгаа. Өөрөөр хэлбэл, 3 дугаар хавсралт гэж байхгүй. 

Э.Мөнх-Очир: Харин тийм. Ойлгож байна. Бид нар чинь энэ дээр яагаа вэ, ярихдаа 222-оор нийтдээ баталсан. 3 дугаар хавсралтыг. Гэхдээ энд яах вэ, үзүүлэлт өндөр харагдаад байна гээд эргэн төлөгдөх заалтад оруулаад явсан. Санаж байна. Тэгэхээр энэ мөнгийг чинь өнөөдөр Улаанбаатар хотод замын тендэрүүд зарлагдахдаа дандаа эргэн төлөгдөх гэж зарлагдаад, аж ахуйн нэгжүүд орохгүй байна. Тэгэхээр тэр тендэрүүдийг зогсоогоод энэ тодотгол явсны дараа хийхгүй бол эргээд болохгүй байна гэдгийг хэлэх гэсэн юм. Энийг яаж тодруулах вэ? 

С.Баярцогт: За за. Энийг яг одоо байгаа хуулийн дагуу бол Улаанбаатар хотод зарлахдаа эргэн төлөгдөх гэж зарлахаас өөр аргагүй байхгүй юу. Яагаад гэвэл одоо байгаа хүчин төгөлдөр хууль чинь эргэн төлөгдөхөөр байгаа. Тодотголын дараа бол шууд улсын төсвийн хөрөнгө оруулалт болно. Тэгэхээр бол зүгээр ойлголцлын асуудал байгаа. 

Э.Мөнх-Очир: Тэгэхээр хүмүүс өнөөдөр яах вэ, тендэрт орохдоо би энэ тэртээ тэргүй эргэн төлөгдөх гээд гайгүй нөхцөл өгөөд оръё, дараа нь тэртээ тэргүй улсаас өгөх юм байна гэж ойлгож орж болохгүй шүү дээ. 

С.Баярцогт: Тийм. Яах вэ, Улаанбаатар хотын хувьд одоо бид нар төсвийн тодотголоо хурдан хийчихвэл тэр дээр асуудал байхгүй. Хүндрээд байвал нөгөө барилгын ажлын чинь хугацаа нь яваад байгаа. Гол нь тэрнээс болоод ер нь эргэн төлөгдөх гээд зарлаж байхад тэртээ тэргүй эргэн төлөгдөхийнх бол улсын төсөв рүү орчих учраас хүндрэл байхгүй л дээ. 

Э.Мөнх-Очир: За за, дараа нь ярья. 

С.Баярцогт: За. 

З.Энхболд: Төсвийн тодотгол дээрээ ярих асуудал байна. Энэ 4 сарын 06-ны өдрийн Байнгын хорооны хуралдаан дээр санхүүжилтийн хэлэлцээрт зарим заалт уншаад ойлгогдохгүй байгааг анхаарах, орчуулгын алдааг засах гэсэн юм байна. Ямар засвар хийсэн? Ямар юм нь ойлгогдохгүй байсан юм? 

С.Баярцогт: Х.Жекей гишүүн асуусан. Энэ нь нөгөө буцалтгүй тусламж, зээл хоёрыг нэг гэрээгээр зохицуулж байгаа байхгүй юу. 24 саяын чинь 16 сая буцалтгүй тусламж. 8 сая нь зээл байгаа юм. Тэгээд нэг гэрээн дотор хийж байгаад буцалтгүй тусламж дээрээ бол энэ асуудлыг ингэж ойлгоно. Зээл дээрээ бол ингэж ойлгоно гээд, Жекей гишүүн санаж байгаа байх. Тэгж хэлээд байсан. Тэрийг бол бид нар бас нэлээн яриад техникийн хэл нь бас тийм байдаг юм байна. Энэ томъёоллуудаа нэлээн эргэж ярья гээд яриад, манайхан Гадаад яамныханд өгөөд тэр юмнуудыг жаахан засуулсан байх ёстой. Тэгээд ойлголцоод ямар ч байсан хүн уншихад гайгүй болсон гэж ойлгож байгаа. Тэгэхгүй бол ер нь цаашид өмнө нь ийм тохиолдол гарч байгаагүй. Нөгөө нэг гэрээгээр буцалтгүй тусламж, зээл хоёрыг хоёуланг нь зохицуулж байсан тохиолдол байхгүй учраас тийм хүндрэл гарсан юм. Баярлалаа. 

З.Энхболд: Саналтай гишүүд байна уу? Дэмжиж байна гэж байна. Одоо санал хураая. 

Монгол Улсын Засгийн газар, Азийн хөгжлийн банк хооронд байгуулах бүс нутгийн авто замыг хөгжүүлэх төсөл нэмэлтийн санхүүжилтийн хэлэлцээрийн төслийг чуулганы нэгдсэн хуралдаанаар хэлэлцье гэсэн саналтай гишүүд гараа өргөнө үү. 

10-аас 9 байна. Дэмжигдэж байна. 

Чуулганы нэгдсэн хуралдаанд оруулна. Санал, дүгнэлтийг Батсуурь гишүүн уншина. Манай Байнгын хорооны гишүүн нэг л Батсуурь байгаа. 

Хоёрдугаар асуудалдаа оръё. Санхүүгийн хамтын ажиллагааны ерөнхий хөтөлбөр байгуулах тухай Монгол Улсын Засгийн газар, Бүгд Найрамдах Унгар Улсын Засгийн газар хоорондын хэлэлцээрийг соёрхон батлах тухай хуулийн төслийн хэлэлцэх эсэхийг хэлэлцье. 

Ажлын хэсэгт Баярцогт – Сангийн сайд, Хүрэнбаатар – Сангийн яамны Зээл, тусламжийн бодлого, хамтын ажиллагааны газрын дарга, Доржханд – мөн яамны мөн газрын орлогч дарга, Насанжаргал – Биокомбинат төрийн өмчит үйлдвэрийн газрын захирал, Оргил – Хүнс, хөдөө аж ахуй, хөнгөн үйлдвэрийн яамны Мал эмнэлэг, үржлийн газрын дарга. Танилцуулгыг Сангийн сайд Баярцогт хийнэ. 

С.Баярцогт: Байнгын хорооны дарга, УИХ-ын эрхэм гишүүд ээ, 

Санхүүгийн хамтын ажиллагааны ерөнхий хөтөлбөр байгуулах тухай Монгол Улсын Засгийн газар, Бүгд Найрамдах Унгар Улсын Засгийн газар хоорондын хэлэлцээрийг 2010 оны 01 дүгээр сарын 13-ны өдөр Монгол, Унгарын Засгийн газар хоорондын комиссын хуралдааны үеэр байгуулсан. Энэхүү хэлэлцээрийн хүрээнд БНУУ-ын Засгийн газраас МУ-ын Засгийн газарт Сонгино дахь Биокомбинат төрийн өмчит үйлдвэрийн газрыг иж бүрэн шинэчлэх зорилгоор 25 сая америк долларын хөнгөлөлттэй зээл олгохоор шийдвэрлэсэн. 

БНУУ-ын экспортыг дэмжих хөтөлбөрийн хүрээнд олгогдох энэхүү зээл нь дараах үндсэн нөхцөлтэй. Үүнд: 

Зээлийн эргэн төлөгдөх хугацаа нь 17.5 жил, зээлийн үндсэн төлбөрөөс чөлөөлөх хугацаа нь 4 жил, зээлийн хүү нь тэг хувийн хүүтэй, төслийн хүрээнд хийгдэх худалдан авалтын 50 хувь Унгарын гарал үүсэл бүхий байна. Зээлийн хөрөнгийг 3 жилийн дотор ашиглах ёстой бөгөөд зээлийн үндсэн төлбөрөөс чөлөөлөгдөх хугацаа нь барилгын ажил хийж дууссанаар эхлэн тооцогдоно. 

Энэхүү хэлэлцээр нь Монгол Улсын Олон улсын гэрээний тухай хуулийн 10.4-т заасны дагуу гадаад улс, орон, олон улсын байгууллагаас авах зээлийн ерөнхий нөхцөлийн тухай хэлэлцээр мөн тул уг хэлэлцээрийг УИХ-аар зайлшгүй соёрхон батлуулах шаардлагатай байгаа юм. Хэлэлцээр соёрхон батлах тухай Монгол Улсын хуулийн төслийг 2010 оны 3 дугаар сарын 17-ны өдрийн Засгийн газрын хуралдаанаар хэлэлцэн дэмжин шийдвэр гаргаад байгаа юм. Иймд хуулийн төслийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

З.Энхболд: Төслөөс асуулттай гишүүд гараа өргөе. Я.Батсуурь, Н.Энхболд асуултаа тасалъя. 

Я.Батсуурь: Энэ зээлийн 25 сая долларыг 17.5 жилийн хугацаанд хүүгүй буцааж төлнө гэж байна. Төлбөрийг биокомбинатын өөрийнх нь ашиг орлогоос гүйцэд төлөх тийм боломж байна уу, эсхүл хүрэхгүй, орлогогүй, ашиггүй ажиллана уу, Засгийн газар төлөх үү? Нэгд.

Хоёрт, мэдээж Унгарын тал олгож байгаа учраас Унгарын тал энэ төсөл дээр нэлээн гүйцэтгэгчээр ажиллах нь тодорхой байх. Ямар нэг байдлаар тэнд хэрэглэхээ элдэв хуучин технологи, техник юм шахахгүй, үнэхээр орчин үеийн хамгийн сүүлийн үеийн энэ салбарын тоног төхөөрөмж, технологийг нэвтрүүлэх ийм баталгаа байна уу гэсэн асуулт байна. 

С.Баярцогт: Энэ асуудлыг хэрэгжүүлэгч Сангийн яамаар дамжуулан зээлдүүлээд яг хэрэгжүүлэгч байгууллага нь биокомбинат байгаа. Биокомбинатын хувьд биокомбинатын шинэчлэлийн асуудал нэлээн удаан хугацаанд яригдсан юм билээ. Өмнө нь Энэтхэгийн Засгийн газраас өгөх хөнгөлөлттэй зээлд оруулъя гэж хөөцөлдөж байсан. Унгарууд хэдийгээр эдийн засгийн хувьд ийм хүндрэлтэй байдалтай байсан ч гэсэн энэ экспортыг дэмжих зорилгоор зээл өгөх бололцоо гараад, Унгарын тусламжаар анх байгуулагдсан үйлдвэр юм билээ. Биокомбинат. Тэгээд тэг хувийн хүүтэй ийм хамгийн хөнгөлөлттэй нөхцөлтэй зээл байгаа. 

Хоёр асуултын хувьд биокомбинат дангаараа бас 100 хувь өөрийнхөө бүтээгдэхүүнээр төлж болж чадахгүй. Тийм учраас тодорхой хувь нь улсын төсвөөс төлөгдөнө. Ер нь малын гаралтай түүхий эд, мал аж ахуйн гаралтай түүхий эдээ дотооддоо боловсруулж, экспортлохын тулд манай мал эрүүл байх ёстой. Биокомбинат ингээд шинэчлэл хийснийхээ дараа энэ үндсэн нөхцөлийг хангах бололцоотой гэж байгаа. Тэгэхээр мал аж ахуй, газар тариалан хоёр бол ерөөсөө улсаасаа байнга дэмжлэг үзүүлж байж, улсын бодлогоор дэмжигдэж байдаг аж ахуйнууд байгаа. Манайд бол мал эмнэлгийн салбар бол бүхэлдээ хувьчлагдснаас хойш малын тоо толгой өссөн болохоос малын үйлдвэр угсаа сайжрах тал дээр ажил бол нэлээн сайн хийгдээгүй байгаа юм. Үүнтэй холбоотой ийм зүйл байгаа. Дээрээс нь Насанжаргал дарга тодруулах байх. 

Хоёрдугаар асуултын хувьд орчин үеийн хамгийн өндөр тоног төхөөрөмж евро стандартын тоног төхөөрөмж авна гэж ойлгож байгаа. Нийт тоног төхөөрөмжийнхөө 50 хувийг бол Унгараас авна. Унгар бол биотехнологийн хувьд бол хуучин социалист системийн үед ч тэр, одоо ч тэр өндөр хөгжилтэй орнуудын тоонд ордог. Насанжаргал дарга тодруулъя. 

Я.Батсуурь: Насанжаргал гуай, би ингэж асуусан. Одоо яг ерөнхийдөө ямархуу ашигтай ажиллаж байгаа юм? Энэ техникийн шинэчлэлийг хийсний дараа ер нь ашиг нь хэр зэрэг нэмэгдэх юм бэ энэ талаар жаахан статистик өгөөч ээ. 

Хоёрдугаарт, үнэхээр сүүлийн үеийн дэлхийн сайн технологи орж ирсэн нь ойлголт сайтай л даа. Тийм нотолгоо байна уу гэж асуугаад байна. 

Д.Насанжаргал: Эрхэм гишүүдийн амрыг эрье. Тэгэхээр энэ үйлдвэрийн шинэчлэл хийснээр бидэнд зөвхөн уламжлалт вакцин, эрдэс оношлуураас гадна нэгдүгээрт, улс орны хэрэгцээ талаасаа, нөгөө талаасаа зээл төлөх зах зээл борлуулалтын үүднээс бол малын эм, агробиологийн гаралтай бэлдмэл, дээр нь гадагшаа харсан өвөрмөц үйлчилгээтэй эм бол энэ гэдэг юм уу, гадаадад гаргах бололцоотой ийм бэлдмэлүүдийг нэмж хийнэ гэсэн төсөл дотроо ийм юм оруулж байгаа. Тэгэхээр одоо бол яах вэ, үйлдвэр жилд 300 орчим сая төгрөгийн цэвэр ашигтай ажиллаж байгаа юм. Одоо бол улсын захиалгатай бүтээгдэхүүн үйлдвэрлэдэг. Гэхдээ цаашид бид нар бизнесийн чиглэлээр өөрийнхөө борлуулалтын хүрээг өргөтгөх, ашгаа нэмэх ийм бололцоог үйлдвэрийн шинэчлэлийн явцад хийж болно гэсэн ийм бодолтой байгаа. 

Тоног төхөөрөмжийн хувьд үнэхээр бид нарын зүгээс тавих хяналт шахалт гэдэг юм уу, энэ асуудал чухал. Бид бол нэлээн хэдэн орны үйлдвэрүүдийг явж судалсан. Энэтхэг, Хятад, Солонгос, Голландын гэх мэт. Тэгээд бид энэ жишигт хүрсэн, өөрөөр хэлбэл, дэлхийн яг биологийн үйлдвэрүүдийн GMP-ийн нөхцөл хангасан ийм үйлдвэртэй болно гэсэн шаардлага тавьж байгаа. Үйлдвэрийн энэ хөрөнгө оруулалтын дотор бол яг ийм өндөр зэрэглэлийн лаборатори байх, тэгээд энэ лабораторитой болно гэдэг нь гадагшаа бүтээгдэхүүн гаргах гол чиглэлтэй байж байгаа. Тэгэхээр тоног төхөөрөмжийн технологи дамжуулах ажил дээр бол бид нараас шалтгаална. Яамны зүгээс болон бидний зүгээс тавих хяналт өөрөөр хэлбэл, энэ чухал үүрэгтэй. Тэгээд энэ дээр бид хариуцлагатай хандаж ажиллана гэсэн ийм бодолтой байгаа. 

З.Энхболд: Н.Энхболд гишүүн асуултаа асууя. 

Н.Энхболд: Ерөнхийдөө асуудал давхцаж байна. Би зүгээр тодруулаад хоёр зүйл асууя. Нийт зээлийнхээ хэдэн хувь барилга байгууламжид хэдэн хувь нь био бэлдмэл, тоног төхөөрөмжид зарцуулагдах юм бэ? Нэгд.

Ер нь өнөөдөр биокомбинат өөр дээр судалгаа шинжилгээний ажлууд, R and D гэж ярьдаг шүү дээ. Тийм юм хэр их хийж байна аа? Энэ үйлдвэрийг шинээр ингээд барилгыг нь шинэчлээд, тоног төхөөрөмжийг шинэчилсэний дараа тэр R and D-гийн түвшин аль шатанд гарах вэ? Дандаа хуучин хийдэг байсан юмнуудаа хийгээд, дотоодынхоо хэрэгцээг хангах төдий яваад байна уу, эсхүл одоо энийг хийгээд авбал бид нар шинэ шатанд гарна. Одоо бас ганц уул уурхайгаар амьдрах цаг өнгөрөөд байна. Одооноос ч тэгж харах хэрэгтэй гэж бодоод байгаа. Тэгэхээр дараа дараагийн юманд манайтай байгаа өндөр технологийн үйлдвэр юм даа. Хэр зэрэг ахиц түвшин ерөнхий салбарт гарах нөлөөтэй болж чадахуйц хэмжээний тоног төхөөрөмж юмнууд авах вэ? Батсуурь гишүүний саяын асуусантай яг адилхан байна. Унгартаа бол болоод байдаг, олон улсын хэмжээнд хүлээн зөвшөөрөгддөггүй тийм юм шахагдаад авбал бас жаахан харамсалтай юм болно. Энэ тал дээр ямар байр суурьтай байна вэ? 

Р.Гончигдорж: Дарга аа, энэ асуултын өмнө горим гэх юм уу, болох уу? Энэ хавсралт нэг гэж байгаа байхгүй юу. Санхүүгийн хамтын ажиллагааны ерөнхий хөтөлбөр байгуулагдаж гээд Монгол Улсын Засгийн газар, БНУУ-ын Засгийн газар хоорондын хэлэлцээрийн хүрээнд хэрэгжүүлэх тохирсон төсөл гээд 1. Сонгино дахь биокомбинат төрийн өмчийн үйлдвэрийн газрын шинэчлэлийн төсөл. Энэ ямар төсөл байгаа юм бэ? Энэ байхгүй учраас бид нар ингэж асуугаад байна. Энэ чинь байвал бид нар нүдэн дээрээ харж байгаа юм шиг ярина. Урд тал бол ерөнхийдөө бидний хийгддэг л олон улсын гэрээ шүү дээ. Тийм ээ? Зээлийн гэрээ. Гол асуудал нь ямар төсөл хэрэгжих гээд байгаа юм? 

З.Энхболд: Яахав, хавсралт нэгээрээ бол тараагдаагүй байна. Танилцуулгын сүүлийн бүтэн хуудас, эхний хуудасны хамгийн доод талын обзац хоёр бол ерөнхийдөө төслөө задалж бичсэн байна л даа. 

Р.Гончигдорж: Энэ хавсралт нь гэрээний салшгүй хэсэг юм уу? Хамаагүй юм уу? Хамаагүй бол хамаа алга. Салшгүй хэсэг юм бол хавсралтыг нь үзмээр байна. 

З.Энхболд: Хавсралтын тухай бодож байх хооронд Насанжаргал дарга хариулъя. 

Д.Насанжаргал: Бид энэ 25 сая долларын хөрөнгө оруулалтыг дараах хэлбэрээр ашиглана гэсэн ийм урьдчилсан төсөл хийгээд байна л даа. Шинэ барилга байгууламж буюу GMP-ийн шаардлага хангасан өндөр зэрэглэлийн лабораторийн барилга байгууламж барихад үндсэндээ 9 сая долларыг, энэ лабораторид суурилуулах тоног төхөөрөмж нь 2.6 сая доллар, нийтдээ энд бол 11 сая доллар нь зарагдана. Одоо ашиглагдаж байгаа 3 жигүүртээ үндсэн хуучин барилга байгууламжаа шинэчлэхэд 3 сая доллар, тоног төхөөрөмжид 2 сая доллар ингээд 5 сая долларыг энд зарна. Хамгийн гол юм бол бид нар түрүүчийн асууснаар одоо байгаа бүтээгдэхүүнд маань зарим нь жаахан олон улсын жишгээс хоцронгуй гэдэг юм уу, ухаандаа нэг удаа, малд бол 2 удаа тарьж байж тархлаа тогтоодог ч байдаг юм уу, тарих тун хэмжээ нь их байдаг юм уу, бас заримдаа бол дархлааны хугацаа богинохон байдаг энэ энэ зүйлүүдийг бид нар арилгахын тулд ялангуяа бүтээгдэхүүнийхээ технологи сайжруулах юм дээр анхаарал хандуулж шинээр технологи дамжуулах ноу-хау-гаа худалдаж авахад 1.5 сая долларыг зарцуулна гэж. Үүгээр бол бид нар нөгөө олон цэнт вакцин хэд хэдэн өвчнөөс зэрэг хамгаалдаг. Нэг удаа тариад юм уу, эсхүл дархлаа нь 6 сар байсан бол жил болгох жишээтэй ийм маягаар бид нар бас өөрчлөх зүйлүүдийг хийнэ гэсэн ийм бодолтой байгаа. Тэгээд хүн хүч сургах энэ асуудал дээр бас тодорхой хэмжээний хөрөнгө тавьсан байгаа. Ер нь энэ үйлдвэр бүхэлдээ зөвхөн үйлдвэрлэл биш, үйлдвэрлэл, шинжлэх ухааны ийм цогц төв гэж бид ойлгож байгаа. Хуучин бро ажиллаж байсан мэргэжилтнүүдийн хүрээндээ энэ судалгаа шинжилгээний ажил явж байсан бол одоо тусдаа R and D бий болгоод одоо бид нар эх үүсвэрийг нь тавиад гаргаад ажиллаж байна. Цаашид энд бол нэлээн том хүчирхэг баг байх шаардлагатай гэж үзэж байгаа. Тэгээд энийгээ өргөжүүлье гэж. 

Хоёр дахь нэг юм нь бид үйлдвэрлэлээ нэг талаасаа дотоодын бүтээгдэхүүний чанарыг сайжруулах, нөгөө талаасаа олон улсын зах зээл дээр гарахын тулд олон улсын ISO стандартын шаардлагуудыг хангах лабораториуд бүрэн итгэмжлэгдсэн байх ёстой гэсэн ийм шаардлага юмыг тавигдаж байгаа. Энийг одооноос бид нар хийж эхэлж байна. Одооноос хийгээд энэ чиглэлийн мэргэжлийн байгууллагуудтай хамтран ажиллаад явж байна. Ер нь бол энэ үйлдвэрийн ерөнхий цаашид бодлого юу байх вэ? Цаашид халдварт өвчнөөс урьдчилан сэргийлэх бодлого юу байх вэ? Халдваргүй празит өвчний ямар бэлдмэл хийх вэ? Агробиологийн ямар бэлдмэл хийх вэ гэдэг талаар Хүнс, хөдөө аж ахуйн яам дээр мэргэжлийн хүмүүсийн баг бүрдээд бид нар олон дахин яриад энэ асуудал яригдаж явж байгаа. Одоо бол бид гол нь ерөнхий төсвийнхөө хуваарилалтыг хийсэн. Тэгээд энэ дотроо нарийвчилсан технологийн асуудлууд нь юу байх вэ, ямар бэлдмэл хийх вэ, ямар нь гадагшаа экспортын чиглэлтэй байх вэ, ямар нь дотооддоо саяын миний хэлдгээр бүтээгдэхүүний чанар үзүүлэлт нь сайжирсан байх вэ гэдэг тал дээр нэлээн нарийвчилсан ажил явж байгаа. Ерөнхийдөө төслийн юу бол урьдчилсан боловсруулсан баримт бичиг бол байж байгаа. 

З.Энхболд: Н.Энхболд гишүүний асуусан нэг асуултад ерөөсөө хариулахгүй юм. Зөвхөн Венгертээ хэрэглэгддэг юм биш биз ээ? Евро стандартын юм мөн үү, биш үү? Венгертээ сайн байж болно, гэтэл олон улсын түвшинд ямар байдаг юм гэж асуугаад байна. 

Р.Гончигдорж: Дарга аа, горимын санал байна. Энийг тэр төслийг нь орж иртэл буцаая. Тэгэхгүй бол бид нар тааж яриад байна шүү дээ. Энд ерөнхийдөө манай био үйлдвэрийн хөгжлийн хөтөлбөр яриад байгаа юм уу, үзэл баримтлал яриад байгаа юм уу, бидний батлах гээд байгаа тэр мөнгө хуваарилсан төсөл ярих гээд байна уу? Би ерөөсөө юу ч ойлгохгүй байна. Тийм учраас тэр төсөл 1 гэсэн хавсралт нь гэрээний салшгүй хэсэг юм байна. Тийм учраас салшгүй хэсэг учраас эд нар бас мөнгө төгрөгөөр нь хуваарилж яриад байна. Тэрнийг нь харж байгаад бид нар хэлье. 

С.Баярцогт: Р.Гончигдорж гишүүний асуултад хариулъя. Горимын саналыг тайлбарлая даа. Санхүүгийн хамтын ажиллагааны ерөнхий хөтөлбөр гээд тэгээд хавсралт 1 гээд хийсэн байгаа нь ерөөсөө тэр. Өөр хавсралт байхгүй. Энэ бол санхүүгийн ерөнхий хэлэлцээр байгаа. Тэр хавсралт 1 гэснээр бол энэ ерөнхий хэлэлцээр дотор бол хэрэгжүүлэгч байгууллагын тухай ерөөсөө байхгүй. Монгол Улсын Засгийн газар, Унгар улсын Засгийн газар, Экзим банкны хооронд 25 сая америк долларын гэрээ байгуулагдаад, хэн хэрэгжүүлэх юм бэ гэдгийг нь хавсралт 1-ээр биокомбинат хэрэгжүүлнэ гэдгээ тодорхойлж, гэрээндээ бол хавсралт 1 гэж биокомбинатын нэрийг оруулаад тэгээд зурсан байгаа. Ерөөсөө энэ л зүйл байгаа. 

З.Энхболд: Р.Гончигдорж гишүүний асуулт ингээд байна. Хэлэлцээрийн 4 дүгээр зүйлийн нөхцөл зээлийн ашиглалт гэдгийн дээр энэхүү хэлэлцээрийн салшгүй хэсэг болох нэгдүгээр хавсралтад заагдсан төслийн зориулалтаар ашиглана гэж байна. Гэтэл гишүүдэд нэгдүгээр хавсралт нь тараагдаагүй байна гээд байна. 

Н.Энхболд: Нэгдүгээр хавсралт гэдэг нь ерөөсөө тэр нэр л юм байна. Тийм үү? 

З.Энхболд: Нэрээс гадна энэ танилцуулгад бичсэн олон зүйлийг байгаа болов уу гэж би таамаглаад байна л даа. 11 зүйлийг. 

С.Баярцогт: Ерөнхий хэлэлцээр дээр яг энэ хэлэлцээрээ уншвал биокомбинат давж дамжин зээлдүүлж хэрэгжүүлнэ гэдэг заалт ерөөсөө байхгүй байхгүй юу. Энэ бол Монгол Улсын Засгийн газар, Унгар улсын Засгийн газрыг төлөөлөөд Экзим банк хооронд хийсэн ерөнхий хөтөлбөр, санхүүгийн ерөнхий хөтөлбөр гэдэг нэртэй. Санхүүгийн хамтын ажиллагаанд. Тэгээд тэр хавсралт 1 гэдгээр нь энэ төсөл бол яг Сонгино дахь Биокомбинатад хэрэгжинэ гэсэн ийм төсөл байгаа. Нарийвчилсан яг юу хийгдэх вэ гэдгийг бид нар энэ танилцуулга дотор хийгдээд байгаа 11 зүйл бол яг энэ төслийн хэрэгжүүлэх хүрээнд нарийвчлан юу юу хийгдэх юм бэ гэдгийг нь монголын тал өөрөө боловсруулж гаргасан. Гэрээний хэсэг бол биш. Манайх яг хийгдэж ажил нь 25 сая америк долларынхаа зээлийг аваад яг юу юу хийлгэх юм бэ гэдгээ Биокомбинат гаргаж өгч байгаа ажлын жагсаалт нь тэр байхгүй юу. 

З.Энхболд: Сангийн яам, Биокомбинат хоёрын хооронд байгуулах гэрээний хэсэг юм уу? Энэ танилцуулга дээр байгаа юм чинь. 

С.Баярцогт: Манайх Биокомбинат хоёртой хийх гэрээ гэж ойлгохоос илүү Биокомбинат яг тэрийгээ аваад юу юунд зарах вэ гэдгийг зохицуулсан ийм гэрээ байгаа. 

З.Энхболд: Ингэе. Дарааллаараа. Н.Энхболд гишүүний асуултад хариулж дуусаад, горимын саналаар яръя. 

Н.Энхболд: Тэр түрүүн ярьсан. Гаднаас Ноу-Хау худалдаж авна гэсэн. Тэр лицензүүд авах юм уу, эсхүл би таны ярианаас нэг юм ойлголоо. Бэлэн орчин үеийн эм нэг удаа аваад, тараагаад энэ эм дуусах юм уу, эсхүл бүр үйлдвэрлэх лицензийг нь аваад түүндээ таарсан тоног төхөөрөмж авч байгаад цаашид өөрсдөө үйлдвэрлээд, одоо үйлдвэрлэж чадахгүй байгаа юмнуудаа нэмж үйлдвэрлэнэ гэсэн үг үү гэдгийг тодруулах гэсэн юм. 

Д.Насанжаргал: Ерөөсөө технологи дамжуулна гэсэн үг л дээ. Орчин үеийн вакцины үйлдвэрлэл жишээ нь, рекомбинат вакцин ч байдаг юм уу, ДК вакцин ч байдаг юм уу ийм шинэ үеийн технологиуд гараад ирлээ. Хуучин бүтээгдэхүүн дээр ялгаагүй байж байгаа вакциныг өтгөрүүлж, тун доозыг нь багасгах, тэгээд дархлаа тогтоох хугацааг нь уртасгах жишээтэй ийм технологиуд одоо нэвтэрч байна л даа. Тэгэхээр энэ технологиудыг бид худалдаж авч өөрийнхөө үйлдвэрлэлд нэвтрүүлнэ, тэр технологидоо тохирсон өндөр хүчин чадалтай орчин үеийн тоног төхөөрөмж энэ төслийнхөө хүрээнд худалдаж авна гэсэн үг. 

З.Энхболд: Р.Гончигдорж гишүүний гаргасан горимын саналаар нэг ийм гарц байвал болох уу? Тэр хавсралт нэг гээд байгаа нь тийм их сүртэй юм биш юм байна. Сая Баярцогт сайдын ярианаас ойлгоход. Бид одоо хэлэлцэх эсэх хэлэлцэж байгаа. Анхдугаар хэлэлцүүлгийн өмнө тэр нэгдүгээр хавсралтаа тараая гэж хэлээд хэлэлцүүлгээ үргэлжлүүлбэл яасан юм гэдэг санаа байна. 

Н.Энхболд: Энэ чинь ерөнхий хэлэлцээр нь шүү дээ. Би бол Баярцогтыг учиргүй хамгаалах гэж хэлж байгаадаа биш, бид нар ер нь угаасаа ерөнхий хэлэлцээрээ хэлэлцэж байгаа юм чинь энийг нь хэлэлцээд хэлэлцэх эсэхээ шийдээд явбал яасан юм бэ? Гончигдорж гишүүн маань уучлаарай. Урьдах ярьдаг зарчмаасаа өөрөө жаахан яагаад байх шиг байна. Бид нар энэ мэргэжлийн хүмүүсийн нарийн ширийн юм руу ороод энэ нь болохгүй, энэ нь болно гээд ингээд яриад байхаар УИХ дэндүү ажил сунжраад тэгээд яагаад байгаа юм. Миний хувьд энийгээ ерөнхий хэлэлцээд явуулъя. 
Мэргэжлийн юмыг улсууд өөрсдөө ямар вакцинаа авна вэ, барилгынхаа аль хэсгийг хийвэл тэр вакумтай битүүмжилсэн яг юм болдог байна вэ тэрийгээ шийдэх юмыг нь орхивол яасан юм бэ? Зүгээр хэлэлцэх явцдаа бол та нар миний ойлгосноор тэнд байгаа материал бол бид энэ мөнгийг авч байгаад иймэрхүү юм хийнэ гэсэн төсөл байгаа болохоос Унгарын  талтай харилцан гэрээний бүр салшгүй бүрэлдэхүүн хэсэг болгоод энийг яг ингэнэ, тэрийг тэгнэ гэсэн юм байхгүй байгаа юм байна, тийм ээ? Тэр өөрсдийн талаас санал болгож байгаа юмнуудаа хэлэлцэх явцад бид нарт танилцуулаад, бид яг ийм  хөрөнгийг ийм юманд зарах гэж байгаа, ийм үр дүн гарах юм, ийм хөрөнгийг энд зарах гэж байгаа, ийм үр дүн гарах юм гээд тэр юмнуудаа яахгүй бол нэг талаар бас гишүүдийн битүү харанхуй юм өгөх гээд байгаа юм шиг зөв л дөө. Бодоод байгаа нь. Миний зүгээр зармын байр суурь бол бид ерөөсөө нарийн мэргэжлийн юм руу аль болох орохгүй байхыг бодъё. Зарчмын юмнуудыг шийдэж өгөөд явж байвал яасан юм бэ? Тэгвэл Их Хурал цаг ч хэмнэх юм, ер нь юм болгоныг мэдэж шүүрч, давхар хэлсэн юм.  


З.Энхболд: Дараа нь Р.Гончигдорж гишүүн

Э.Мөнх-Очир: Би ойлгохдоо бол нэгдүгээр хавсралт та нарын гар дээр одоо байгаа болов уу л гэж бодоод байна. Тэрнийгээ Гончигдорж гуайд үзүүлээд, тэгэхдээ нэг ийм юм байгаа. Монгол Улсын Засгийн газар одоо энэ 4 дүгээр зүйлийн 4-т байгаа юм байна. Энийг унших хэрэгтэй байхгүй юу. Засгийн газраас томилсон байгууллага нь нэгдүгээр хавсралтад заасан төслийг хэрэгжүүлэхээр Унгар улсад бүртгэл бүхий компанийг сонгон гэсэн байгаа юм. Тэгэхээр энэ чинь өөрөө Засгийн газар бол Биокомбинат гээд сонгосон байна. Биокомбинат очоод Унгарын ямар ч компанитай гэрээ хийгээд юмыг авахаар болоод байгаа байхгүй юу. 
Тэгэхээр тэр хавсралтад заасан төсөл гэж юу байна? Тэрийг харвал яасан юм. Тэр дээр уг нь юу заагдаагүй байна. Миний ойлгож байгаагаар Биокомбинат гэж заагдаагүй. Биокомбинат гэдгийг бол Засгийн газар томилж байгаа юм байна. Энэ заалтаас миний ойлгож байгаагаар. Нэгдүгээр хавсралт дээр тэр төсөл гэдэг юм нь байх шиг байна. Тэгэхээр тэрийг зүгээр харуулбал яасан юм? Тэгээд хараад цаашаа явъя. Би бол тэгэхдээ Энхболд даргын хэлээд байгаатай адил л даа. Заавал гүнзгий ороод яахав. Ерөнхий нөхцөлдөө байгаа юмнуудаа хараад, тэр тэр нь ингээд үүргээ яг авах юм байна шүү гээд, дараа нь эцсийн эцэст энэ чинь 25 сая долларын хариуцлагын асуудал явна. Тэгэхээр ямар байгууллага алийг сонгоод, зөв сонгосон уу, буруу сонгосон уу гэдгийг гаргах үндэслэлтэй болох юм болов уу л гэж. 


Р.Гончигдорж: Би бол нарийн ширийнийг авах гэж байгаадаа биш. Тэр нарийн ширийн технологи юм руу орох гэж байгаадаа биш, нэгэнт хавсралт бол үүний салшгүй хэсэг нь, хавсралт нь өөрөө төсөл гэж байгаа. Тэгэхээр тэр төсөл гэж хийгдсэн тэр хавсралт ядаж бид нарт баримт бичгийнхээ хувьд байх ёстой. Тэгэхгүй бид нэр тэгээд зээлийн гэрээ нь энэ байна, энэ ерөнхий гэрээ юм, хавсралт гээд нэг төсөл байгаа, тэр төслийг нь тийм тийм энэ зүйлийн дагуу тэр хэрэгжүүлнэ гээд нарийн юм руу орох гээгүй байна. Их Хурал өөрөө гэрээ, хэлцэл батлах гээд тэр гэрээний салшгүй хэсэг гэдэг нь бидэнд огт падлийгүй, ядаж гар дээр юм уу, нүдэнд үзэгдээд, эсхүл даргын ширээн дээр нэг байж байх хэрэгтэй байхгүй юу. Эсхүл ерөөсөө байхгүй байгаа юм уу? Бид нар нэгэнт хараагүй юм чинь, тэрний салшгүй хэсгийг бид нар батлахад оролцоогүй юм чинь тэр нь өөрөө дараа нь Унгарынхаа талтай ямар гэрээ, хэлэлцээрээр яаж хийгдээд, хоёр тал нь зөвшөөрсөн юм? Тэрийг нь мэдэхгүй байна. 


З.Энхболд: Тэр хавсралт нь хаана байна? Яг одоо хаана байна? 


С.Баярцогт: Би нэг зүйлийг тодруулъя. Яг хавсралт гэдгээрээ бол төслийнхөө нэрийг л ойлгочих. Төслийн баримт бичиг нь Биокомбинатын бэлдсэн төслийн баримт бичиг байгаа. Тэрийгээ бол явцын дунд болон одоо ингээд, энэ бол тэр төсөл нь төслийн баримт бичиг бол өөрөө гэрээний хавсралт биш. Яг ямар төсөл нь гэрээний хавсралт вэ гэдгийг зааж өгч байгаа байхгүй юу. Ямар төсөл гэдэг нь. 4,4-өө бол ингэж. Одоо Аюулгүй байдал, гадаад бодлогын байнгын хорооны гишүүдийн тоогоор наад бэлдсэн юугаа хувилаад өгчих. Одоо энэ чинь хэлэлцэх эсэх байхгүй юу. Их Хурлаар ороод нэгдүгээр хэлэлцүүлэг дахиад хийгдэнэ. Тийм учраас наадахаа тараагаад өгчих. Тэр баримт бичиг бол гэрээний салшгүй хэсэг биш. Би дахиад хэлж байна. Гэрээний салшгүй хэсэг нь бол ямар төсөлд энэ мөнгө зарцуулагдах юм бэ гэдэг нь өөрөө гэрээний салшгүй хэсэг байхгүй юу. Тэр утгаараа ерөөсөө ганцхан нэг гээд Сонгино дахь Биокомбинат төрийн өмчийн үйлдвэрийн газрын шинэчлэл төсөл гээд энэ нэрээрээ орж байгаа. Одоо тэр нарийвчилсан төслөө Биокомбинат өөрөө боловсруулаад, дараа нь энэ соёрхон баталсны дараагаар. Тийм. Нэгдүгээр хавсралт бол ерөөсөө энэ нэр байхгүй юу. Мэдээж та бол сэтгэл дундуур байгаа байх. Гэхдээ яг.


Р.Гончигдорж: Хэнийг нь хэрэгжүүлэх гэж байгаа, хаанах нь юу хэрэгжүүлэх гэж байгаа нь надад ерөөсөө хамаа алга байна. Яг хавсралт. 


С.Баярцогт: Одоо ингээд нарийвчилсан төслөө хийсний дараа Унгарын компаниудын дунд тендэр шалгарч тэр компаниа сонгож авах юм. Тэгээд тэр Биокомбинат, сонгож авсан компани хоёрын хооронд дахиад нарийвчилсан гэрээ хийгдэнэ. Тэр бол илүү процесс нь байхгүй юу. Энэ санхүүгийн ерөнхий хамтын ажиллагааны ерөнхий хөтөлбөр гэдэгт манайх Унгараас ийм хэмжээний зээлийг ийм нөхцөлтэйгөөр авна, авахдаа энэ төсөлд зориулна гэдгээ энэ гэрээн дээрээ бид нар дурдаж өгч байгаа. Тэр нарийвчилсан зүйл нь бол Биокомбинат, Хүнс, хөдөө аж ахуйн яам бол зориулалтынхаа дагуу Унгарын компаниудын дунд тендэр шалгаруулаад сонгож авах ийм асуудал байгаа. Тэр материал бол бэлтгэгдсэн байгаа. Тийм учраас энэ материал дээр бэлтгэгдсэн ерөнхий зүйлээс бид нар 11 зүйлийг нь голлоод танилцуулга дээрээ бичсэн юм байгаа. Тийм учраас Насанжаргал дарга наад материалаа хувилаад яг энэ Аюулгүй байдал, гадаад бодлогын байнгын хорооны гишүүдийн тоогоор гаргаад өгчих. Магадгүй УИХ дээр хэлэлцүүлгийн явцад гишүүд сонирхвол гишүүдэд тарааж өгөх хэмжээгээр бэлдсэн байх хэрэгтэй шүү. 


З.Энхболд: Хавсралт нь зөвхөн төслийн нэрийг заасан хавсралт гээд бид нарт тарааж өгсөн байна. Энэ хавсралтын дагуу хийх ажлын төсөл нь тусдаа юм байна. Тэр нь гэрээний хэсэг биш юм байна. Тийм л хариу гарч байна. 

С.Баярцогт: Тийм. Гончигдорж дарга аа, энэ одоо Германы зээлийн хэлэлцээр дээр ч гэсэн тийм байгаа. Та ингээд улс улс. Ерөнхийдөө авч байгаа ерөнхий санхүүгийн хамтын ажиллагааны ерөнхий хэлэлцээр байхгүй юу. Хятадтай ч гэсэн бид нар тэгж зурж байгаа. Ноднин би Хятадын хөгжлийн банктай бол санхүүгийн хамтын ажиллагааны ерөнхий хэлэлцээр гээд зурсан. Тэрний дараа бид нар баахан төсөл явуулж явуулж байгаад одоо энэ Хятадын Ерөнхий сайдын айлчлалын үеэр нарийвчилсан гэрээгээ зуръя гэж байгаа. Тэрний дараа гэрээ болгон дээр яг Хөгжлийн банктай нь зурна. Гэрээ болгон дээр. Тэрний хүрээн дотор хэдэн төсөл хэрэгжүүлэхээр болов тэр бүр дээр тусад нь зуръя гэж байгаа. Энэ Унгарын хэлэлцээр болохоор ерөнхий хэлэлцээр дээрээ бид нар зурлаа. Тэгсэн мөртлөө хэрэгжүүлэх нь ерөөсөө ганцхан төсөл байхгүй юу. Тийм учраас хавсралт нэг гээд шууд ганцхан Биокомбинат гэдэг нэрээ оруулаад байгаа юм. Үүнээс өөр юманд 25 сая долларын зарж болохгүй гэдгээ баталгаажуулж байгаа. Тэр гэдэс дотор нь юу хийгдэх вэ гэдгийг бол Биокомбинат, Хүнс, хөдөө аж ахуйн яам хоёр боловсруулаад, яг тэр материалынхаа дагуу Унгарын компаниудын дунд тендэр шалгаруулж аваад дахин гэрээ хийх ёстой. 

Э.Мөнх-Очир: Баярцогт сайд аа, тэрийг бид нар ойлгож байна. Бид нар яг Биокомбинат дээр 25 сая доллар хэрэгжинэ гэдгийг ойлгож байна. Гол юм нь юу гэхээр энэ Биокомбинат гэдэг шинэчлэл гэдэг төсөл маань яг бид нар өөрсдөө өнөөдөр юунд зарцуулах гэж байна гэдгээ бид нар гол нь ойлгохгүй байна. Технологи гэдэг чинь өөрөө өөр юм. Хятадын зээл гээд ярилаа. Харьцуулж болохгүй юм. Хятадын зээл бол юу гэдэг юм газар ухаад хийх кабель. Кабель тодорхой. Эсхүл тоног төхөөрөмж бас тодорхой. Тэр чинь бүгд тодорхой юм байгаа. Технологийн хувьд шал өөр юм. Тэр технологиор манай мал эмнэлгийн юм уу, Биокомбинатын өөрийнх нь тэгшилгээг харах гээд байгаа юм уу гэдгийг бид нар төслөөр харвал энд 25 байтугай мөнгө зарцуулахад хэрэгтэй гэж ойлгож байгаа. Тийм болохоор тэр төслийг зүгээр харвал яасан юм бэ? Тэгээд болно. Өөр юм байхгүй. 

З.Энхболд: Ингэе. Төслөө одоо манай Байнгын хорооныхон аваад тараагаадах. Тэр хүртэл дараагийн асуудлаа ярьж байх уу, яах уу? Төслөөс хамаараад хэлэлцэхгүй гэдэг шийдвэр гарч магадгүй гэж манай зарим гишүүн бодоод байна л даа. 

Р.Гончигдорж: Бид нар бол одоо зөндөө ярьж байгаа. Монгол мал гээд төсөл ярьж байна. Олон олон төслүүд ярьж байгаа. Ер нь тэгээд зөвхөн улсын үйлдвэрийн газраас гадна, Унгарын талыг ойлгож байгаа. Унгарын тал бол анх бий болгосон яасан тэрийг нь ойлгож байна. Гэтэл өөр бие даасан, бас энэ чиглэлээр ажиллаж байгаа хүрээлэнгүүд байна. Судалгаа хийдгээс нь хэрэгжүүлдэг хүрээлэнгүүд байна. Энэ болгон чинь өөрөө Монголоос гаргаж байгаа тэр бодлогын хүрээн дотор мал эрүүлжүүлэх гэдэг асуудал дээр, эрүүл мал гэдэг асуудал дээр, Монгол мал гэдэг төсөлтэйгөө яаж холбогдоод, тэрний аль хэсэг нь энэ 25 сая доллараар хэрэгжих гээд байгаа юм гэдгийгээ бид нар мэдмээр байна. Жишээ нь, энийг нь Унгарын тал тэр төслийг нь сайн мэдэж байгаа нь бол гайхалтай байна. Жишээ нь, энд төсөл гэж хэлчихээд ер нь нэлээн хамаагүй төслийг Монголд зарлах юм бол цаана Унгараас гүйцэтгэхийн аргагүй төслийг манайх зарлавал яах юм? Гишүүний хэлж байгаагаар. 

С.Баярцогт: Би Гончигдорж гишүүний саналыг ойлголоо. Энэ асуудлын хувьд өмнө нь гурван Байнгын хороогоор орсон. Бид тэгээд түүхийг нь ярьж өглөө. Унгараас ингээд санал болгоогүй байхад бол Энэтхэгийн Засгийн газраас санал болгосон 20 сая долларын төсөл дотор энэ Биокомбинатыг энэ төслийг нь хэрэгжүүлье гээд ярьж байсан. Одоо бол энэ чинь Биокомбинат МУ-д 60 гаруй төрлийн био бэлдмэл үйлдвэрлээд үүгээрээ 100 хувь дотоодынхоо хэрэгцээг хангаж байгаа. Одоо бол би хувьдаа ойлгохдоо Биокомбинат бол үндсэндээ Монголд натурал монополь болоод байгаа. Тэгээд энэ нь өөрөө улсын үйлдвэрийн газар. Тэр Монгол мал хөтөлбөрийн хүрээнд яриад хийгдэж байгаа зүйл чинь юу гээд байна гэхээр энэ мал эмнэлгийнхээ салбарыг хувьчилснаас болоод малын үйлдвэр угсаагаа сайжруулах тухай ойлголт ерөөсөө байхгүй болсон. Тоо толгой бол өсөөд байна. 
Тэгэхээр энэ асуудал улсын бодлогын хүрээнд мал эмнэлгүүдийг сэргээх асуудлыг улсын оролцоотойгоор хийнэ гэвэл энэ био бэлдмэл, вакцины асуудлыг улс бас онцгой нөхцөлтэй контрольтойгоор үйлдвэрлэх тухай асуудал бол зайлшгүй тавигдана. Үүний дотор Мөнх-Очир гишүүний хэлээд байгаа, түрүүн Энхболд гишүүн сануулаад асуугаад байгаа тэр зүйл нь бол Унгар улс өөрөө Европын холбооны гишүүн улсын хувьд үйлдвэрлэж байгаа бараа бүтээгдэхүүн материал нь бол евро стандарт байх ёстой. Тэр л манайд орж ирж чадаж байна уу, үгүй юу гэдэг дээр бид нар баталгаа гаргах ёстой гэдэг нь ойлгогдоод байгаа. Тэгэхээр энэ нарийвчилсан гэрээг бид нар тарааж өгнө. Тэр нь бол хийгдэж ажил. Яг энэ ажлыг хийж чадах Унгарын компанийг сонгож авах тухай материал хоёр шууд уялдах ёстой ийм зүйл байгаа. Баярлалаа. 

З.Энхболд: Энэ төсөл энд байна. 33 хуудастай нэлээн зузаан юм байна. Хүний тоогоор хувилаад тараахад нэлээн цаг орохоор юм байна. Горимын санал. Мөнх-Очир
Э.Мөнх-Очир: Хэлэлцэнэ гэдгээрээ батлаад саналаа хураагаад батлаад, төслөө зүгээр өөрсдөө авч үзээд дараа нь хэлэлцэхээр яривал яасан юм? 

З.Энхболд: Чуулганд 4 дэх өдөр орохоос өмнө гар дээр тараая. Тэгвэл хэлэлцүүлгээ үргэлжлүүлэх үү? Гончигдорж гишүүн ээ? 4 дэх өдрөөс өмнө гишүүдийн гар дээр тараагаад. Би нэг Мал эмнэлгийн газрын даргаас нэг асуулт байна. Гончигдорж гишүүн бас хөндөөд байгаа. Монгол мал хөтөлбөр удахгүй батлагдана. Тэр хөтөлбөртэй энэ зээл авсны дараа үйлдвэрлэх бүтээгдэхүүнүүд яаж уялдах юм бэ? Нэг тарихаар жилдээ хүчинтэй байдаг юмны тухай яриад байгаа. Одоо бол 3, 4 тарьдаг гэсэн. Тэр хэмжээний Монгол мал хөтөлбөрийн бодож байгаа малыг эрүүлжүүлэх хэмжээний бүх л юмыг энэ үйлдвэр энэ зээлийг авсны дараа үйлдвэрлэж чадах уу? Бүх эм, тариа, вакциныг. 

Н.Оргил: Та бүгдийн энэ өдрийн амгаланг айлтгая. Тэгэхээр био үйлдвэрлэлийн шинэчлэлийн дараагаар бид малын гоц халдварт өвчнөөс урьдчилсан сэргийлдэг ийм вакцин үйлдвэрлэх болзолтойгоо болно гэж үзэж байгаа. Одоо бид мал эмнэлгийн газар бол био үйлдвэрт нийт 63 нэр төрлийн био бэлдмэл захиалдаг. Яг орон нутагтаа аваачиж хүргэж өгдөг вакцин нь 28 нэр төрөл байдаг. Тэгэхээр эндээс яах вэ гэхээр шувууны томуу, шүлхий гэсэн хоёр төрлийн вакциныг бид одоохондоо био үйлдвэртээ хийж чаддаггүй юм. Энийг бол энэ шинэчлэлийн дараагаар хийдэг болно гэж төсөөлж байгаа, төлөвлөж байгаа. Үүнээс гадна манай дэлхий дээр цаг агаарын дулаарал өөрчлөгдөж байгаатай холбогдуулан МУ-д 16 нэр төрлийн өвчин хаяанд тулаад байгаа. Энэ 16 нэр төрлийн өвчний сэргийлдэг вакциныг хийх чадвартай болно. Технологийн урсгалын шугамууд нь ийм чадвартай болно гэж үзэж байгаа учраас Монгол мал хөтөлбөрийн асуудлыг шийдэхэд энэ том түлхэц болно гэж үзэж байна. Баярлалаа. 

З.Энхболд: Би том түлхэц болох уу гэж асуугаагүй. Ерөөсөө Монгол мал хөтөлбөрөөр бодож байгаа мал эрүүлжүүлэхэд хэрэгтэй бүх юмыг үйлдвэрлэж чадах уу, эсхүл 100 эм байна гэхэд хэдийг нь юм? 50, 80, 90, 30 юм уу? 

Н.Оргил: Тэгэхээр дэлхий дээр одоо бол цаг агаарын дулааралтай холбоотойгоор 270 шинэ өвчин гараад байгаа. Бүгдийг нь энэ био үйлдвэрээр хамгаалдаг ийм вакцин хийнэ гэвэл худлаа. Тэгж чадахгүй. Бидэнд одоо 16 нэр төрлийн өвчин их ойрхон ирээд байгаа. Энэ огт Монголд бүртгэгдээгүй байгаа 16 төрлийн нэр төрлийн өвчнийг хийж болох байх. Түүнээс гадна шүлхий, шувууны томуу хоёроо өөрсдөө хийдэг болох ийм зорилттой байгаа. 

З.Энхболд: Тэгвэл би өөрөөр асууя. Шинэ өвчнийг мартаад хуучин өвчнүүд байна. Манай малын гаралтай бүтээгдэхүүний дэлхийн зах зээл дээр гаргахад саад болж байгаа өвчнүүдийг анагаадаг эмүүдийг хийх үү? 

Н.Оргил: Хийж чадна.

З.Энхболд: Бүгдийг нь үү? 

Н.Оргил: Бүгдийг хийж чадна. 

З.Энхболд: Шинэ өвчин бол баталгаа байхгүй юм байна шүү дээ. 

Н.Оргил: Тийм. Шинэ өвчин баталгаа байхгүй. 

З.Энхболд: Гишүүд асуулт асууж, хариулт авлаа. Санал, дүгнэлттэй гишүүд гараа өргөнө үү. Н.Энхболд, Х.Жекей гишүүд саналаа хэлье 

Н.Энхболд: Зарчмын хувьд дэмжиж байна. Бид нар цаашид энэ өндөр технологийн, био технологийн юмнуудыг бололцоогоороо уул уурхайгаасаа дутуугүй сайн дэмжиж өгөх ёстой гэж бодож байна. Энэ дээр нэг зүйл байна. Хэрэв энэ үнэхээр ингээд барилга байшин сайжраад, тоног төхөөрөмж сайжраад, гаргадаг бүтээгдэхүүний тоо, чанар сайжраад нэмэгдээд ирвэл энэ орлогодоо сайн байх ёстой. Миний ойлгож байгаагаар 17, 18 жил болоход чинь энэ хэмжээний өрийг бараг био комбинат өөрөө төлж чадахгүй юм уу? Энэ тал дээр би заавал гэрээнд нэмэлт, өөрчлөлт оруулж хүндрүүлэхээс өмнө чиглэл бол энийг болж өгвөл үйлдвэр өөрөө төлөх ёстой шүү гэдэг юм руу аль болох шахах хэрэгтэй байна. Хэд юм, 40-өөд тэрбум төгрөг, 10-н хэдэн жилд бол био технологи хөгжсөн үед бол энэ хэмжээний мөнгө бол мөнгө биш шүү дээ. Уг нь. Энэ тал дээр яаж зохицуулалт байх ёстой юм? УИХ-ын зүгээс бол нэг тийм протоколтой юмтайгаар энэ бол дотоодын асуудал шүү дээ. Дийлэнхийг нь тоо хэлж мэдэхгүй байна. Болж өгвөл бүгдийг нь, болохгүй бол ер нь дийлэнхийг нь өөрөө энэ үйлдвэр өөрөө барагдуулж дуусгах ёстой. Төсөвт аль болох хүндрэл учруулахгүйгээр дуусгах ёстой гэдэг чиглэл баримталмаар байгаа. Зарчмын хувьд авахыг дэмжиж байна. 

Х.Жекей: Баярлалаа. Би бас дэмжиж байгаа. Яагаад гэвэл манай үндэсний үйлдвэр одоо мал аж ахуй суурь үржилгээнүүдийг нь сайжруулах талаар бас юм хийх нь гарцаагүй болоод байгаа. Малын өвчин нэмэгдэж байна. Гадаад зах зээлд малын хөлөөр нь, махаар нь гаргах асуудал бас шийдэгдээд явж байгаа. Гадныхны ярьдаг юм болохоор Монгол мал үндсэндээ жаахан өвчтэй гэдэг тал руугаа юм яриад, зах зээл төл руугаа энэ асуудлыг нэлээн түлхүү ярьж саад болоод байгаа. Энэ үйлдвэр мэдээж тэр чиглэл рүүгээ түлхүү анхаарсан тийм хөрөнгө оруулалт хийх гэж байгаа гэж үзэж байгаа. Тэр утгаараа би дэмжиж байгаа. Тэр сая гишүүдээс гарч байгаа санал, яригдаж байгаа асуудал дээр ажлын хэсэг бас анхаарна биз. Тарааж өгөөд тэр асуудлуудаа цэгцлэх талаар. Хэлэлцэх эсэхээ шийдээд, тэгээд бас өөр ярих юм байвал дунд нь цэгцлэхээр юм байвал ажлын хэсэг гарах ч юм уу, яриад явдаг шүү дээ. Тэр утгаараа явбал яасан юм бэ гэдэг санал нэгтэй байна. Баярлалаа. 

З.Энхболд: Саналаа хэлж дууслаа. Хэлэлцэх эсэх дээр санал хураалгая. Гишүүдийн гаргасан саналууд, Биокомбинатын үйлдвэр өөрөө энэ зээлээ төлж дуусгах ёстой. Биотехнологийн үйлдвэр бол тийм ядарсан үйлдвэр биш гэдэг нэг санаа байна. Энэ авч байгаа үйлдвэр евро стандартын үйлдвэр байх ёстой гэдэг санал байна. Жекей гишүүний сүүлийн гаргасан санал байна. Эдгээр зүйлүүдийг хавсралтын тухай Гончигдорж гишүүний саналыг дүгнэлт дотор оруулаад, нэгдсэн хуралдаанд оруулъя. Одоо хэлэлцэж байгаа асуудлаараа санал хураагаад, анхны хэлэлцүүлгийн үеэр бас ярих бололцоо гарна. Би өөрөө хэлье. 

Санхүүгийн хамтын ажиллагааны Ерөнхий хөтөлбөр байгуулах тухай Монгол Улсын Засгийн газар, БНУУ-ын Засгийн газар хоорондын хэлэлцээрийг соёрхон батлах тухай хуулийн төслийг хэлэлцье гэсэн саналтай гишүүд гараа өргөнө үү. Санал хураалт явагдаж байна. 

13-аас 12. Дэмжигдэж байна. 

Чуулганд унших гишүүн байвал гараа өргөнө үү. Н.Энхболд гишүүн уншъя. Энэ асуудлыг хэлэлцэж дууслаа. 

Мөрөнгийн чиглэлд Уньт-Тариалангийн хооронд авто зам барих төслийг хэрэгжүүлэх тухай Монгол Улсын Засгийн газар, Арабын эдийн засгийн хөгжлийн Кувейтын сан хоорондын зээлийн гэрээг соёрхон батлах тухай хуулийн төслийн хэлэлцэх эсэх асуудлыг эхлье. Ажлын хэсэгт Баярцогт – Сангийн сайд, Хүрэнбаатар – мөн яамны Зээл тусламжийн бодлого, хамтын ажиллагааны газрын дарга, Доржханд – мөн газрын орлогч дарга, Гантөмөр – Зам, тээвэр, барилга, хот байгуулалтын яамны Авто замын газрын орлогч дарга, Энхтөр – Авто замын газрын дарга, Батхүү - Сангийн яамны Зээл тусламжийн бодлого, хамтын ажиллагааны газрын мэргэжилтэн нар оролцож байна. 

Төслийн танилцуулга хийхийг Сангийн сайдаас хүсье. 

С.Баярцогт: Байнгын хорооны дарга, эрхэм гишүүд ээ, 

Монгол Улсын Засгийн газар 1996 оноос эхлэн Арабын эдийн засгийн хөгжлийн Кувейтын сантай авто замын салбарт хамтран ажиллаж хэд хэдэн төслийг амжилттай хэрэгжүүлээд байгаа билээ. Тухайлбал, 

1.Дархан-Эрдэнэтийн 180.8 километр асвальт бетонон хучилттай авто зам барих төслийн зээлийн гэрээг 1669 онд байгуулж, зам барилгын ажлыг 2002 оны 7 дугаар сард дуусгасан. 

2.Эрдэнэт-Булган-Уньт чиглэлийн 141.6 километр, Эрдэнэт хотод 3.7 километр хатуу хучилттай авто зам барих төслийн зээлийн гэрээг 2003 онд байгуулан барилгын ажлыг 2004 оны 3 дугаар сард эхлүүлсэн. Одоогийн байдлаар зам барилгын ажил эрчимтэй явагдаж байгаа бөгөөд Эрдэнэт хотын 3.7 километр авто замыг барьж 2005 онд ашиглалтанд оруулсан. Эрдэнэт-Булган чиглэлийн 53.8 километр авто замыг барьж 2006 ашиглалтанд оруулсан. Булган-Уньтын чиглэлийн 88.7 авто замын барилгын ажил үргэлжилж байгаа бөгөөд энэ оны 10 дугаар сард барьж дуусган ашиглалтанд оруулах төлөвлөгөөтэй байгаа юм. 

Булган-Эрдэнэт-Уньт чиглэлийн авто замыг цааш үргэлжлүүлэн Уньт-Мөрөнгийн чиглэлд Уньт-Тариалангийн хооронд 88.0 километр хатуу хучилттай авто зам барих төслийг хэрэгжүүлэхээр 6 сая Кувейт динар буюу 20.5 сая америк долларын зээлийг 22 жилийн хугацаатай жилийн 2.5 хувь, үндсэн төлбөрөөс чөлөөлөгдөх хугацаа нь 4 жил гэсэн нөхцөлтэйгөөр Кувейтын сангаас авахаар тохиролцсон. Үүний дагуу Уньт-Мөрөнгийн чиглэлд Уньт-Тариалангийн хооронд авто зам барих төслийг хэрэгжүүлэх тухай Монгол Улсын, Арабын эдийн засгийн хөгжлийн Кувейтын сан хооронд зээлийн гэрээнд гарын үсэг зурах эрхийг Засгийн газарт олгох тухай асуудлыг УИХ-ын Аюулгүй байдал, гадаад бодлогын байнгын хороо, Эдийн засгийн байнгын хороо, Төсвийн байнгын хороо 2009 оны 5 дугаар сарын 13-ны өдөр хэлэлцэн дэмжсэн бөгөөд Монгол Улсын Ерөнхий сайдын 2009 оны 5 дугаар сарын 15-ны өдрийн 47, 2010 оны 3 дугаар сарын 05-ны өдрийн 17 дугаар захирамжийг үндэслэн Монгол Улсын сайд, Хэрэг эрхлэх газрын дарга Ч.Хүрэлбаатар 2010 оны 3 дугаар сарын 08-ны өдөр гарын үсэг зурж баталгаажуулсан. 

Энэхүү зээлийн гэрээ нь Олон улсын гэрээний тухай хуулийн 10 дугаар зүйлийн 4-т заасны дагуу гадаад улс, олон улсын байгууллагаас авах зээлийн ерөнхий хэлэлцээрийн тухай  гэрээ тул УИХ-аар соёрхон батлуулах шаардлагатай байгаа юм. Зээлийн гэрээг соёрхон батлах тухай Монгол Улсын хуулийн төслийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

З.Энхболд: Танилцуулгатай холбогдуулан асуулттай гишүүд гараа өргөнө үү. Ц.Шинэбаяр гишүүн 

Ц.Шинэбаяр: Яг энэ төсөлтэй холбоотой биш юм даа. Ерөнхийдөө энэ чиглэлийг яаж сонгож байгаа юм бэ? Уньт-Тариалан, Булган-Мөрөнгийн энэ чиглэлийг анх яг энэ санхүүжүүлж байгаа Кувейтын сангаас санал болгоод байна уу, эсхүл манайх энэ чиглэлд зээл авъя гэдэг санал тавиад байна уу? Энийг нарийн тодруулж өгөөч.

С.Баярцогт: Барилга, хот байгуулалтын яамныхан нэмээрэй. Ер нь манайх аль нэг улстай эдийн засгийн санхүүгийн хамтын ажиллагаа явуулахдаа тодорхой чиглэлийг бариад тэгээд гадныхан ч гэсэн тэрийгээ сонирхдог юм байна лээ. Тэрийгээ тэгээд үргэлжлүүлээд уртасгаад байх юм бол яг тэр чиглэлээрээ ажиллаад, үр дүнгээ гаргадаг гэж ингэж ойлгоод байдаг юм. Тийм учраас би түүхийг нь тайлбар дээрээ хэлээд байна. 96 оноос эхлээд Дарханаас Эрдэнэт чиглэлд, Эрдэнэтээс цаашаа үргэлжлүүлэн Булган, Булганаас цааш Хөвсгөлийн чиглэлд энэ замыг ерөөсөө энэ Кувейтүүдээр хөнгөлөлттэй зээлийн шугамаар хэрэгжүүлээд яваад байя гээд, тэгээд Кувейтүүд үе шаттай энийгээ үргэлжлүүлээд яваад байгаа. 

Манай дээр байгаа нэг хүндрэлтэй юм нь бол энэ ингээд ноднин жил орсон. Зөвшилцөх асуудал. Ноднингийн 5 сард ороод бид нар гурван Байнгын хороогоор эрхээ авсан. Тэгээд энэ жилийн 3 сард гарын үсэг зурж байгаа. Тэгээд Арабын ертөнцийн бизнесийн соёл нь бид нарынхаас арай өөр. Нэг бичиг явуулаад хариу байхгүй. Явж явж байгаад ингээд, тийм учраас ингээд гэрээ зурагддаг хугацаа нь жаахан холдоод байгаа юм. Түүнээс гэрээ зурагдсаны дараа хийгдэж байгаа ажлууд нь их богино хугацаанд хийгдээд байдаг ийм зүйл байгаад байгаа. Чиглэлийн хувьд нэгэнт энэ чиглэлд эхэлсэн юм. Яг зорилго нь Мөрөн хүрээд дуусгая гэсэн ийм зорилготойгоор жил жил уртасгаад ажил нь дууссаны дараагаар цаашаа цаашаа уртасгаад гэрээгээ хийгээд яваад байгаа ийм зүйл байгаа.Ччиглэлийн хувьд Барилга, хот байгуулалтын яамнаас тодруулах зүйл байна уу? 

Х.Гантөмөр: Чиглэлийн хувьд аялал жуулчлалын чиглэл гэдгийг Кувейтүүд гол чиглэл болгон энийг дэмжиж байгаа. Анх санал гаргахдаа бол манай яам олон чиглэлээр тавьсан. Энийг бол Кувейтүүд аялал жуулчлалын чиглэл дээр илүү ач холбогдол өгч энэ чиглэлийг анхнаасаа 96 оноос эхэлсэн. Дэмжиж энийг. 

З.Энхболд: Ш.Сайхансамбуу гишүүн 

Ш.Сайхансамбуу: Бид нар эртээд энийг ярьсан л даа. Энэ дахиад явж байна. Энэ нэгэнт гэрээ хийгээд яасан. Одоо Кувейтын сангийнхантай Монгол Улс ирээдүйд дахин өөр зам тавих асуудал дээр өөр томоохон яригдаж байгаа юм байна уу? Энэ ажил бол яахав, ингээд дуусдаг юм байж. Өөр дараа нь энэ урагшаа Замын-Үүд хүртэл мөнгөний асуудал шийдэгдсэн гэж яриад байгаа. Тэгээд энэ жил ч дуусахгүй юм шиг байгаа юм. Ирэх жил дуусгана гэж яриад байх шиг байсан. Кувейтын сангийнхан ер нь манай аминдаа манай улсад бас стратегийн ач холбогдолтой бид нар өөрсдөө саналаа тавиад, тэгээд одоо хугацааны ахиухан хэмжээний ийм зээллэг авч авто замынхаа сүлжээг өргөтгөх талаар манай яам ямар бодлого байна вэ? Ярьж байгаа юм байна уу гэж нэг асуумаар байх юм. 

Хоёрдугаарт, энэ замын тендэр энэ тэр гэдгийг би эртээд Баярцогт сайдад хэлсэн. Үндсээр нь өөрчлөх, энийг сайжруулах, Сангийн яамнаас боловсруулах арга хэмжээ авч байгаа юм байгаа юу гэсэн тэр юу болсон бэ? Тэр зүгээр яриа болоод дуусч байгаа юу? Би ийм хоёр юм асуугаад байна. 

С.Баярцогт: Энэ гэрээг бол зурсан. Кувейт дээр бас нэг гацаа үүсч байгаа. Гацаа нь юун дээр үүсч байгаа гэхээр ордонд өгч байгаа нөгөө мөнгө байна шүү дээ. Тэрийгээ та нар авч хэрэглэсний дараагаар дараагийн төслүүдийг ярина гэж байгаа. Энэ замыг Мөрөн хүртэлх зам дээр бол асуудал гарахгүй юм шиг байна. Үргэлжлээд явна. Шинээр том зээл яръя гэхээр та нар энэ нөгөө ордон дээрээ авна гэсэн 12 саяынхаа тусламжийг аваад учраа олчих оо. Тэрний дараа Кувейтын эрхэм дээд Эмир гээд, тэр нь ирэхэд манайх номын сан дээр буцалтгүй тусламж хүссэн юм байна лээ. Тэр эд нар бол болно. Та нар тэр өмнө нь өгсөн буцалтгүй тусламжаа аваад энэ ордноо бариадах аа. Тэрний дараа бид нар том юмыг чинь өгнө. Яагаад гэвэл тэд нарын хувьд бизнесийн соёлын хувьд жаахан өөр байхгүй юу даа. Юу гэхээр хаан нь ирээд юм тохирохоор тэр нь явахгүй байхад тэрний дараагийн юм ярих тухай ойлголт бол том төслийн хувьд зогсоод байгаа. Энэ Мөрөн-Уньтын замын хувьд анхнаасаа ер нь та нарын Дарханаас аваад Мөрөн хүртэл хийнэ шүү. Тэгээд үе шаттайгаар сунгаад байна гэж байгаа учраас энэ дээр бол асуудал байхгүй. Тийм учраас бид нар энэ парламентынхаа байшингийн юмыг нэг тийш нь болгох хэрэгтэй. Тэрний дараа том юм ярихгүй бол яг хамтын ажиллагааны хувьд тэр чинь өөрөө нэг зогсонги байдал бий болгоод байгаа. 

З.Энхболд: Замын тендэрийг бүтнээр нь өөрчилье гэдэг санал гаргаад байгаа юм байна. Ш.Сайхансамбуу гишүүн.

Ш.Сайхансамбуу: Тийм. Бид нар одоо яриад л байгаа. Жил бүр. Тэгээд нэг тавьсан зам нь чанаргүй болдог. Эргээд тооцох эзэн байдаггүй. Тэгээд энд тэндээс бөөн зээл аваад улсын төсвөөр баахан зам тавиад байдаг. Тэгээд одоо дотоодын зам тавьж байгаа манай компаниуд үнэхээрийн чанаргүй юм хийх юм. Заримдаа явахад нээрээ гол харлах юм. Энийг одоо яаж өөрчилдөг юм байгаа. Эртээд тэр хэн гуай яриад байсан. Өөрчилмөөр байна. Болж өгөхгүй маягийн юм ярьж байна лээ. Энийг ер нь яаж өөрчилж юу яах вэ? Одоо зүгээр их товчхон хэлэхэд тендэр шалгарсан компаниуд өргөнөөс нь иддэг, монголын хүмүүс зузаанаас нь иддэг гэдэг энэ нэр томъёог байхгүй болгох тийм хэмжээний ажил зохион байгуулах арга байдаг юм болов уу? Сангийн яам, Барилга, хот байгуулалтын яам хоёрын хооронд. 

Би нэг ийм юм байна. Зөв юм уу, буруу юм уу. Би бол зөв байх гэж бодож байна. Бид нар энэ замыг тэр компанитай яриад тэдний шахалтаар ингэж хийж оруулж ирээд тэгээд гэрээ хийсэн гээд Их Хурал руугаа тулгаад байх юм. Бид нар наана нь Сангийн яам, Хот байгуулалтын яам хоёр түрүүлж ийм ийм замыг ингэж тавимаар байна гэж Их Хурлаараа батлуулаад тэгээд цаашаа тэр улсууд, хөрөнгө оруулагчтайгаа ярьж болдоггүй юм уу? Тэр чинь одоо баталгаатай шүү дээ. Манай Их Хурал ингээд баталсан. Ийм зам тавихад хөрөнгө оруулалт хийж болж байна гээд ингэж ярьж болдоггүй юм уу? Уг нь болно шүү дээ. Та нарт ч амар, нөгөө хөрөнгө оруулж байгаа улсууддаа ч амар. Энэ чинь Их Хурал нь шийдвэр гаргасан, ийм маршрут байгаа юм байна, энэ дээр нь ийм хөрөнгө оруулж болох юм байна гэдэг ийм юм хиймээр санагдаад байдаг юм. Дэд бүтэц дээр ялангуяа, орон сууц ялгаа байхгүй, зам ч ялгаа байхгүй. 

Тэр цаад хөрөнгө оруулагч нар хууль сайн мэддэг учраас Их Хурал нь энэ Төсвийн байнгын хороо, Аюулгүй байдлын байнгын хороогоор яваад тэгээд Их Хурал дээрээ баталсан юм байна. Энэ бол баталгаатай юм байна гэж ойлгоно шүү дээ. Бид нар нөгөө гадны улсуудтай эхэлж ярьж, тэд нараар баахан тулгуулж тулгуулж, баахан хүлээн зөвшөөрсөн юмаа Их Хурал дээр оруулж ирээд тэгээд энэ хэдэн гишүүд нөгөө оруулж ирж байгаа улсуудаа хардаж эхлээд байгаа байхгүй юу. Энэ та нар ард нь Баярцогт байна, чи байна, чи өмөөрч яриад байна гээд байгаа. Өөрсдөө бид нар ерөнхий МУ-ынхаа зам, нийслэл хотын зам, аймгуудынхаа замын сүлжээг нэг сайн гаргаад Их Хурлаараа хэлэлцээд ганцхан батлаад тавимаар байгаа юм. Тэгвэл ийм хардалт байхгүй. 

З.Энхболд: Сайхансамбуу гишүүн ээ, тэр замын тендэрийн чанарыг яаж сайжруулах вэ гэдэг дээр Зам, тээврийн яам, Сангийн яам хоёр хэлээрэй. Их Хурлаар хэлэлцсэн, хэлэлцээгүй дээрээ хүрвэл 2009 оны 5 сарын 13-ны өдөр Эдийн засгийн байнгын хороо, Төсвийн байнгын хороо, манай Байнгын хороо гурвуулаа хэлэлцээд энэ Уньт-Мөрөн, Уньт-Тариалангийн замыг дэмжээд гаргасан байна. Ер нь бүр аймгаа засмал замаар холбоно гэдэг сонгуулийн мөрийн хөтөлбөр аль аль намд байсан. тэрний дагуу Засгийн газрын мөрийн хөтөлбөрт орсон байгаа. Мянганы зам гэж зам байна. Ер нь замын чиглэл бол их сайн гарсан байгаа. Тэр чиглэлийнхээ энэ хэсэг нь Кувейтээс зээл авъя, нөгөө Замын-Үүд-Алтанбулаг болохоор Азийн хөгжлийн банк болон Америкийн тусламжийн хөрөнгөөр хийе гээд хэсэг бүрээрээ километр бүрээрээ хийгдээд явж байгаа. Авир замын хувьд ер нь боломжийн чиглэлүүд Их Хурал гаргаад өгсөн байгаа. Төмөр замын хувьд одоо хэлэлцэж байгаа нэг иймэрхүү ажлын явц байгаа. 

Ш.Сайхансамбуу: Тэгээд тэр одоо явж байгаа ажил чинь эргээд дахиад одоо ийм компаниуд ийм хөрөнгө оруулаад, тэгээд одоо ярья гээд дахиад орж ирээд байдаг юм уу? 

З.Энхболд: Замын хувьд бол үгүй. Нэг баталсан замынхаа сүлжээний нэг хэсгийг ямар мөнгөөр хийх вэ гэдэг асуудал нь орж ирж байгаа. Гадаадын зээл учраас манай Байнгын хороогоор хэлэлцэгдээд байгаа. Тэр замын тендэрийг сайжруулах талаар хоёр яам бодлогоо хэл дээ. 

С.Баярцогт: Одоогийн байгаа манай энэ Зээл, тусламжийн хуулиар ийм нарийн процедуртой байгаа. Эхлээд Засгийн газраар ороод, энийгээ УИХ-д өргөн барья гээд шийдээд, УИХ-ын гурван Байнгын хороогоор орж байж гарын үсэг зурах эрхээ авч байгаа. Гурван Байнгын хороогоор орсны дараа Засгийн газар дахин хэлэлцээд нэг сайддаа эрх олгож байгаа. Тэгээд гарын үсэг зурсны дараа дахиад УИХ-д өргөн барьж соёрхон батлуулж байгаа. Энэ процедур бол зарим нэг зээл дээр хүндрэл үүсгээд байгаа. Ер нь бид нар энэ зээл, тусламжийн бодлого дээр үнэхээр чиглэл нь гараад, батлагдсан ийм зүйлүүдийг бол Засгийн газар эрх мэдлийнхээ хүрээнд заримыг шийддэг байх нь хөнгөн шуурхай байлгах үүднээсээ шийдэх нь зөв гэж ойлгож байгаа. Тийм учраас Зээл, тусламжийн хуулиа бид нар өөрчилж байгаа. Одоо манай Зээл, тусламжийн хууль бол зөвхөн хөнгөлөлттэй зээл, тусламж авна гэсэн хууль байгаа. Эдийн засаг томорсон үед бол бид нар арилжааны зээл рүү орохоос өөр аргагүй. Ийм байдлаар хуулиа өөрчилж оруулж ирж байгаа. Бэлдэж байгаа. 

Замын чанарын хувьд ийм байгаа. Яг замын чанар талдаа гүйцэтгэх талаасаа Барилга, хот байгуулалтын яам хариуцах ёстой. Зээлийнхээ хөөцөлдөж авчирч олж ирэх, зээлийн гэрээ, хэлэлцээр байгуулах асуудал бол Сангийн яам хариуцаж байгаа. Гэхдээ надад юу ойлгогдоод байна гэвэл одоо ийм хятадын 300 зээлийн 50 саяар баруун талд нэг зам барьж байгаа. Хятадын компаниуд орж ирээд маш өндөр үнэ өгөөд байгаа. Тэгээд бид нар энэ шалгаруулж чадахгүй тендэр нь 3, 4 удаа буцсан байхгүй юу. Тэгээд сүүлдээ миний хувьд ямар ойлголтод хүрээд байгаа гэхээр хятадын компаниуд стандартаа бариад их өндөр үнэ өгөөд байдаг юм байна. Тэгвэл ерөөсөө МУ замынхаа стандартыг эргэж харах ёстой юм уу гэсэн ойлголт төрөөд байгаа. Зарим нэг хүмүүсийн мэдээллээр бол Монголд барьж байгаа километр замын өртөг, оросын километр замын өртөг, хятадын километр замын өртөг бол дахин дахин ялгаатай. Бараг оросынх 5 дахин илүү өртөгтэй. Тэгэхээр л чанарын тухай ойлголт бол энэ дээр шууд уягдаж байгаа. 

Тэгэхээр би юу хүсээд байгаа гэхээр Барилга, хот байгуулалтын яам замынхаа стандартыг шинэчилж оруулж ир ээ. Хятадын компаниудын яриад байгаа тэр хүндрэл бол юутай гэхээр бид нар ийм бага мөнгөөр километр зам барихгүй ээ. Манай компанийн нэр хүндийн асуудал гээд өндөр үнэ өгч ороод байгаа гэж би хувьдаа тэгж ойлгоод байгаа. Тийм учраас бид нар замаас нь хяргаад байгаа шүү дээ. Багтаах гээд. Ийм урт зам гэж байснаа тэгвэл болъё, багасгая гээд. Тэгвэл тэр шууд МУ-ын одоогийн замын стандарттай шууд зөрчилдөнө. Тэнд байгаа километр замын өртөг өсөнгүүт бусад газар явуулах тендэр дээрээ бид нар километр замын өртгийн өсгөхөөс өөр аргагүй ийм байдал руу очиж байгаа. Энэ дээр бас замын газрынхан, Зам, тээвэр, барилга, хот байгуулалтын яамныхан өөрсдийнхөө саналыг хэлнэ биз. Би хувьдаа ийм ойлголттой байгаад байгаа. Тийм учраас стандартаа бид нар өөрчлөх ёстой юм байна гэсэн ийм байр суурьтай байна. 

Б.Энхтөр: Үнэхээр замын чанарын талаар бол их шүүмжлэл гарч байгаа. Бид ойлгож байгаа. Энийг одоо сайжруулъя, засъя гэдэг ийм эрмэлзлэл гарч бас нэлээн ажил хийж анхаарч байгаа. Сая бид салбараараа удирдах ажилтны зөвлөгөөн хийгээд бас хэлэлцэж ярилаа. Тэгэхээр энэ дээр гүйцэтгэгчээс, хувь хүний хариуцлагаас компаниудаас хамаарч байгаа ч юм байна. Гишүүний хэлдэгтэй. Нөгөө талаар сая Баярцогт сайдын хэлдэг яг бид энэ бизнесийн орчныг нь, энэ үнийг нь стандарттайгаа бас эргэж авч үзэхгүй бол болохгүй ийм юм байгаа. Бид сая ярьсан. Одоо асуудлуудыг боловсруулж яамандаа танилцуулаад ингээд тавина. Энийг өөрчлөхгүй бол сая бид судлаад үзэхэд үнэхээр хятадад хийж байгаа замаас манай өнөөдөр яг ижил хэмжээний ийм 7 метрийн хучилттай, манайх чинь ийм юм яваад байгаа. 7 метрийн өргөнтэй, хучилттай, 10 метрийн далантай, 5 сантиметрийн зузаан хучилттай ийм зам гэхэд Хятадад хийгдэж байгаа зам манай хоёрын үнэ гэхэд 2-3 дахин хямд байгаа байхгүй юу. Тийм учраас хятадын компаниуд энэ орохгүй байгаа нь ийм учир шалтгаантай. 

Тийм учраас үнэ дээр нь ажлын хариуцлага дээр нь эрх зүйн орчин дээр нь иж бүрэн арга хэмжээ авч байж энийг сайжруулах ёстой гэдэг дээр бол бид тийм дүгнэлт хийж байгаа. Энэ талаар бол салбарын зүгээс тодорхой арга хэмжээнүүдийг авч ингэж оруулж ирнэ. Түрүүний ярьсантай холбоотой нэг юм хэлэхэд, Сайхансамбуу гишүүнд бас тэр төлөвлөгөөг баталъя, төлөвлөгөөтэй болъё гэдэг юутай юм, Энхболд даргын хэлдгээр үнэхээр өнөөдөр тийм аймаг, хотыг холбоно гэсэн програм төлөвлөгөөнүүд байгаа. Үүнээс өөр хэтийг харсан нь бид 2020 оныг хүртэлх МУ-ын авто замын сүлжээг хөгжүүлэх төлөвлөгөө гээд Дэлхийн банкны техник туслалцаатайгаар боловсруулсан ийм хөтөлбөр, төлөвлөгөө байдаг. одоо тэрийг харин баталж эрх зүйн баримт бичиг болгоход Их Хурал би Сайхансамбуу гишүүнийг батлах ёстой гэж, зүйтэй гэж үзэж байгаа юм байна. Бид тэрийг оруулж ирье. Энийг харин Байнгын хороо, гишүүд маань анхаарч үзээд баталж өгөөч. Уг нь тэрийг баталбал бүр их юутай байгаа юм. Түүгээр бол бүр 2020 он хүртэл хийгээд ач холбогдлоор нь дараалуулаад ингэсэн хөтөлбөр, төлөвлөгөө байж байгаа. Баярлалаа. 

З.Энхболд: Сайхансамбуу гишүүн гараа өргөөд байсан. тодруулах уу? 

Ш.Сайхансамбуу: Тэгье. Эртээдийн бид нар “Б” танхимд хийж байхад ярьсан л даа. Энийг яг ингээд яриад. Тэгээд би Сангийн яам, эдний хоёрт. Баярцогт сайд нэг ийм юм яриад байгаа. Сангийн яам бид нар мөнгийг олохыг хариуцна. Эд нар тавих чанараа. Би зүгээр Германы жишээ хэлмээр санагддаг юм л даа. Германы Сангийн яам бол энэ зам тавьж байхад яг тэр тавиулж байгаа захиалагч гүйцэтгэж байгаа байгууллагыг Сангийн яам өөрөө ингээд 3, 4 байгууллага байгаа. Тэгээд дээр нь мэргэжлийн хяналт. Хамтарсан ийм баг, тэгээд замыг тавьж байхад байнга очоод өрөмдөөд, хийж байгаа улсуудад огт хамаа байхгүй. Дараа нь улсын комисс авна гэхэд нэг их асуудал байхгүй. Явцын дунд бүгдийг шалгаад яасан. Одоо та нар Лүнгийн замыг хар даа. Нөгөө 7 худгийн тэнд бүр ахиж хуулаад явж байна. Ингэж бид нар их олон жил. Одоо тэр Цахирын наад талд 2 компани солигдонгуут яг Цахир руу ордог замыг ингээд хойгуур ингээд нэг их өндөр далан хийсэн, тэгж байснаа одоо тэрийг нь бүр ингэж хаяад, шулуун тэр их том далан босгоод явж байна. Энэ дээр хэн хяналт тавьж, үүний мөнгийг хэн тооцдог юм? Байхгүй. 

Тэр их том даланг Цахирын наад талын хойгуур наана нь байдаг тэр намгийг тойруулж анх хийсэн байсан. тэгээд түүгээр бид нар яваад байсан. тэгсэн энэ жил явсан чинь тэр хойд талын тэр их мөнгө гаргасан даланг аваад хаяад чигээр нь аваад дахин далан хийгээд явж байх юм. Тэр батлагдсан зураг хаана байна? Тэр тавьж байгаа яамны хяналт, Сангийн яамны хяналт хаана байна? Хяналт дээр энэ хяналтыг ингэж хаяж болохгүй л дээ. Манайх мөнгөө хариуцна, өөр юм байхгүй гээд байгаа. Хамтарсан ийм баг байгуулаад бүх мэргэжлийн хяналтуудыг яг явцын дунд шалгаж байхгүй бол Лүнгийн зам шиг юм болно. Одоо Лүнгийн зам бол хоёр өвлийн дараа бол байхгүй болно. Би өчигдөр ийшээ явлаа. 7 худгийн тэндэх замыг чинь наад тохойноос аваад дээд талын тохой хүртэл бүгдийг нь хуулаад хаясан байна. 

Э.Мөнх-Очир: Бараг давтагдаад байна. Тэгээд ганц юм байна. Бид нар шаардлагатай чухал замуудаа ер нь дэмжээд дэмжээд хурдан явуулах шаардлагатай байгаа юм. Түүнээс зээл, өр гэж ярилгүйгээр. Энэ Мөрөнгийн зам бол МУ-ын хувьд чухал аялал жуулчлалын зам. Аялал жуулчлалаас гадна Хутаг өндөрөөс аваад доошоо Булган хүртэл цаашид нөгөө яриад байдаг бүсчилсэн хөгжил, мянганы зам гээд байгаа босоо тэнхлэгийн нэг хэсэг болж байгаа. Тийм учраас энэ чанарууд дээр нь анхаарах хэрэгтэй байгаа юм. Энэ чинь өдөрт өнгөрөх даац, тоо бол бусад замаас шал өөр шүү дээ. Тийм болохоор цаашид энэ замын асуудал яривал стандарт өөрчлөлтүүдээ хийгээд яаралтай, Энхтөр дарга аа, цаашид бид нар мөнгө батлаад зам хийх юм бол Улаанбаатар хотын юм уу, эсхүл зүгээр хотуудын төв замуудын стандарт шинэчлэх шаардлагатай болоод байна. Дээр нь шаардлагатай байгаа аймгуудын төв замууд, таавар ачаагаа тээвэрлэж байгаа босоо тэнхлэгийн, хэвтээ тэнхлэгийн замуудын стандартыг өөрчилмөөр байна. Энэ сум хоорондын зам ач холбогдлоороо өөр өөр замууд зөндөө байна. 

Тэгэхээр энэ стандартуудыг шинэчлэн хурдан батлаад тэр яриад байгаа өндөр үнэ өртгөөр сайн зам тавина, насан туршийн гэж зарим байгаа өндөр өртөгтэй зам тавихад бол бид нар дургүйцэх юм байхгүй ээ. Тийм болохоор энэ замуудыг хурдан батлаад явъя гэсэн ийм хүсэлтэй байдаг. гол нь саяын гишүүдийн хэлж байгаа чанар, эргээд хяналт дээр үнэхээр анхаарал тавимаар байгаа юм. Зарим үедээ хэн тавьсан юм гэмээр замууд байгаа. Өргөөшөө хэд юм мэдэхгүй 10, 20 метр болсон явж байснаа татаад буцаад 5, 6, 7 болгоод энэ тэр зарим газраа явсан. Тэр одоо мэдэхгүй. НАТО-нх зориулалттай газар онгоц буулгах гэж тэгж өргөн тавьдаг гэсэн. Манайх одоо хаана нь онгоц буух гээд байгаа юм, бүү мэд. Тийм өргөн болсон замууд бий. Гүүрэн дээрээ очихоор нарийсдаг, гүүрнээсээ гарахаараа буцаад өргөн болдог. Энэ чинь ямар учиртай замууд байдаг юм. Тэгэхээр энэ юмыг цаашид анхаарах нь зөв байх аа. Мөн энэ замыг яаралтай дэмжээд хийх нь зөв байх гэж би бодож байна. 

З.Энхболд: Одоо санал руугаа орно. Зарим гишүүд түрүүлээд санал руугаа орлоо. Мөнх-Очир гишүүний хэлсэн санал байна. Сайхансамбуу гишүүнийх бас санал байгаа. Батсуурь гишүүн саналаа хэлье. 

Я.Батсуурь: Манайд энэ улс орны хөгжлийн том том асуудлууд ялангуяа дэд бүтцийн том асуудлуудыг шийдвэрлэхдээ улс орныхоо хэтийн төлөв, алсын эдийн засгийн бодлого, хөгжлийн асуудлын үүднээс биш, жалга, довны энэ нэг улс төрчийн даргын төрсөн нутгийн сонгуулийн тойргийн үүднээс шийдэх асуудал их гараад байгаа. Үүний нэг жишээ бол яах аргагүй энэ зам гэж үзэж байна. Дарга хаанаас төрнө вэ, зам тийшээ даялдаг болсон. Дорноговь аймагт Замын-Үүдийн замыг аль хэдийн тавих ёстой байсан. Тэр бол олон улсын ач холбогдолтой, үүгээр маш олон хоёр хөршийн транзит тээвэр асар ихээр явна, Азийг Европтой холбосон зам Монголд тасалдаад олон жил болсон. Үүнийг өнөөдөр дөнгөж шийдэж байна. Өчнөөн дарга энэ замын хойгуур, урдуур, баруунтайгуур, зүүнтэйгүүр энэ замыг нааш цаашаа татдаг. Сум хоорондын, аймаг хоорондын, орон нутгийн ач холбогдолтой замуудын асар их хэмжээний олон сая доллар ингээд хуваарилаад байдаг. олон улсын ач холбогдолтой тэр том замаа хамгийн сүүлд нь барьж байдаг. 

Замын-Үүдийн зам баригдаагүйгээс болоод өнөөдөр Монголд сүүлийн хэдэн жилд Монголчууд бүгдээрээ инфляцид идэгдсэн, бүгдээрээ эдийн засгийн хохирол амссан, барилгын үнэ Замын-Үүдийн авто замаас бол нэмэгдсэн. Цементийн үнэ Хятадад нэмэгдээгүй. 2008 онд гэнэтхэн төмөр зам ачааллаа даахаа больсон. Сүүлийн жилүүдэд уул уурхайн бүтээгдэхүүн зөөгөөд. Төмөр зам дээр монополь эрхтэй дуртай үнээ хэлдэг. Ингээд үүнээс болоод Монголчууд бүгдээрээ улс орны эдийн засаг тэр чигээрээ үнийн хөөрөгдөлд идэгдээд байхад энэ асуудлыг өдий болтол шийдэхгүй ингэж хохироосон. Цаашид энийг улс орны хөгжлийн холбогдолтой том асуудлуудаа үнэхээр жаахан эх оронч, улс орноо гэсэн улсын орныхоо хөгжлийг гэсэн сэтгэлээс хандаж шийдэж баймаар байна. Дарга нарын замыг наагуур цаагуур лоббидож татдагаа боливол таарна. Баяр дарга гарч ирээд энэ замыг татсан шүү дээ. Урьд өмнө нь өчнөөн яригдаж байсан. 

З.Энхболд: Х.Жекей гишүүн саналаа хэлье. 

Я.Батсуурь: Тэгвэл Замын-Үүдийн зам бол 90 оноос хойш ялгаагүй яригдсан шүү дээ. Шийддэггүй л байхгүй юу. Та нар. 

З.Энхболд: Замын-Үүдийн замыг бүгдээрээ мэдэж байгаа. 

Х.Жекей: Баярлалаа. Би энэ замыг дэмжиж байгаа. Тэгээд энэ замын хувьд бид нар бас хаа байсан миний бодлоор хэтрүүлж ярих юм бол XX зуунд ярьж байсан. XI зуунд баригдаж байгаа зам гэж би ойлгож байгаа. Юу гэхээр 2000 онд бид нар Их Хуралд байхад ярьж байсан. энийг. 96 оноос хой үргэлжлээд ярьж байгаа зам. Тэгээд ч бас ач холбогдлын хувьд хэрэгтэй зам. Тэр утгаараа би дэмжиж байгаа. Нөгөө талаар сая мэргэжлийн улсууд сая ярьж байна. Тэр асуудлуудаа Их Хурлаар оруулаад батлуулах нь зүйтэй байна. МУ-ын хэмжээнд улс орны хэмжээнд гол гол том том багц шийдвэрлэх асуудлын нэг нь бол яах аргагүй энэ мянганы замын асуудал мөн. Мянганы замыг би ойлгохдоо агаарын зам, төмөр зам, авто зам энэ гурав нийлээд ер нь XI зууны МУ-ын бүтээн босголтын хамгийн том ажил гэж ойлгодог. Түүний хүрээнд хийгдэж байгаа ажлуудын нэг гэж тэнхлэгийн замыг үзэж байгаа. Аялал жуулчлалтай ч холбоотой, бусад зүйлтэй ч холбоотой байгаа. Тийм учраас ер нь цаашид хийгдэх ёстой төрийн бодлогоор үргэлжилж байгаа уламжилж байгаа тийм уламжлал гэж үзэж байна. Тэр талаас нь бодож дэмжиж байна. Баярлалаа. 

З.Энхболд: Гишүүдийн яриа бас Уньт-Мөрөн, Уньт-Тариалангаасаа халиад замын ерөнхий хэлэлцүүлэг болж хувирах гээд байна. Ер нь бүх аймгийн төвөө засмал замаар холбох бодлого сүүлийн 10 жил явж байгаа. Энэ бол зөв бодлого гэж бодож байгаа. Аль зам нь түрүүлж явах вэ, аль нь хоцорч явах вэ гэдэг бол мөнгө төгрөгийн олдоцоос хамаарч байгаа. Уг нь болж өгдөг бол бүгдийг нь 4 жилийн хугацаандаа дуусгамаар ийм ажил байгаа. Энэ замын өртөг зам барихад их саад болоод байгаа бол Зам, тээврийн яам, Сангийн яам хоёр замын өртгийн талаар УИХ-д лавлагаа гарган хэлэлцүүлэгт оруулах нь зүйтэй гэж үзэж байгаа. 

Өнөөдрийн энэ зээлийн холбогдолтой хэлэлцэх эсэх асуудал дээр Байнгын хорооны гаргах санал дээр гишүүдийн Сайхансамбуу гишүүний гаргасан замын чанарын асуудал, баталсан чиглэлийн асуудал, замын өртгийн асуудал энэ болгоныг оруулъя. Тэгээд Зам, тээврийн яам, Сангийн яам хоёр замын өртгийн асуудал үнэхээр одоо хөрш орнуудаас 2-3 дахин хямд байгаа бол үндэслэлүүдээ сайн гарган оруулж ирж дараа дараагийн хэлэлцээрүүдэд энэ практикаа өөрчлөх талаар бас бодъё. Үнэхээр бид бага үнэ өгөөд нөгөө Оросуудын хэлдгээр  гэдэг чанаргүй зам бариад байдаг, хямд худалдаж авахаар баян хүн биш гэж бас Англичууд ярьдаг. Энэ олон үг бол ор үндэстэй байгаа. Үнэхээр сая Энхтөр даргын хэлдэг шиг 2-3 дахин хямд байгаа бол энэ асуудлыг задруулах нь зүйтэй гэж Байнгын хорооны гишүүд бодож байна. Одоо ингээд саналаа хураагаад, асуудлаа дуусгая. Санал хураалт явагдах гэж байна. 

Уньт-Мөрөнгийн чиглэлд Уньт-Тариалангийн хооронд авто зам барих төслийг хэрэгжүүлэх тухай Монгол Улсын Засгийн газар, Арабын эдийн засгийн хөгжлийн Кувейтын сан хоорондын зээлийн гэрээг чуулганы нэгдсэн хуралдаанаар хэлэлцье гэсэн саналтай гишүүд гараа өргөнө үү. 

14-өөс 12. 

Төслийн Э.Мөнх-Очир гишүүн уншина. Танай тойргийн зам байна. Энэ асуудал дууслаа. 

Дөрөвдүгээр асуудал. Монгол Улсын Засгийн газар, ХБНГУ-ын Засгийн газар хоорондын Монголын ипотекийн зах зээлийг хөхиүлэн дэмжих төслийн зээлийн болон санхүүжилтийн зээлийн хэлэлцээрийг соёрхон батлах тухай хуулийн төслийн анхны хэлэлцүүлэг. Ажлын хэсэгт Баярцогт – Сангийн сайд, Хүрэнбаатар – Сангийн яамны Зээл, тусламжийн бодлого, хамтын ажиллагааны газрын дарга, Доржханд – мөн газрын орлогч дарга, Энхбаяр – Монголын ипотекийн корпорацийн захирал, Болдбаатар – Монголбанкны Мөнгөний бодлогын газрын дарга, Баяраа – Сангийн яамны Зээл, тусламжийн бодлого, хамтын ажиллагааны газрын мэргэжилтэн. Анхны хэлэлцүүлэг учраас танилцуулга байхгүй. 

Хуулийн төсөлтэй холбогдуулан асуулттай гишүүд байна уу? Сангийн сайд Баярцогт нэмэлт мэдээлэл хийе гэж байна. 

С.Баярцогт: Хэлэлцүүлэг хийгдэж байх явцын дундуур нэг, хоёр мэдээлэл нэмж хийхгүй бол болохгүй байгаа. Дамжуулан зээлдүүлэхийн хүү их өндөр байна гээд асуудал ярьсан. Дамжуулан зээлдүүлэхийн хүү нь их өндөр байна. Банкнаасаа болохоор 0.75-аар авчихаад цаашаа монголын арилжааны банкуудад олгохдоо Засгийн газрын үнэт цаасны дундаж хүүгээс хасах нь 2 хувь гэж ярьсан. Гэрээн дээрээ бол тэгээд зурагдсан. Санхүүжүүлэгч талтайгаа тэрийг ярьсан байсан. Өргөн барьсныхаа дараа дахин хэлэлцээр хийгээд бодлогын хүүгээс хасах 4 гэдгээр тохирсон байгаа. Ийм өөрчлөлт орсон шүү гэдгийг нэгдүгээрт хэлмээр байна. 

Хоёрдугаарт, орчуулга дээр тодорхой хэмжээний англи-монгол орчуулгын зөрүү нэг хоёр хуудсан дээр гарсан. Энэ хуудасны зөрүүг дахин Гадаад яамаар хянуулаад өөрчлөөд Аюулгүй байдал, гадаад бодлогын байнгын хороонд Хэрэг эрхлэх газраар дамжуулан хүргүүлсэн байгаа. Одоо бол орчуулга дээр ямар нэгэн зарүүний асуудал байхгүй ээ гэдгийг мэдэгдэж байгаа. Баярлалаа. 

З.Энхболд: Одоо асуулттай гишүүд гараа өргөнө үү. Н.Ганбямба, Ш.Сайхансамбуу, Х.Жекей. Энэ талаас байхгүй юу? Н.Ганбямба гишүүн

Н.Ганбямба: Ерөнхийдөө хүүгийн асуудал бол өндөр байна гэдгийг бид нар түрүүчийн Байнгын хорооны хурал дээр ярьж байсан. ерөнхийдөө бид нар хамгийн гол юм бол хүүн дээр хэлэлцүүлгийн явц дунд зохицуулах шаардлагатай, хоёрт, энэ ипотекийн зээлийг МИК-иар дамжулна гэсэн юм яваад байгаа. Тэр чинь заавал гэрээн дотор байх ёстой юм уу? Өөрөөр хэлбэл, ингэж бодоод байна. Энэ чинь Сангийн сайд хүмүүст ойлгуулахдаа бүр нөгөө ядуу, орлого багатай өрхүүдэд орон сууцжуулахад очих юм шиг яригдаад байгаа. Үгүй шүү дээ. Наадах чинь МИК-иар дамжихаар чинь МИК-ийн үндсэн чиг үүрэг бол банкнуудын зээлийг худалдаж авч, банкуудын дахин мөнгөжүүлэх энэ чиглэл рүүгээ илүү үйл ажиллагаа нь явдаг биз дээ? Энэ МИК чинь Тэгэхээр юу гэж тэр жижиг орлого багатай өрхүүдийн орон сууцанд очих юм бэ? Сангийн сайд болохоор бүр гэр хорооллыг хүртэл орон сууцжуулахад очих юм шиг ингээд нийгэмд мессеж өгсөн чинь энэ чинь чиглэл нь шал өөр юм болоод явж байна. Эсхүл заавал МИК-иар дамжуулахын оронд харин Орон сууцны санхүүжилтийн корпораци энэ тэр гээд өөр өөр субьектүүд, эсхүл Засгийн газар өөр зохион байгуулалтын ийм юм авах боломж байдаг юм уу? Дараагийн нэг асуудал бол ерөнхийдөө Засгийн газар орж ирсэн зээл болгон дээр баталгаа болгох ийм жишиг тогтчихов уу? Нэгэнт энийг бид нар соёрхон батлахад араас нь өөр юуны ч зээл орж ирэхэд Засгийн газар баталгаа болгох болох нь ээ? Нэгэнт энд баталгаа болж байгаа тохиолдолд засаг баталгаа болно гэдэг чинь дараа дараагийн гаднаас орж ирэх зээлүүдэд баталгаа болох ийм жишиг бий болж байна гэж ойлгогдоод байгаа юм л даа. Тэгэхээр хамгийн гол нь яаж энэ зээлийг чинь бага орлоготой иргэдийг орон сууцжуулах тийм юм руу чиглүүлэх вэ гэдэг гол асуудал. Та бол тийш нь чиглэнэ гэж яриад байгаа. Гэтэл МИК-д харьяалагдана гэхээр энэ хоёр чинь хоорондоо зөрчилдөхгүй байгаа. 

С.Баярцогт: Ганбямба гишүүн ээ, би процессыг нь тайлбарлах гээд байна. МИК дээр зээл ирэхээр МИК яах вэ гэхээр банкнууд дээр очоод орон сууц авах гээд өгсөн барьцаалсан зээлүүд байна. Тэр зээлүүдээс бол худалдаж аваад, худалдаж авахдаа ямар зээлүүдээс авах вэ гэхээр аль болох. 

Н.Ганбямба: Сайныг нь авна л даа. 

С.Баярцогт: Үгүй. Яагаад гэвэл Моргейжийн зээл бол бүгдээрээ сайн байхгүй юу. Яагаад гэвэл бүгдээрээ орон сууцаар барьцаалсан учраас. Тэгээд зээлээ худалдаж авангуут тэр банкинд дахиад зээл өгөх эх үүсвэр чинь бий болно шүү дээ. Тэгэхээр тэр банкуудад зээл өгөхдөө та нар гэр хорооллын эсхүл 30 хүртэл сая төгрөгийн зээл авсан, орон сууцаа сайжруулах гэж байгаа, эсхүл гэр хорооллоос орон сууц руу шилжих гэж байгаа тэр хүмүүс зээл өгөөрэй гэдэг нөхцөлтэйгөөр худалдаж авч байгаа байхгүй юу. Тийм учраас тэр зээл чинь гэр хорооллынхныг дэмжих бололцоо, илүү орлого багатай хүмүүсийг дэмжих бололцоо нь гараад байгаа байхгүй юу. Тэрнээс энэ дээр ямар нэгэн нөхцөл өгөхгүйгээр явах юм бол таны хэлж байгаагаар хамгийн сайныг нь худалдаж аваад, дараа нь хамгийн өндөр үнэтэй хамгийн сайн руу шилжүүлэх байхгүй юу. Нэгэнт төр оролцож байгаагийн үндэслэл нь нөхцөл тавьж байгаа байхгүй юу. Энэ зээл дээр чинь. Ийм л юм байгаа. 

Хоёрдугаар асуудлын хувьд Засгийн газраар УИХ-аар орж батлагдаж байгаа зээл бүрийн баталгаа нь бол Засгийн газар болж байгаа. УИХ-аар орж батлагдаж байгаа зээл болгоны баталгаа нь Засгийн газар болж байгаа. Өөрөөр хэлбэл, энэ төлөгдөхгүй байвал төсвийн мөнгөөр төлнө гэсэнтэй адилхан гэсэн үг. Тэгэхээр яагаад тодорхой зээлүүдийг УИХ-аар оруулж ирж батлаад байгаа юм бэ гэдэг нь бид нар нөгөө гадаад өр, зээл, манай төсөв ДНБ-ий хэдэн хувьд эзэлж байна, цаашид зээлийн дарамтанд орох уу, орохгүй юу гэдэг энэ хяналттай шууд холбоотой ийм зохицуулалт байгаа. Ер нь цаашид бид нар ямар зүйлийг илүү бодитойгоор хүсч байна гэхээр арилжааны зээл рүү оръё. Арилжааны зээлийг арилжааны банк нь компаниудад өгдөг энэ хэлбэр рүү орох ёстой. Тэгэхийн тулд манай улсын олон улсын байгууллагууд дээр өгдөг рейтинг өөрөө өндөр байх ёстой. Тэгээд тодорхой хэмжээний монголын үнэлгээний хэмжээ нь тогтоогдох ёстой. Тэрний дараа яг тэр хэмжээний ойролцоогоор бол компаниудад зээл өгдөг систем тогтох юм. Тэгэхээр манайх угаасаа 20 жил явж ирсэн зээл, тусламжийн бодлогод өөрчлөлт хийх цаг нь одоо болоод байгаа байхгүй юу. Тэгэхгүй манай дээр явж байгаа бүх зээл яаж байна гэхээр хувийн хэвшил ч ав, төрийн байгууллага ч ав, төрийн оролцоотой компани ч ав, бүгдээрээ Засгийн газар дээр ирж зангидагдаж, Засгийн газар нь баталгаа болж байж өгдөг ганцхан сувагтай болоод байгаа байхгүй юу. Одоо энэ байдал бол өөрчлөгдөж байгаа. Жишээ нь, хятадын нөгөө CIC гэдэг компани байна. Хятадын санхүүгийн корпораци гээд бий. Тийм, хөрөнгө оруулалтын сан. Тэр чинь бол одоо монголын хоёр компанид шууд нийлбэр дүнгээрээ 1.3 тэрбум төгрөгтэй тэнцэх хэмжээний америк доллар зээлсэн байхгүй юу. Барьцаалаад. Энэ нь өөрөө монголын эдийн засаг их томроод компаниуд нь зээл авах бололцоо нь нэмэгдэж байна гэдэг нь харагдаад байгаа байхгүй юу. 

Тийм учраас бид нар одоо Зээл, тусламжийн хуулийг өөрчлөөд, энгийн процедуруудыг нь ерөөсөө Засгийн газрын түвшинд шийддэг, маш том хэмжээний зээлүүдийг УИХ руу оруулж ирдэг ийм болъё. Тэгэхгүй бол бид нар том, жижиг гэж ялгахгүйгээр бүгдийг нь УИХ руу оруулж ирж баталдаг ийм зээл болж хувираад байгаа. Би жишээ хэлэх гэж байна. Энэ 4.8 сая евро. Хэмжээний хувьд их жижигхэн мөнгө байхгүй юу. Гэхдээ Монголд анх хэрэгжиж байгаа агуулгаараа одоо үйлчилж байгаа хуулиар бол заавал УИХ-аар оруулж ирж батлуулах шаардлагатай болоод байгаа. Тэгэхээр бид нар хэмжээн дээр, ач холбогдлоор нь ангилаад энэ хуулийн зохицуулалтаа хийвэл ийм хүндэрсэн процедуртой байхгүй. Өөрөөр хэлбэл, энэ процедур маань яг бюрократический тэр процедураасаа болоод УИХ руу 4 удаа орж ирж байгаа байхгүй юу. 3 Байнгын хороогоор ороод эргээд хэлэлцэх эсэх нь шийдэгдээд 2 удаа ордог, Засгийн газар дээр 3 удаа ордог ийм болж хувираад байгаа байхгүй юу. Баярлалаа. 

З.Энхболд: Ганбямба гишүүний асуугаад байгаа асуулт чуулган дээр бас яригдаад ерөнхий асуулт болоод байгаа учраас гарын үсэг зурах үед Сангийн яамнаас энэ зүйлийг хэрэгжүүлэх талаар төслийн танилцуулгыг өг гэсэн. Жишээ нь, МИК энэ зээлийг аваад ямар зээлийг хоёр дахь зах зээл судалж авах вэ гэхээр ийм үзүүлэлтүүдийг хангасан бол авна гээд ингээд танилцуулга өгсөн байгаа. Зээлдэгч бол заавал МУ-ын иргэн байх ёстой. Зээлийн зориулалт нь байр, орон сууц худалдаж авах, засвар хийх байна. Зээлийн мөнгөний нэгж нь төгрөгөөр байна. Доод хэмжээ байр худалдан авахад 3 сая, засвар хийхэд 1 сая, дээд хэмжээ байр худалдан авахад 30 сая, засвар хийхэд 15 сая, МИК-ийн зээл худалдаж авах зээлийн дээд, доод хугацаа гэж байгаа. 3-6 сарын хугацаатай, 3 сараас дээш болон 6 сараас доош хугацаатай зээлийг худалдаж авна. Зээлд хамрагдах доод хугацаа нь 5 жил, байр худалдаж авахад, засвар хийхэд 3 жил. Зээлд хамрагдах дээд хугацаа бол адилхан 10 жил, зээл төлөгдөх хуваарь сар бүр зээлийн үндсэн төлбөр, хүүгийн төлбөр тогтсон хэмжээгээр төлөх гээд, ингээд хязгаарлалтууд өгсөн учраас МИК бол жишээ нь, 31 сая төгрөгийн зээлийг санхүүжүүлэх эрхгүй, 3 сая төгрөгөөс доош зээл санхүүжүүлэх бас эрхгүй, параметрүүдийг бид заагаад өгч байгаа учраас энэ дотор эргэлдэнэ гэсэн үг. Тэгэхээр нөгөө сайн мөнгө төлдөг 100 сая төгрөгийн байрны зээлийг бол санхүүжүүлэхгүй гэсэн үг. Ийм танилцуулга бас гишүүдэд тараасан байгаа. 

Сайхансамбуу гишүүн

Ш.Сайхансамбуу: Би энэ 4.8 сая, за яахав 5.6 гэж байгаа. Тэгээд үүний 892 мянга нь буцалтгүй тусламж нэрийн дор 4.1 сая евро хөнгөлөлттэй зээлье гээд. Тэгээд энийг яахав дээ. Одоо бол энэ ийм нэртэй орж ирж байна. Энийг одоо яг ингээд үнэхээр орлого багатай, гэр хорооллын иргэд энэ 4.8 сая еврогоор туршилтын юм явж байна уу гэж ойлгоод байх юм. Энэ бол нэг их Монгол хүнийг орон сууцжуулаад хангалттай ийм мөнгө биш. Ямар нэгэн юм туршсан байдлаар орж ирж байгаа ийм хөрөнгө юм уу гэж бодоод байх юм. Энэ цаашаа үргэлжлэх үү? Хэрэв амжилттай явагдах юм бол. Баярцогт сайд ингээд юм асуухаар тэгж байгаад сайхан ам дагуулж гуядана шүү дээ. Та намайг. Би ч мөн их гуядуулж байгаа хүн дээ. 4.8 сая еврог бид нар үнэхээр сайн хэл амгүй, хэрүүл шуугиангүй, идэж уусан нэр зүүхгүй хэрэгжүүлж чадах юм бол энэ Германы энэ Сэргээн босголтын банк цааш нь бид нарт одоо энэ зээлийнхээ хэмжээг бүр өсгөөд, бүр удаан хугацаагаар ингэж өгөх ийм яриа хөөрөө нэгд байна уу, байхгүй юу? 

Хоёрдугаарт, хэрэв энэ зүгээр цаашаа ярьж хөөрсөн юм байхгүй, ирээдүй байхгүй бол би бол зүгээр энэ ямар нэгэн өөр юмны зориулалт болж хувирч болох юм шиг байгаа юм, энэ эх үүсвэрийг ингээд манайд хэрэгжүүлэх тэр юуг нь харахаар хувийн банкуудыг нийлүүлж байгаа тэгээд тэр дээр дундаасаа хуваарилна ч гэх шиг. Тэгвэл энэ 1992 он билүү, 93 онд Германаас авсан нөгөө хүнсний жижиг, дунд үйлдвэр хөгжүүлнэ гэж бид нар зээл авсан. Түүн шиг юм болоод алга болно. Одоо тэр Хотш банкаар дамжиж орж ирж байсан одоо тэр үед бүгдийг нь ямар ч гэрээгүй өгсөн. Эртээд Төсвийн байнгын хороогоор ороод буцсан  байгаа. Сангийн яам оруулж ирсэн. Түүн шиг юм болох юм байна л даа. Би тэгж ойлгож байна. Нэг ёсондоо хардаад байгаа юм. Тэгээд нөгөө гар бариад бугуй барина гэж эртээдийн тэр оруулсан юуг би Баярцогт сайдаас асууя. Тэр хаачсан бэ? Тэр дотор зарим манай УИХ-ын гишүүдийн төлөөгүй өр хүртэл цохиж явна лээ. Тэр тэгээд сураггүй алга болчих юм. Дахиад Төсвийн байнгын хороогоор ярих юм уу? Тэр 90-н хэдэн оны зээл. Жижиг, дунд үйлдвэр хөгжүүлнэ гэсэн. 

С.Баярцогт: Энэ үл хөдлөх хөрөнгөөр барьцаалж үнэт цаасны хоёрдугаар зах зээлийг хөгжүүлэх энэ асуудлыг бол Герман, Европын холбоо ер нь олон улсын байгууллагууд маш их хэмжээгээр дэмжиж байгаа. Энэ Монголд огт байгаагүй шинэ зах зээл байхгүй юу. Тэр утгаараа энэ МИК гээд байгаа энэ байгууллага бол мэргэжлийн зөв байгууллага байгуулагдсан байна. Тийм учраас энэ 4.8 сая евро бол шууд зээл худалдаж авахдаа зарцуулагдаад, тэр 800 гаруй мянган евро нь бол энэ МИК-ийг яг байгууллагын нь хувьд бэхжүүлэх сургалт хийх, зөвлөгөө өгөх, хүмүүсийг нь давтан сургах энэ байгууллагыг бэхжүүлж, хөл дээр босгоход зарцуулагдах байгаа юм. Энд бол Германы өндөр түвшингийн мэргэжилтнүүд ирж сургалт, ажил зөвлөгөө өгөх юм. Энэ нь өөрөө юу хэлээд байна гэхээр үнэхээр Монголд мэргэжлийн Моргейжийн байгууллага хөл дээрээ тогтлоо гэвэл энэ дээр нэмэгдэх санхүүжилт нь нэмэгдэх бүрэн бололцоотой. Тэгэхээр энэ төслийн хэрэгжилтээс бол Европоос орж ирэх мөнгөний урсгал манай Моргейжийн зах зээл дээр нэмэгдэх үү, үгүй юу гэдэг нь энэ төсөл амжилттай хэрэгжсэн, хэрэгжээгүйгээс маш их хамааралтай байгаа юм. Манайхан бол ингэж ойлгоод байгаа. Ер нь энэ хөрөнгөөр барьцаалж, орон сууцны зах зээл рүү оруулдаг үнэт цаасны хоёр дахь зах зээл рүү оруулж байгаа энэ системийг бид нар үнэхээр соёлтой шинэ юмыг бол яг тэр амжилттай хэрэгжсэн газрынх нь юмыг дагаж хэрэгжүүлэх ёстой. Хуулж. Тэр утгаараа бол энэ 800 мянган евро чинь яг тэрийг зөв хийхэд нь хүмүүс ирж тусалж дэмжих ийм асуудал болоод байгаа. Ингэж чадвал магадгүй яг үүгээр дамжин орж ирэх гадны мөнгөний хэмжээ бол нэмэгдэнэ. Ийм соёлтой, зөв төлөвшсөн байгууллагатай учраас хэрэгжүүлэх бололцоотой гэж. Манайхны хардлага юун дээр гараад байдаг гэхээр одоо манайд ийм төрлийн санхүүжилт хийх бололцоотой хоёр байгууллага байгаа. Нэг нь болохоор МИК, 11 банкны хувь оролцоотой хувийн байгууллага. Нөгөөдөх нь Орон сууцны санхүүжилтийн корпораци гээд Улаанбаатар хотын Засаг даргын Тамгын газар, Барилга, хот байгуулалтын яам, Сангийн яамны оролцоотой төрийн ийм байгууллага байгаад байгаа. 

Гэхдээ яг мэргэжлийн талаасаа бол МИК гэдэг нь хоёр дахь зах зээл дээрээ ажиллах чадвартай ийм байгууллага, нөгөө нь болохоор орон сууцны санхүүжилтийг хангадаг байгууллага байхгүй юу. Тэгэхээр энэ хоёрын үүрэг, зорилго нь өөр байгаа юм. Тэгэхээр бүх ажиллагаа бол яг ном ёсны дагуу МИК-иор дамжиж хэрэгжих ёстой. Тэр дээр байгаа зүйлүүд дотроос асуудлыг ярьж болно. Нөхцөл тавьж болно. Одоо тэр 11 банк дотроо юу гэдэг юм, Монголбанк өөрийнхөө хувийг ижил тэгш үнээр зараад гар аа, Монголбанкны оролцоо энэ дээр байж болохгүй, Монголбанк энэ дээрээ хяналт тавь аа гэдэг замаар асуудал тавих юм бол бид нар бас ярьж болно. Хамгийн гол нь энэ байгууллагыг бий болгоод итгэл үнэмшилтэйгээр ажиллуулахын тулд тухайн үед үйл ажиллагаа явагдаж байсан монголын 10 арилжааны банк, дээрээс нь Монголбанк оролцоод үүсгэн байгуулсан ийм санхүүгийн байгууллага байгаа юм. Тийм учраас та бол яг зөв харсан байна. Үнэхээр төсөл амжилттай хэрэгжвэл цааш цаашдаа бол манайд яг энэ чиглэлээр орж ирэх мөнгөний хэмжээ нэмэгдэх бүрэн бололцоотой ийм зүйл байгаа. Тийм учраас та ингээд бодоод үзэхгүй юу. 4.8 сая евро, буцалтгүй тусламж нь 800 мянга, 6-ны 1-тэй нь тэнцэх хэмжээгээр энэ байгууллагыг сайжруулах гээд байгаа байхгүй юу. Тэгээд үр дүнг нь үзье гэдгээр ингэж явж байгаа гэдгийг хэлмээр байна. 

Ш.Сайхансамбуу: Би Баярцогт сайдыг бид нар эртээд яг энийг аягүй сайн ярьсан. Би сайн ойлгоод байна. Би зүгээр энэ мөнгө 4.8 бол бага байна. Би энийг туршилт юм уу, зүгээр яг энийг хэрэгжүүлээд дуусах юм уу гэж асуусан. Өөрөө болохоор ингэж хариулаад байна. Цааш боломж бий гээд байна. Яг энэ Сэргээн босголтын банк, хэрэв бас банк чинь болзол тавьдаг шүү дээ. Монголчууд аа, Баярцогт сайд аа, хэрэв та нар энийг их сайн хэрэгжүүлбэл дараа бид нар нэмээд өгөх, өөр том хөтөлбөр хэрэгжүүлэх бололцоо бий гэж тохирсон юм байна уу, байхгүй юу? Нэг бол зүгээр тийм бололцоо гарч ирж магадгүй гэж яриад байна уу? Та яг шууд хэлээдэх ээ. Манайд банк амласан юм байна уу? Энийг сайн хэрэгжүүлбэл дараа бол хоёр дахь том юм гарч ирж болно гэж банк өөрөө ярьсан уу, яриагүй юу? 

С.Баярцогт: Ярьсан. Ер нь бид нар банкнаас өмнө Германы Сангийн яам, Германы техникийн хамтын ажиллагааны эдийн засгийн хамтын ажиллагааны яамтай бол ерөнхий хэлэлцээрийг нь Засгийн газрын түвшинд ярьж байгаа байхгүй юу. Тэр дээр ер нь гаднаас орж ирж байгаа зээл, тусламж, яг бодлогоо дагнахаараа яг энэ чиглэлээрээ явдаг, тийм учраас энэ Германууд энэ төсөл амжилттай хэрэгжүүлбэл энэ рүү оруулж ирэх хэмжээгээр нэмэгдүүлнэ гэж байгаа. 

Ш.Сайхансамбуу: Тэгвэл би харин 92 онтой харьцуулж яриад байгаа. 92 онд бид нар 15 сая евро аваад, тэгээд хүнсний бүтээгдэхүүн хийнэ гээд одоо тэр Хатан сүйх гэдэг нь үлдсэн байх. Бусад нь үндсэндээ. Тэгээд эртээд би ингэж холбож яриад байгаа. Манай Төсвийн байнгын хороогоор бөөн өр ингээд жагсаагаад ороод ирсэн. Үүний яг араас оруулахгүй сайн хийвэл бид нар орон сууц руу хөрөнгө оруулалт татаж болох юм байна гэж би ойлгоод байна. Зөв л юм байна л даа. Би зөв ойлгосон юм байна. 

С.Баярцогт: Тийм. Зөв ойлгосон. Тэр хоёрдугаар асуудалтай холбоотой юм нь ийм байгаа шүү. Яг шилжилт хийж байсан эхний үед гаднаас авсан зээл, туслалцааг бол манайх үнэхээр хариуцлагагүй өгсөн юм байна лээ. Одоо бол тэгээд хэд хэдэн яамны хооронд дамжсан. Тухайн үеийн Үйлдвэр худалдааны яамаар гэрээ нь хийгдээд, Хотш банкаар дамжигдан санхүүжигдсэн юм билээ. Хотш банк нь дампуурсан. Одоо барьцаанд тавьсан ямар нэгэн архивын материалууд нь ерөөсөө байхгүй байгаад байгаа. Энэ хооронд нөгөө Засгийн газар байгуулагдаад, тухайн үед байсан яам нь татан буугдаад шинэ яам руу шилжих үед ингээд хариуцаж байсан мэргэжилтнүүд нь солигдоод, газар нь өөрчлөгдсөн ингэж явсаар байгаад тэр эхний үеийн тэр зээл байна, 15 сая еврогийн зээл гээд байгаа. Тэр бол үндсэндээ зээлийн баримтгүй болсон юм байна лээ. Түрүүн Хаянхярваа даргаар ахлуулсан ажлын хэсэг манай дээр зээл, тусламжийн хэрэгжилттэй холбогдуулан бүгдийг нь очоод шалгаад тэгээд мэдээллийг нь та бүхэнд өгсөн. 

Энэ бол Аюулгүй байдал дээр ч, Төсөв дээр ч яригдсан байх. Дээрээс нь үүнтэй холбогдуулан энэ өрийг барагдуулах асуудал дээр ахиц дэвшил гарга аа гэдэг даалгаврын Сангийн яаманд өгсөн. Сангийн яам бол яг одоо байгаа өөрийнхөө түвшинд бол өр барагдуулах албаны ажлыг бол хийж чадахгүй ээ. Тэртээ тэргүй Шүүхийн шийдвэр гүйцэтгэх дээр өр барагдуулах алба очсон байгаа. Дээрээс нь бид нар яаж байгаа гэхээр Монголын өмгөөлөгчдийн холбоотой Засгийн газрын зарим чиг үүргийг төрийн бус байгууллага хэрэгжүүлж болго гэдгийн дагуу дан өмгөөлөгчид биш хуульчид байгаа учраас гэрээ байгуулж байгаа. Танай энэ манай дээр байгаа өмнө байгаа өрүүдийг та нар хөөцөлдөөд олж чадвал тодорхой хувиар нь та нар урамшуулал аваад улсын төсөвт цуглуулсан өрийг нь өг гэдэг ийм гэрээ, хэлэлцээр хийхээр болж байгаа. Энэ талаар танилцуулгаа бид нар Төсвийн байнгын хороонд өгсөн байгаа. 

Х.Жекей: Баярлалаа. МУ-ын Засгийн газар, ХБНГУ-ын Засгийн газраас ингээд зээл авч байна л даа. Зээлийн процедурын хувьд ийм юм болж байна. Засгийн газар зээлээ аваад Монголбанкаар дамжуулаад тэгээд МИК тэрийг нь аваад эргүүлээд арилжааны банк дээр байрлуулаад, тэгээд иргэнд очиж байна. Асар их урт хугацааны процедурыг дамжсаар байж иргэнд хүрч байна л даа. Тэгэхээр тэр завсарт нь байгаа байгууллагууд бол тодорхой хэмжээний өөр өөрсдийнхөө хэмжээний ашигтай ажиллах талаасаа бас юмаа бодно. Тэгэхээр энэ зээл анхнаасаа хөнгөлөлттэй зээл нь жилийн 0.75 хувьтай гарч ирээд буцаж буцаж явсаар явсаар яг иргэнд очиход хэдэн хувьтай болж хүрч байгаа юм бэ гэдэг нэг тооцоо хэрэгтэй байна? Үндсэндээ нэг арван жилийн зээл аваад, 10 жилийн хугацаатай 30 сая хүртэл төгрөгийн зээл аваад орон сууцтай болох юм бид нар яриад байна. Тэгэхээр энийг нэг хэлээд өгөөч. 

Хэдэн өрх яг энэ зээл авснаар боломжийн орон сууцтай болох юм бэ? тэр хороололд байгаа улсуудаас. Нэг асуудал. Миний тооцоолж байгаагаар ингээд үзвэл 300 орчим төгрөгийн сарын орлоготой хүн бол 10 жилийн хугацаагаар энэ зээлийн авахад нэг өрөө сууцтай байх уу, үгүй юу гэдэг асуудал өөрөө эргэлзээтэй болоод ирж байгаа байхгүй юу. Тэгэхээр энэ дээр энэ зээлийн үндсэн зорилго нь их сайхан юм. Яг танилцуулгаас нь харахад. Тэр бага орлоготой, тэгээд гэр хороолол өрхүүдийг дэмжих гээд аятайхан үг сонсогдоод байгаа. Яг шаардлагын хувьд суурин дээр нь очоод буухад энэ хангалтгүй юм руугаа ороод байгаа юм. Тэгэхээр яаж шийдэх юм бэ гэдэг асуудал. Хэдэн өрх хичнээн төгрөгийн аваад, тэгээд 10 жилийн дотор юмаа төлж орон сууцтай болох юм бэ гэсэн. 

Хоёр дахь асуудал. МИК аваад сая нэг уншсан хэдэн юм байна шүү дээ. Тийм тийм юманд өгнө, өөр юманд өгөхгүй гэсэн. Хэрэв өгсөн байвал яах юм, өөр зориулалтаар ашигласан байвал яах юм? Хариуцлагын тогтолцоо нь энэ дотор нь орж өгсөн үү, үгүй юу гэдэг хоёр дахь асуулт байна. Ер нь процессыг богиносгох арга байхгүй юу? Засгийн газар тэр Монголбанкаар дамжуулаад, дараагаар нь тэр МИК-иар дамжуулаад ажлын арилжааны банкаар дамжуулаад ингээд иргэнд очих тэр процессын хооронд асар их юм нэмэгдээд, нарийндаа 0.75 хувийн хүүтэй аваад, хамгийн сүүлд иргэнд өгөх болохоор чинь нэмэгдсээр нэмэгдсээр нэг хүү гарч ирнэ дээ. Тэр хоорондох юмыг нь багасгах өөр арга байна уу, үгүй юу гэдгийг асуугаад байна л даа. Баярлалаа. 

С.Баярцогт: Монголбанк, МИК хоёр нэмж хариулна шүү. Энэ зээлдэгч нь зээл авч байгаа байгууллага бол МИК. МИК бол үйл ажиллагаа нь яах вэ гэхээр банкин дээрээс зээлийн багцыг худалдаж авна. Тэгээд шууд иргэдэд өгөхгүй. Тэр хэмжээгээрээ арилжааны банкуудын цаашид иргэдэд зээлдүүлэх мөнгөний эх үүсвэр бий болно гэсэн үг. Тэгэхээр МИК арилжааны банкнаас худалдаж авахдаа арилжааны банк болгонтой гэрээ байгуулна. Тэр бол хамгийн эцсийн хүү болно. Манайх бол МИК-д хэдэн хувиар зээлдүүлэх вэ гэхээр 0.75-ын хүүтэй Германаас аваад, МИК-д өгөхдөө манай бондын буюу үнэт цаасны дундаж хүүгээсээ 4-ийг хасаад өгнө. Тэгээд одоогийн байдлаар манайх хэд байгаа вэ? 7.8-аас хасах нь дөрөв. Одоо манай дундаж хүү бол 7.8 байгаа. Тэгэхээр бид нар 4-ийг хасаад 3.8 хувийн хүүтэй МИК-д өгнө гэсэн үг. Тэр бол яагаад Сангийн яам 0.75 хувийн хүүтэй аваад тэр зээлдэгч байгууллагад ингэж хүү нэмж өгөөд байгаа юм бэ? Энэ чинь өөрөө цаашид иргэд дээр өндөр хувьтай очоод байгаа юм биш үү гэж мэдээж хүн болгон асууна. 

Гэтэл гаднаас авч байгаа зээл чинь еврогийн зээл байхгүй юу. Долларын зээл. Гэтэл та бүхэн валютын ханшны хөдөлгөөнийг бол харж байгаа. Өнөөдөр бид нар доллараар авдаг, еврогоор авдаг, тодорхой хугацааны дараа төгрөг юм уу, сулраад, эсхүл эсрэгээрээ чангараад энэ хооронд зөрүү гардаг. Өнгөрсөн түүхүүдийг хараад үзвэл манай төгрөг дандаа суларч явж байгаа. Тэгээд энэ дотор байгаа валютын эрсдэлийг энэ дамжуулан зээлдүүлэхээрээ бид нар хааж байгаа. Тэгэхгүй бол тэртээ тэргүй энэ дараа нь эргэн төлөгдөх үед төгрөгийн ханш суларсан, энэ одоо бид нарын авсан валют чангарсан байвал үүний зөрүүний алдагдлыг улсын төсвөөс нөхөх болоод байгаа. Тийм учраас бид нар зээлдүүлж байгаа байгууллага болгон дээр тэр валютынх нь эрсдэлийг суулгаад явдаг. Тийм учраас энэ зөрүүний хүү байдаг юм. Би бол гишүүддээ гэхээсээ илүү хэвлэлийнхэн байгаа учраас бас цаашаа ард иргэдэд зөв хүргэх ёстой гэдэг үүднээс энийг тайлбарлаж байгаа шүү гэдгийг хэлэх гэсэн юм. 

З.Энхболд: Монголбанк, МИК хоёр ялангуяа тэр гишүүдийн асуугаад байгаа хамгийн анх Сангийн яаманд 0.75-аар ирж байна. МИК-д 3.8-аар очиж байна. Зээлдэгч иргэн Доржид хэдээр очих юм бэ гэдэг асуултад нэг тодорхой хариулт өгөөрэй. 

Д.Болдбаатар: Төслийн үндсэн зориулалт бол орон сууцны санхүүжилтийн хоёр дахь зах зээлийг хөгжүүлэх. Манай Их Хурлаас тавьсан нэмэлт зорилт бол энэ гэр хорооллын ядуу орлоготой иргэдийг барилгажуулахад бас энийг чиглүүлэх гэсэн ийм нэмэлт зорилт байгаа. Тэгээд үүний хүрээнд эцсийн зээлэгчтэй нь түрүүн Энхболд гишүүний уншиж танилцуулсан тэр шалгуурыг хангасан тэр хэлбэрээр олгосон зээлийг дахин худалдаж авах ийм зориулалтад ашиглагдах ёстой зээл. Түрүүн хүүгийн дээд хэмжээ бол 11 байгаа. Зээлийн дээд хэмжээ бол 30 сая. Энийг дундажлаад тооцоод үзвэл 450 орчим өрхөд хүрэлцэхүйц хэмжээний, гэхдээ энэ бол өөрөө арилжааны банкууд нөхцөлөө тавиад олгох ийм зүйл байгаа. Гол нь юу гэхээр ердийн байдлаар бий болох зах зээлийн бүтэц маань ийм бага орлоготой иргэдэд хөнгөлөлттэй нөхцөлөөр олгосон зээлийг дахин зах зээл дээр гаргах, үнэт цаасжуулах тийм процесс хийдэггүй учраас МИК-ийн ажил дээр давхар нэмэлт болгож шинэ төрлөөр энэ зах зээлийг нь бас хамруулъя гэсэн зориулалтаар энэ зээл бол очиж байгаа. Нийт гэр хороололд амьдарч байгаа хүмүүсийг орон сууцжуулах зориулалтыг нь бол биш, энэ зах зээлийн нөхцөлийг нь бий болгож систем механизмыг нь үүсгэж, тэгээд цааш нь хөгжүүлэх ийм зориулалттай. 

МИК өөрөөр ашигласан байвал яах вэ гэхээр өөрөөр ашигласан байвал энд тавих хяналт бол хагас жил тутмын хөндлөнгийн хяналтын тогтолцоо байгаа. Хагас жил тутам репортыг нь уншина. Өөрөөр ашигласан бол МИК буцаан төлөх ёстой. Зээл бол 10 жилийн хугацаанд МИК-ийн хэмжээнд ашиглагдана. 10 жилээс цааш үлдсэн 30 жилд нь яаж ашиглах нь Засгийн газар өөрөө мэдэж шийдэх ёстой. Жекей гишүүний хэлсэн тэр дамжлага бол хяналтын тогтолцоо. Яг мөнгө бол МИК-иас Сангийн яам, Сангийн яамнаас МИК, тэгээд МИК-иас банкинд гээд ингээд шууд явж байх ёстой. Тэгэхээр тэр бол тийм олон бас харьцангуй биш. Таны хэлснээр Засгийн газраас МИК рүү бол 7.8-аас хасах нь 4, тэгээд цааш нь банк нь 11-ээс доош гэсэн тийм юугаа л МИК-д ийм мөнгөөр зарна. Тэрнээс өндөр байвал энэ төслийн юунд шалгуурт тэнцэхгүй. 

Ц.Энхбаяр: МИК-д үзүүлж байгаа тусламжийн хувьд бол энэ МИК-д үзүүлж байгаа боловч монголын ипотекийн зах зээлийг хөгжүүлэхэд үзүүлж байгаа тусламж гэж ойлгож байгаа. Тийм учраас энэ бол зөвхөн МИК-ийн ажилтан, ажилтнуудын ур чадвар сайжрахаас гадна монголын ипотекийн зах зээлийг хөгжүүлэхэд оролцож байгаа оролцогч бүх талуудын чадавхийг дээшлүүлэх, банкны салбарт энэ үйл ажиллагааг нэвтрүүлэх хөрөнгийн зах зээлд энийг хэвшүүлэхэд бол энэ нэлээн үйл ажиллагаа чиглэгдэх ёстой гэдэг нэг ийм тайлбар хэлмээр байна. 

Өөр нэг юм бол юу гэхээр бидний хүн амын 70 хувь гэр хороололд амьдарч байгаа. Тэгэхээр тэр 70 хувь ба гэр хороололд амьдарч байгаа хүмүүсийн хэд нь өнөөдөр банкнаас зээл аваад өөрсдөө орон гэрээ сайжруулж байна гэдэг бол маш бага хязгаарлагдмал тоо гардаг. Тийм учраас өнөөдөр бодит эрэлт, хэрэгцээ байгаа тэр сегмэнтийг өнөөдөр санхүүгийн үйл ажиллагаанд татан оролцуулж тэр хүмүүст хүртээмжтэй орон сууцны зээлийг олгох тэр арилжааны журмаар олгох ийм механизмыг үүгээр дамжуулан хэрэгжүүлэхийг МИК зорьж байгаа. МИК хэдийгээр 10 арилжааны банк болон Монголбанкны оролцоотойгоор байгуулж үйл ажиллагаа нь цэвэр ашгийн төлөө байгууллага мэт боловч өнөөдөр гаргаж байгаа бүтээгдэхүүнийхээ хувьд нийгэм болон эдийн засгийн хоёр шинж чанартай бүтээгдэхүүн гаргаж байгаа. Тэгэхээр энэ бүтээгдэхүүн бол өнөөдөр нийгмийн хамарч байгаа орон сууцны чанар ерөнхийдөө ямар байна гэдгээр илэрхийлэгдэх учраас бид нарын эцсийн зорилго бол хүн амд хүртээмжтэй орон сууцны санхүүгийн үйлчилгээг санхүүгийн зөв эрүүл механизмаар дамжуулан хэрэгжүүлэх, тэр олгогдсон зээлүүдийг дахин багцалж бид нар хөрөнгийн зах зээл дээр заран шинэ эх үүсвэрийг эргэлдүүлэх энэ юманд төр бага ч гэсэн эхлэлийг капиталыг энэ орон сууцны германы тусламжаар олгож байгаа дэмжлэг гэж үзэж байгаа. Тийм учраас орон сууцны зээл гэдэг бол зөвхөн төр дангаараа хийдэг биш, төр, хувийн хэвшлийн хамтын оролцоотойгоор иргэдэд хүртээмжтэй болгох анхны алхам болов уу гэдгээр би энийг бас тайлбарлаж хэлье гэж бодож байна. 

Яагаад МИК-д олгосон бэ гэдэг асуудал олон удаа яригдлаа. Би сүүлийн үед бас сонслоо. Тэгэхээр 2006-2007 онд германы экспертүүд ирээд энэ дээр ингээд судалгаа хийсэн. Судалгаа хийгээд зах зээл дээр өнөөдөр үйл ажиллагаагаа явуулж байгаа МИК гэдэг байгууллагаар дамжуулан энэ зээлийг олговол Герман энд зээл өгнө гэж өөрсдөө дүгнэлт гаргасан юм байна лээ. Тэгээд үүний дагуу энэ өнөөдөр хүртэл ингээд явж байгаа. Тэгээд энэ нь МИК энийг аваад ямар нэгэн буруу үйл ажиллагаанд хэрэгжүүлнэ гэдгийг бол би ерөөсөө ийм юм байх ёсгүй, ийм хийх ёсгүй. Яагаад гэвэл зээлийн гэрээнд бүх юм тусгагдсан байж байгаа. Тэгээд эцсийн зорилго бол бид нар хүн амд хүртээмжтэй орон сууцны зээлийг үүгээр дамжуулан бий болгох гэж байгаа гэдэгтэй энэ бол батлагдаж гарах ёстой юм гэсэн. Ингээд үүний цаана бол хоёр дахь зах зээл хөгжинө. Өөрөө өөрийгөө аваад явах санхүүгийн тогтолцоо бол энд бүрдэнэ гэж ойлгож байгаа. Зээлийн хүү бусад юмны хувьд бол сая Болдбаатар захирал ярьсан учраас дахин давтмааргүй байна. Баярлалаа. 

З.Энхболд: Болдбаатарын хэлсэнтэй Энхбаяр адилхан саналтай байгаа юу? 11 гэсэн. 

Ц.Энхбаяр: Тийм байгаа. 

З.Энхболд: Энэ нөхцөл дээр бичээгүй учраас л асуулт тавиад байна. 

Ц.Энхбаяр: Зүгээр, ер нь бид нар одоо энэ хэлэлцэж байгаа юм бол яг нөгөө зээлийн гэрээний асуудал. Цааш бид нар Монголбанк Сангийн яамнаас дамжуулан зээлдэх гэрээгээр бид нар гэрээ хийгдэхдээ энэ нарийн юмнууд тусгагдах юм байна лээ. Тийм учраас энэ нь тэр дээр яригдаагүй байсан байх. 

З.Энхболд: Х.Жекей гишүүн тодруулаад, тэрний дараа Я.Батсуурь гишүүн асуултаа асууя. 

Х.Жекей: Би энэ танилцуулгаас уг нь ингэж ойлгож байсан л даа. Бага орлоготой гэр хорооллын өрхүүдийг орон сууцжуулах асуудал дээр дэмжлэг болгох зорилгоор энэ зээл авч байгаа юм байна гэж. Гэтэл тайлбараас бол ингэж ойлголоо. Гэр хорооллын 400 өрх үндсэндээ орон сууцтай болох юм байна гэсэн. 450 өрх. Тэгээд нийт хүүгийн хувьд 14, 15 орчим болох юм аа даа? Жилийн хүү гэхээр. 11 гэдэг чинь банкны гээд хэлчих шиг боллоо. Дээр нь Сангийн яамны 3.8. Аан, нийтдээ 11 юм уу? 11-гийн хүү тэгээд 10 жилийн хугацаатай 30 сая төгрөгийг нэг өрх авах юм байна. Ингээд авснаараа тэр МИК бас үйл ажиллагаа явуулах боломж нь бүрдээд, цаашид хоёр дахь зах зээлийг бий болгож, тэр цааш нь арвижаад ингээд үндсэндээ суурь нь тавигдах юм гэж ойлгож байна. Тийм ээ? Иймэрхүү зээл боллоо гэж ойлгож болж байна уу?

С.Баярцогт: Ер нь эцсийн зээлдэгч дээр бол очиж байгаа хүү бол 11 хувиар очно. Таны ерөнхий ойлгож байгаа ойлголт бол зөв байна. Гэхдээ энэ МИК бол одоо авсан байгаа зээлийг нь худалдаж аваад тэр банкинд дахиад шинэ эх үүсвэр бий болгож өгнө гэсэн үг. Тэгэхээр нэмэгдэж хүн авах бололцоо нь нэмэгдэнэ гэсэн үг. Өөрөөр хэлбэл, 450 гэдэг маань давхардсан тоогоор бол 2 хүнд тусалж байна гэсэн үг. Одоо нэг хүн авсан байна. Гэр хороололд нэг хүн шинэ байшин авах гээд 30 саяын зээл банкнаас авсан байна. Тэр зээлийг энэ МИК худалдаад авж байгаа байхгүй юу. Тэгээд дахиад тэр банкинд тийм хэмжээний мөнгөний эх үүсвэр бий болгоод тэр банк дахиад тийм хэмжээний хүнд зээлэх ёстой байхгүй юу. Ийм л зохицуулалт явагдана.  

Я.Батсуурь: Иймэрхүү зээлийг бол манайхан бишгүй авдаг. Тэр дундаа Германаас. Энэ зээлийн нөхцөл бол ерөнхийдөө үнэхээр бас тааламжтай, хүү маш багатай, урт хугацаатай, хэдийгээр хэмжээ нь бага ч гэсэн. Зээлийн хувьд ярих юм алга. Миний анхаарлыг бол тэр дагалдаж ирж байгаа тэр 890-н хэдэн мянган буцалтгүй тусламжийн асуудал санаа зовоогоод байгаа. Энэ 892 мянган еврог нь юунд зарцуулж байна судлаад үзсэн чинь МИК-ийн компьютер, мэдээллийн технологид 60-н хэдхэн мянга нь, 828 мянга нь зөвлөхүүдийн зардалд гэсэн байна. Тэр зөвлөхүүдийн зардал дотроо бүр ганцхан тэр Жеймс Франц гэдэг хүнд 462 мянга нь явсан байгаа. Сардаа 19 мянган евро буюу Монгол төгрөгөөр 50, 60 сая төгрөгийн цалинтай тийм хүн байна. Тэр одоо ямар мундаг хүн бэ? 50, 60 сая төгрөгийн цалинтай. Ийм юманд энэ мөнгийг зарцуулах шаардлага байгаа юм уу? Би бол үүнийг хардаж байна. Энэ бол одоо тэр зээлийг зуучилж өгсөн хэдэн хүн, компани хүмүүс байдаг юм, тэд нарын зуучлалын хөлс. 

Цаашлаад энэ зээлийг олгож байгаа Герман тэр албан байгууллагуудын хүмүүст бараг шан харамж болж очих тийм мөнгө байх гэж бодож байна. Зөвлөхүүдийн зардал нэртэй. Тэгэхээр үүнийг хараад үзэхэд хэрэг дээрээ бараг мөнгө угаах үйлдлийн тодорхой хэлбэр байна гэж үзэх үндэслэл гарч ирж байгаа юм. Эсхүл боловсон хуульчлагдсан авлигалын хэлбэр үйлдэл мөн. Тэгэхээр энийг яах юм бэ? Баярцогт сайд аа. Бид энэ дээр бэлгийн морины шүдийг үзэхгүй гэдгээр нүдээ аниад эвлэрээд, бидэнд ашигтай учраас ингээд авах юм уу? эсхүл бид чинь бас авлигалтай тэмцэж байгаа улсууд. Авлигалтай тэмцэх том зорилт тавьсан улсууд. Ийм асуудал байгаа учраас энийг өөрчилье барья татгалзах санал тавих уу? Эсхүл бид өөрсдөө авлигалтай биднээс ялгаа юу байх вэ гээд одоо эвлэрээд нүдээ аниад энэ мөнгийг авах юм уу? Энд тодорхой хариулж өгөөч. Сайд аа? Дараа нь саналаа хэлье. 

С.Баярцогт: 892,577 сая евро бол буцалтгүй тусламж байгаа. Уучлаарай, мянган евро. 892,577 евро. Энэ бол буцалтгүй тусламж. Буцалтгүй тусламж бол эргэж төлөгдөхгүй. Цаанаасаа өгч байгаа мөнгө гэсэн үг. Тэр бол үнэн. Буцалтгүй тусламж бол энэ бид нарын хэлээд байгаа хоёр дахь зах зээлийг хөгжүүлэхэд манайд бол энэ механизм цоо шинэ. Монгол бол ерөөсөө арилжааны банкин дээр суурилсан буцалтгүй тусламж, хөнгөлөлттэй зээл авдаг, өөр санхүүгийн орчингүй улс байхгүй юу. Одоо манайд бол маш олон зүйл шинээр орж ирж байгаа. Хөрөнгө оруулалтын банк гэдэг ойлголт шинээр орж ирж байна. Бондын асуудал шинээр орж ирж байна. Үнэт цаасны хоёр дахь зах зээлийн асуудал шинээр орж ирж байна. Хөрөнгийн биржийн асуудал шинээр орж ирж байна. 

Одоо манайд байгаа энэ санхүүгийн бүтэц бол үнэхээр хүнээр ярих юм бол хүүхдийн түвшинд байгаа байхгүй юу. Гэтэл манай эдийн засаг өөрөө маш их хэмжээгээр томроод энэ санхүүгийн дэлхий нийтийг хамарсан шинэ механизмууд бол бүгдээрээ хэрэгтэй болоод байгаа байхгүй юу. Тэгэхийн тулд бид нар үнэхээр их мөнгө зарж байж хүнээ бэлтгэж энийг ажиллуулах институтуудыг бэлтгэх ёстой. Энийг бол үнэхээр зөв харж байгаа учраас би хэлээд байна. Нийт өгч байгаа зээлийнхээ 6-ны 1-тэй тэнцэх хэмжээгээр буцалтгүй тусламж өгч байж манай хүмүүсийг бэлдэж байгаа. Манай институтыг бэлдэж байгаа байхгүй юу. Мэдээж хэрэг энэ бол одоо юу гэдэг юм, оюуны хөдөлмөрийн үнэлэх үнэлэмжийн хувьд энэ хүний цалин өндөр байна уу, нам байна уу гэдэг бол асуудлын тэмдэгтэй байж болно. Энд зарцуулж байгаа зарцуулалтыг бол дэлгэрэнгүйгээр бүгдэд хүргэсэн байгаа. Буудлын мөнгө, семинарын мөнгө, унааны зардал гээд бүгдийг нь. Тийм учраас энэ дээр ямар нэгэн байдлаар авилгал, хээл хахуулийн тухай асуудал байхгүй ээ. Энэ зүйл бүгдээрээ ил тод байхгүй юу. Энэ дотор одоо ямар нэгэн байдлаар зарцуулагдаагүй мөнгө гэдэг ойлголт байхгүй шүү. Энэ 3 хуудас материал дотор энэ буцалтгүй тусламж яг нэг евро хүртэл яаж яаж зарцуулагдах вэ гэдэг нь ил тодоор хэвлэгдээд гарсан. Энийг бол зөвхөн Монгол тал нь мэдэж байгаа биш, Германы тал бас мэдэж байгаа. Тэгэхээр энэ хоёрын зурж байгаа Герман, Монгол хоёрын Засгийн газар хоорондын байгууллагууд, банкны байгууллагууд бүгдээрээ харж байгаа. Үнэхээр ор үндэсгүй, хэтэрхий өндөр ийм байх юм бол хоёр талын аль аль Засгийн газрын байгууллага санхүүгийн байгууллагууд харж байна. Тэгэхээр энэ үнэлгээнүүд бол евро стандартын хүрээнд дэлхий нийтийн хэмжээнд хүлээн зөвшөөрөгдсөн үнэ цэнүүд байгаа. 

Магадгүй одоо Монголд байх зарим нэг буудлын үнэ манай стандартаас өндөр энэ тэр байж магадгүй. Тэгэхээр энэ бол гүйцэтгэлээрээ гараад ирэх бүрэн бололцоо бол байгаа гэдгийг хэлмээр байна. Тийм учраас буцалтгүй тусламж, ТЭЗҮ дээр тавьж байгаа мөнгөнүүд одоо бол ер нь үнэтэй байна шүү. Энэ бол манайх үнэхээр мэргэжилтэнгээ бэлтгэх яг тэр дээр институтээ бэлдэх асуудал манайд үнэхээр чухал байгаа. Одоо манай хамгийн том хүндрэл явж явж юун дээр очиж байна гэхээр бэлтгэгдсэн хүн тэрийгээ ажиллуулж чадах байгууллага хоёр болоод байгаа. Ийм байдалтай байгаа гэдгийг хэлмээр байна. Одоо жишээ нь, бид нар Дэлхийн банкны хөгжлийн хөтөлбөрийн хоёр дахь шатны зээлийг авна. 30 сая. Энэ бол шууд үйл ажиллагаанд зарцуулна. Дээрээс нь би бол юу гэж хүсч байгаа гэхээр Монголд том том уул уурхайн орд газрууд байна. Юм хийе гэдэг нь бэлэн байна. Гэтэл хаана ч банк дээр очиход энийг санхүүжүүлэх хэмжээний ТЭЗҮ ерөөсөө байхгүй байгаа. Нэг ч төсөл дээр байхгүй. Бид нар баахан том том юм яриад байдаг. тэгээд энийг хийхийн тулд бид нар их хэмжээний мөнгө зарах ёстой болоод байгаа. Энийг хийдэг монголын мэргэжилтнүүдийн багийг бэлдэх хэрэгтэй болоод байгаа. Энд бид нар мөнгө зарахаас өөр арга байхгүй. Тэгэхээр энэ рүү бол гол зүйлээ чиглүүлэх ёстой болоод байгаа гэдгийг хэлмээр байна. Баярлалаа. 

Я.Батсуурь: Баярцогт сайд аа, наадах чинь ингээд зөвлөхүүдийн задаргааг би харж байна. Энэ байж байна. Ингээд үзэхээр энэ чинь тэр Монгол хүний сургах талаар сургалт, семинар гэсэн ерөөсөө юу ч алга. Дан цалин, буудал, онгоцны зардал гурав байгаа. Тэрэнд 892 мянган еврогийн чинь 828 нь яваад байгаа. Үүнийг өөрчилмөөр байна. Энийг яагаад өөрчилж болдоггүй юм? Бид өөр юманд зарцуулж болно. Зээл дээрээ нэмээд олгоё л доо. Заавал энэ зөвлөхийн хэрэг юу байгаа юм? Эсхүл өөр тэр зөвлөхүүдийг чинь бид нар USA-ээс юм уу, Дэлхийн банк бусад олон улсын байгууллагаас үнэгүй авч болдог шүү дээ. Ашиглагдаж байгаа өчнөөн зөвлөх. 

С.Баярцогт: Батсуурь гишүүн дахиад нэг зүйлийг буруу тайлбарлаад байна. Өөрөө мэдэж байж буруу тайлбарлаж байна шүү. Би хариуцлагатай хэлж байна. USA-ээс авч болно. Дэлхийн банкнаас авч болно. Азийн хөгжлийн банкнаас авч болно. Бүх ирж байгаа хүмүүс үнэгүй ирдэг нэг ч хүн байхгүй ээ. Яг энэ хэмжээний өндөр цалинтай ирнэ, дараа нь тэр нь Монголд өгч байгаа буцалтгүй тусламж дотор бүртгэгдээд явдаг. USA-д жил бүр 12 сая долларын буцалтгүй тусламж өгдөг. Ирж байгаа мэргэжилтэн одоо хүмүүс ирээд ажиллаж байгаа. Тэрийгээ яг Америкт авдаг цалингаар нь чаржлаад тэр мөнгөнөөс суутгадаг байхгүй юу. Тэгэхээр үнэгүй ирж ажиллаж өгдөг хүн гэдэг ойлголт байхгүй шүү. Тэрийг бол бид нар хаана хаанаа ойлгох хэрэгтэй. Баярлалаа. 

З.Энхболд: О.Чулаанбат гишүүн 

О.Чулуунбат: Баярлалаа. Миний асуух зүйл маань энэ зээлийг Германаас Засгийн газар хооронд тохиролцоод оруулж ирж байна л даа. Дотооддоо оруулах хэлбэрээ жаахан өөрчилж болохгүй байсан юм уу? нэгд. Германы КFW манай МИК-д хувьцаа эзэмшигчээр оруулж болохгүй юу. Тэгээд Засгийн газар яахав хугацаа нь дуусахаар манайх дараа нь танайхаас энийг чинь худалдаад авна гэсэн байдлаар. Энэ талаар яриа хэлэлцээр хийсэн үү? 

Хоёрт, эсхүл Монголбанкаар дамжиж байгаа юм бол Монголбанк МИК-д хувьцаа эзэмшигчээр энэ хэмжээгээр орж ирж болохгүй юу. Би яагаад ингэж асуугаад байна гэвэл дараа нь МИК зах дээр бонд арилжина шүү дээ. Бонд гаргаж нөгөө арилжааны банкуудаас ганцхан энэ 5-хан сая евро биш, дараа нь 50 сая евро, 500 сая еврогийн Моргейжийн зээлүүдийг арилжааны банкуудаас худалдаж авахын тулд аягүй сайн рейтингтэй байх ёстой. Ийм нэр хүндтэй том санхүүгийн байгууллагууд манай МИК-д орох юм бол рейтинг нь шууд сайн рейтингтэй болно шүү дээ. Энэ утгаар би асууж байна. Дотоод хэлбэрийг нь жаахан өөрчилж болохгүй байсан юм уу гэж. 

С.Баярцогт: Одоо бол МИК-ийн яг 11-ний 1 үү? Монголбанк. Одоо хоёр банк нь гараад танай хувь өндөр болсон уу? одоо бол Монголбанк МИК-ийн хувьцаа эзэмшигч байгаа. Өөрөө одоо. Гэхдээ арилжааны банкуудтайгаа яг ижилхэн хувьцаа эзэмшиж байгаа. Хувийн нь тоог Болдбаатар дарга хэлээд өгөөрэй. Бидний бодлого сонирхол юу байгаа гэхээр гадны нэр хүндтэй банк, санхүүгийн байгууллага МИК-ийн хувьцаа эзэмшигч байж болно. Энийг бол бид нар дэмжих ёстой. Бид нар юунд найдаж байна гэхээр үнэхээр ингээд хөрөнгө зараад мэргэжилтнүүдээ оруулаад энийг хөл дээр зогсоох юм бол магадгүй КFW-тай бид нар дахиад санал тавьж хэлэлцээр хийж болно. Үүгээр хязгаарлагдахгүй байхгүй юу. 4.8 нь. Цаашаа энэ амжилттай хэрэгжвэл нэмэгдүүлнэ. Тодорхой хэмжээнд нь та нар өөрсдөө шилжих хувь аваад орж болно гээд ийм асуудлуудыг ярьж болно. Зөвхөн үүгээр хязгаарлахгүй ээ гэдгийг би нар хэлээд байгаа. Энэ өөрөө зөвхөн Европын юм уу, германы хөрөнгө оруулагчдыг татах биш, энэ амжилттай хэрэгжвэл дараа нь бид нар IFC-г татаж болно. ADP-г татаж болно. Бололцоо бол бүрэн байгаа. Одоо бол бид нар жишээ нь, Худалдаа хөгжлийн банкийг анх хувьчлахад барууны компанид хувьчиллаа, та нар энэ дээр оролцооч ээ гээд, IFC 25 хувьтай, Азийн хөгжлийн банк 20-н хэдэн хувьтай ингээд орж байсан байхгүй юу. Одоо бол ингээд дээрээс нь бид нар МИК руу EVRD-г орооч гэж урьж болно. Тэгэхээр гадны тэр нэр хүндтэй байгууллага ороод техникийн туслалцаа үзүүлээд энэ байгууллага бол нэр хүндтэй, зөв төлөвшсөн цааш явах бололцоотой гэх юм бол гадны хөрөнгө оруулагчид тодорхой хэмжээгээр оролцох бололцоо нь бүрэн дүүрэн нээгдэнэ. Тэгэхээр энийгээ эхлүүлэх хэрэгтэй байхгүй юу. Үнэхээр нэр хүндтэй байгууллагууд_ нэр хүндтэй зөвлөхүүд аваад хөл дээр нь зогсоох хэрэгтэй байхгүй юу. Тэгвэл тэр урсгал бол шууд өөрөө нээгдээд явах ийм бололцоо бол бүрдэнэ. Баярлалаа. 

З.Энхболд: Болдбаатар Монголбанкны хувиа хэл дээ. 

Д.Болдбаатар: Тийм. 9.09. тэгээд энд бас нэг ийм юм яасан. Анх KFW-ийнхан энэ нөхцөлөө тавихдаа бид нар энэ монголын орон сууцны санхүүжилтийн хөгжил хоёр дахь зах зээлийг бол хувийн сектортоо тулгуурласан хувьчлал байх ёстой гэж үзэж байгаа учраас Монголбанк цаашид ингээд хөгжил жигдрээд иртэл эндээс гарах ёстой гэсэн нөхцөл тавьсан байгаа. Тэгээд энийг sun set potspetion гэж нэрлээд нар жаргаж байгаа юм шиг аажуухан гарах ёстой гэсэн тийм юм тавьж байгаа байх. Бидний хувь нэмэх тал дээр нэг их тийм энэ IFC ч, KFW, IFC эд нарын хувьд ерөөсөө энэ техникийн туслалцаа яваад дуусаг, хамгийн гол юм нь танай хоёр дахь зах зээлийн хууль чинь болохгүй байна. Бүтэц чинь болохгүй байна, бүртгэл нь болохгүй байна гээд ийм олон асуудал хийсэн. Тэгээд энийг хөгжүүлэх тийм нэгдсэн юмнуудаа хийгээд яваад дуусахаар дараагийн юмнуудаа ярина гэсэн ийм тайлбарласан байгаа. 

Э.Мөнх-Очир: Би чуулган хэлэлцүүлэг явж байхад нэг юм асууж байсан даа. Германы талтай өнгөрсөн жил хэлэлцээр хийнэ гэж байхдаа амины орон сууцны хөтөлбөрүүдийг дэмжих бололцоо байхгүй юм болов уу? энэ асуудлаа ер нь германы талтай яригдсан юм болов уу? Өнөөдөр хүн бүр хэлж байна. 30 сая 10 жил гэхээр ерөнхийдөө орон сууцтай болох бололцоо бол их муу харагдаад байгаа. Тийм болохоор амины орон сууцыг хөгжүүлнэ гэдэг чинь зүгээр тийшээ олон давхар орон сууцанд орохоосоо илүү байгаа хашаандаа өөрийнхөө амины орон сууцтай бий болоод аятайхан амьдрах бололцоо бол байгаад байгаа юм л даа. Яг амины орон сууц гэдэг утгаар нь. Тийм болохоор энэ асуудлаар германы талтай яригдсан юм болов уу, ярилцаагүй юм болов уу? Би нөгөө чуулган дээр асууж байсан болохоор хариу авч чадаагүй. Өнөөдөр энэ талаар хариулт авах гэсэн юм. Саналаа санал дээр хэлье. 

С.Баярцогт: Ер нь энэ төслийг ярихад бид нар нөгөө үнэт цаасны хоёр дахь зах зээл дээр ажиллах тал руугаа хэлэлцээр үндсэн чиглэлээр явагдсан. Тэрнээс ерөнхий зээлээр орон сууцны санхүүжилтийг дэмжих асуудлыг бол яриагүй ээ. Энэ илүү ипотекээр барьцаалсан зээл дээр буюу үнэт цаасны хоёр дахь зээл дээрээ илүү төвлөрч яригдсан ийм зүйл байгаа гэдгийг хэлмээр байна. 

З.Энхболд: Хэрэв орон сууц нь 30 саядаа амины орон сууц нь 30 саядаа багтаж байвал санхүүжүүлж болохгүй гэсэн юм байхгүй байгаа. Тийм биз дээ? Дээд, доод хэмжээгээ л тохирсон болохоос тэр санхүүжилтийн цаана амины орон сууц байна уу, олон давхар байна уу, хашаа байшин байна уу тэрийг бол сонирхохгүй байгаа шүү дээ. 

Э.Мөнх-Очир: Яг энэ гэрээний зориулалт дээр заасан байгаа юм. Зөвхөн барьцаалсан тохиолдолд гэсэн байгаа. Түүнээс тийм ийм орон сууц гэж заагаагүй. Харин тийм болохоор би саналаа хэлье гээд байгаа нь тэр. Германы талтай энийг ярьсан уу гээд л байгаа юм. Ухаандаа барьж байгаа хөтөлбөрүүдийн дагуу баригдаж байгаа орон сууцнууд уу, эсхүл тэр үү, энэ үү гэж ярьсан уу, амины орон сууц уу гэж ярьсан уу гэж би зүгээр асууж байна. Энхболд дарга санаж байгаа бол энийг чинь Байнгын хороон дээр яриад энийг германы талтай ярилцах нь зүйтэй гээд Байнгын хороон дээр санал хураагаад уг нь явсан юм л даа. Тэгээд ярьсан уу гэдэг хариу авах гээд байгаа юм. 

З.Энхболд: МИК-ийнхан хэл дээ. Та нар одоо яг банкин дээр зээл авах гээд очно шүү дээ. Тэгээд тэр зээлийн цаана байгаа обьект нь хашаа байшин байна уу, амины орон сууц байна уу, олон давхар байшин байна уу, тийм ялгаа байна уу, байхгүй юу? Мөнх-Очир гишүүн бол амины орон сууцыг санхүүжүүлэхээр яагаад өгч болдоггүй юм бэ гэж асуугаад байна. Яагаад заавал өндөр орон сууцыг дэмжээд байгаа юм гээд. 

Ц.Энхбаяр: тэгэхээр яг энэ зээлээр ерөөсөө өндөр орон сууцыг дэмжих зорилго бол байхгүй. Ер нь бол хүн амын худалдан авах чадварт нийцсэн орон сууцны хэрэгцээг л дэмжих гэж байгаа. Тэгэхээр тэрний цаана бол бид нарын урьдчилсан судалгаагаар бол хамгийн сайн эргэн төлөлттэй зээл бол орон сууцны жижиг зээлүүд байдаг. Тэгээд бас орон сууцаа сайжруулах, засвар хийх зээлүүд энд орсон байгаа. Дээрээс нь 30 хүртэл сая төгрөгийн дотор орон сууц худалдаж авч болно. Мөн амины орон сууцаа барьж болно гээд. Тэгэхээр энэ бол яг жишээ нь, Монголбанк, Сангийн яамтай бид нар дамжуулан зээлдэх гэрээ хийхдээ тэр дотор бүтээгдэхүүнүүдийн төрлийг зааж өгөхөд энэ асуудлыг оруулахад энэ бол нээлттэй гэж би бодож байна. 

Э.Мөнх-Очир: Үгүй ээ, Энхбаяр захирал аа, би ганцхан юм асууж байна. Германуудтай гэрээ хийхдээ ер нь энийг тодотгож ярьсан уу гэсэн. Та тийм, үгүй гээд хариулахад болно. 

Ц.Энхбаяр: Германы талтай бол яг одоо ямар хэмжээний юм гэдгийг нарийн яриагүй. Яагаад гэвэл гэр хорооллын иргэдийн худалдан авах чадавхид нийцсэн орон сууцыг худалдан авахад зээлийг худалдан авахад чиглэгдэнэ гэж хийгдсэн гэж би гэрээнээс тэгж ойлгож байгаа. Яг гэрээг бол Сангийн яам Германы Засгийн газартай хийсэн байгаа. 

З.Энхболд: Асуулт дуусч байна. Би нэг юм асууя. Та нарын байр суурийг сонсъё. Зээл бол 40 жил байгаа. Заавал 4-ний 1-ээр 10 жилээр гэрээн дотроо тохирдогын учрыг би олохгүй байна. Яагаад 20 жил, 30 жил байж болдоггүй юм гэдэг. Хэлэлцээрийн явцад энийг өөрчлөх боломж байгаа юу гэдэг хоёрдугаарт асуулт байгаа. Түрүүчийн Байнгын хорооны хурал дээр 12-оос бага бай гэсэн та нар 11 рүү авчирч л дээ. Жишээ нь, 10 байж яагаад болдоггүй юм? 20 жил 10 хувь, 30 жил 10 хувь гэдэг юм уу? Яваандаа бол төгрөг чангарна. Тэгэхээр төгрөгөөр зээл авч байгаа хүнд зээлийн дарамт нь эерэг болох уу, сөрөг болох уу? 10 жил, 20 жилийн дараа Сангийн яамны бодож байгаа эрсдэл бол аль тал руугаа гарах вэ? Ханшны зөрүү. Хоёр асуулт. 

С.Баярцогт: Сангийн яам Германы KFW тэгээд МИК-ийн гурвалсан гэрээ байгаа. Гурвалсан гэрээний 2.1 дээр дамжуулан зээлдүүлэхийн хүүг хугацаатай нь тодорхойлсон. Дамжуулан зээлдүүлэхийн хүүг яг энэ гэрээ зурахад дундаж хүүгээс хасах нь 2 гэж байгаа. Засгийн газрын дундаж хүүгээс хасах нь хоёр. Тэрийг бол 4 болгоод тохиролцсон. Зээлийн гэрээ бол 10 жилийн дараа нэг дор төлөгдөнө. Гэхдээ монголын талд бол 40 жил байна. Тийм учраас энийг цааш нь сунгах бололцоо бол бүрэн байгаа. Тэгэхээр УИХ-ын гишүүдийн зүгээс эхний зээлийн хэмжээ 10 жил нь богино байна гэвэл бид нар нэмэлт хэлэлцээрийн тухай ярьж болно. Тэртээ тэргүй эрх нь монголын талд байгаа учраас магадгүй бид нар ипотекийн корпораци амжилттай хэрэгжүүлбэл энэ зээлээ цааш нь сунгаад 40 жил хүртэл ч явуулж болох байх. Тэр бол монголын талдаа байгаа эрхийн ийм асуудал гэж ойлгож байгаа. 

Хүүн дээр бол Монголбанк, МИК-ийнхан хэлээдэх дээ. Манай дамжуулан зээлдүүлэх бол МИК рүү 3.8-4.0 хороондын очино гэсэн үг. 

Д.Болдбаатар: Тийм. Дараа нь тэр чинь жаахан байж байгаад хугацаа нь жаахан өнгөрөхөөр хасах 4 маань хасах 2 болоод, хасах 1 болоод тэгээд явах юм. Тэгээд 11-ээс доошоо орохоор үнэт цаасжуулах зардлаа даахгүй МИК өөрийнхөө мөнгөөр энэ зардлыг санхүүжүүлэх ёстой болж байгаа байхгүй юу. Тэгээд нөгөө 2 байсныг 4 болгоод яахаар тэр орон зайг нь 12 нь 11 рүү буугаад, тэгээд тарж байгаа юм л даа. Тэндээс бол ашиг олохгүй гэсэн үг. 

З.Энхболд: үгүй ээ, 2 байсныг 4 болгохоор МИК-ийн дарамт буурна шүү дээ. МИК-ийн дарамт буурахаар цаад зээлдэгчдээ очдог дарамтаа бас бууруул гээд байхгүй юу. 

Д.Болдбаатар: Харин тийм. Нөгөө 11-ийг чинь худалдаж авахдаа 9-өөр худалдаж аваад 2-оор нь тэр нөгөө цуглуулах үйл ажиллагааг нь бас санхүүжүүлнэ дээ, тийм ээ? Банкууд чинь тэр нөгөө хяналтаа тавьж байх цуглуулах. 

З.Энхболд: Үгүй ээ, тэр бол банкны ажил байхгүй юу. Би МИК-ийг хэлэлцээрийн явцад Сангийн яамнаас МИК-д өгдөг дарамт буурч байна шүү дээ. 2 хувиар. Тэр хэмжээгээр эцсийн хэрэглэгчид очих дарамтаа бас дахин 2 хувиар бууруул гээд байна. 

Д.Болдбаатар: Тэр нь харин 1 л болж таарч байгаа. 

З.Энхболд: Яаж нэг байдаг юм? Хуучин МИК-д 5.8-аар өгөх байсан бол одоо 3.8-аар өгч байна. 

Д.Болдбаатар: Тэгэхдээ 2-ыг 4 болгож байгаа чинь бол бүгдийг нь нэг мөсөн 4 болгоогүй шүү дээ. Бас эхний хэсгийг 4, дараагийнх нь 2 гээд ингээд багасаад явах юм. 

З.Энхболд: Яагаад багасгаж байгаа юм? 4 бол 4 байхгүй юу. 4 бол 4 л байна шүү дээ. Энэ зээлийн гэрээн дээр 4 гээд бичсэн бол 4-өөрөө л зээлийнхээ бүх амьдралын туршид үргэлжлэх ёстой шүү дээ. 

Д.Болдбаатар: Энд хавсарсан англи гэрээн дээр эхлээд 4, тэгээд 2, тэгээд 1 гээд багасахаар байгаа л даа. 

З.Энхболд: Тэгвэл гэрээгээ өөрчлөхгүй юу. УИХ 4 гэж хэлсэн. Тэгээд 4 болж байгаа бол 4-өөрөө яв л даа. 

С.Баярцогт: Засгийн газар 3.8-аар ингээд зээлдэж байгаа гэдэг бол Засгийн газар дээр ханшны эрсдэл ирж байгаа. Гэхдээ өмнө нь бид нар голдуу айдаг байсан. Яагаад гэвэл төгрөг дандаа сулраад, ханш нь чангардаг учраас энэ хүү нь бага байх юм бол зардал нь төсөв дээр буудаг. Ийм хүндрэлтэй. Одоо бол манайд ингээд уул уурхайн үйлдвэрлэл маш их хүчтэй хөгжиж байгаа учраас төгрөг цаашид чангарна. Тэгэхээр бид нар валютын ханшны эрсдэл дээр их бага айж байгаа. Тийм учраас буулгах бололцоо бол байгаа гэж үзэж байгаа л даа. Гэхдээ 0 юм уу, хасах болно гэдэг бол баталгаагүй ээ. 40 жилийн хувьд. Тийм учраас 3.8 байхад бол төсөв дээр зардалгүй явах бололцоо гарах болов уу гэсэн ийм бодолтой байгаа. 

Д.Болдбаатар: Энэ гэрээний 2.1 дээр тавьсан байгаа л даа. Хасах нь 4 тэгээд улирал болгон 4-ийг нь 1, 1-ээр багасгасаар байгаад 4 улирлын дараа тэнцүү болохоор. 

З.Энхболд: Тийм гэрээний нэмэлт ирээгүй гэж байна. Ер нь бол Сангийн яам зээлээ авлаа баталгаажингуут төлөхөө баталгаажуулсан тохиолдолд энэ доторх юмныхаа тоо болгоныг Германуудтай очиж ярьдгаа болих хэрэгтэй шүү дээ. Зээл авсан 40 жилийн дараа төлөх нь тодорхой. Дотоод зохицуулалтаа бол өөрсдөө хийж байх хэрэгтэй шүү дээ. Тоо болгоноо барьж гүйгээд байдгаа болих хэрэгтэй шүү дээ. 

Зээлийн хугацаа 20-30-ын хооронд, хүү 9 байвал яах вэ? Сангийн яам бол 3.8-аас дээшээ өсгөхгүй гэж байна шүү дээ. Монголбанк, МИК хоёр. 20-30 жил, 9 хувь. 

Д.Болдбаатар: Дахин тооцож үзэх шаардлагатай. 

З.Энхболд: Юуг нь тооцдог юм? 3.8-аас та нарт бүр бараг 6-гийн юу өгч байна. 5.2-ын зай. Маниавар хийх зай өгч байна шүү дээ. Юу нь болдоггүй юм? 

Ц.Энхбаяр: Энэ дээр бол нөгөө Засгийн газрын үнэт цаасны хүү гээд нэг ийм суурь томъёолол яваад байгаа л даа. Тэгэхээр Засгийн газрын үнэт цаасны хүү маань өнөөдөр хэрэв хэлбэлзээд тодорхой хэмжээнд өөрчлөгдөөд байвал энүүгээр болно. Хэрэв анх яг МИК-д дамжуулан зээлдүүлэхдээ яг хасах 4 энэ бол өгч байгаа дараагийн хугацаандаа яг тогтмол байна гэх тохиолдолд энэ дээр зардлыг бууруулах боломж байгаа. 

З.Энхболд: Сангийн яам, МИК хоёрын хооронд байгуулах гэрээ.

Ц.Энхбаяр: Гэрээгээ бид нар хараахан тохироогүй байгаа. 

З.Энхболд: Ер нь Германуудад хамаагүй шүү дээ. Яагаад гэвэл МИК зээл аваагүй, Сангийн яам авч байгаа байхгүй юу. 

Д.Болдбаатар: KFW-н дотоод зохицуулалтаараа заавал хамруулах гээд байдаг юм. 

З.Энхболд: Санал дээрээ хэлье. Санал руугаа оръё. Я.Батсуурь, Р.Амаржаргал гишүүний горимын саналыг сонсоод. 

Р.Амаржаргал: Санал биш юм аа. Тодруулгын чанартай асуулт юм. Санал дээрээ оръё гэж байна. Одоо тэгээд энэ хэлэлцээр дээр чинь бид ингээд санал томъёолж өгөөд тэр дээр нь санал хураагаад өөрчилж болох уу?

З.Энхболд: Цаашид хэлэлцээрт өөрчлөлт оруулах талаар Сангийн яамыг ажилла гэдэг үүрэг өгөгдөнө л дөө. Я.Батсуурь, Н.Ганбямба гишүүн тэгээд би нэг санал хэлье. 

Я.Батсуурь: Миний түрүүний ярьсан энэ буцалтгүй тусламжийг ингэж үр ашиггүй зарцуулж болохгүй ээ. Үүнийг өөрчлөх санал тавьж байна. Үүнийг ингээд тэр 90 хувийг нь, 99 хувийг нь тэр үнэтэй зөвлөхийн бүх зардалд өгнө гэдэг бол үнэхээр зохимжгүй асуудал. Тэгэхээр энийг өөр, эсхүл энэ зээлийн үндсэн зээл дээр нэмж ашиглах тэр 892 мянган еврог, эсхүл орон сууцны холбогдолтой өөр бусад энд ашигтай үр ашигтай Монголд үр дүнтэй төсөл хэрэгжүүлэх чиглэлээр ашиглах энийг судалж үзэх, нэгдүгээрт.

Хоёрдугаарт, хүүгийн хувьд үнэхээр өндөр байна. Өнөөдөр Монгол Улсад ашигт малтмалын экспортын үр дүнд асар их хэмжээний валют гаднаас орж ирж байгаа. Ойрын саруудад Оюутолгойн болон Таван толгойн хөрөнгө оруулалтын маш их мөнгө орж ирнэ. Доллар. Хатуу валют. Үүнтэй холбоотойгоор ерөнхийдөө бол Монгол төгрөг чангарах, валютын ханш сулрах ийм үзэгдэл явах нь тодорхой болоод байгаа. Ийм нөхцөлд бол энэ дамжуулан зээлэх зээлийн хүү ийм өндөр байж таарахгүй. Урьд өмнө нь энэ процесс дандаа эсрэгээрээ явсан. Монгол төгрөг суларч, валют чангардаг байсан. Одоо үүнээс хойш бол энэ процесс эсрэгээрээ явах нь тодорхой боллоо. Тэгэхээр энэ зээлийн хүүг зайлшгүй бууруулах шаардлагатай. Энэ хоёр үндэслэлээр энийг буцаах нь зүйтэй гэсэн саналтай байна. 

Н.Ганбямба: Ерөнхий гол асуудал бол зээлийн хүүтэй холбоотой. Бид өмнөх хуралдаан дээр ч бас ярьж байсан. энэ хүүгээрээ нэлээн олон зардал үйл ажиллагааг санхүүжүүлэх ийм тооцоо яриад байх шиг байгаа юм. Өөр эх үүсвэрээс тийм санхүүжүүлэх боломж гардаггүй юм уу? Тухайлбал, тэр буцалтгүй тусламжийн нь хэсгийг бас ийм зориулалтаар энэ тэр ашиглах тийм боломж, уян хатан ийм зохицуулалтууд дотор нь хийж болдоггүй юм болов уу? Ер нь цаашид Монголд банкны хүү хамгийн өндөр байгаа газар бол Монгол Улс. Тийм учраас цаашид зээлийн хүүг бууруулах чиглэл рүү жишиг тийм болох талын тийм механизмуудыг анхаарах нь зүйтэй юм болов уу гэж бодогдож байгаа. 

Түрүүчийн хурал дээр би бас хэлж байсан. Энэ барилгын салбарт чинь их дэгэл доголтой нийтээрээ биш ч гэсэн, тэр дотор чинь хэдхэн монополь компаниуд их давуу эрх эдэлж, дуртай газраа байшин барьж, араас нь зөвшөөрөл авч байдаг, зөвшөөрөл нь гарч байдаг нэг ийм хэдэн луйвар бульхайг битгий санхүүжүүлээрэй гэж урьд нь ярьж байсан. энийг бас давтаж хэлмээр байгаа. Одоо ингээд дамжуулан зээлдээд цаадах банкны зээлийг худалдаж аваад МИК-иас очсон мөнгөөр цааш нь зээл гаргахдаа одоо яахав энд хэдэн нөхцөлүүд уншиж байна л даа. Гэхдээ яг нарийндаа энийгээ бүр баараггүй хийхгүй бол энэ барилгын салбарт чинь барилгын салбарыг хүнд байдалд оруулж байгаа хэдхэн айхтар давуу эрхтэй компаниуд бий. Энэ луйвар бульхайд энэ санхүүжилт очих юм бол луйвар бульхайг өөхшүүллээ гэсэн үг. 

Нөгөөтэйгүүр Батсуурь гишүүний хэлдэг тэр саяын буцалтгүй тусламжтай холбоотой энэ зардлыг бол гэрээн дотроо жаахан янзлаад эргүүлээд, эргэж харж болдоггүй юм болов уу? Ялангуяа 50, 60 сая төгрөгийн цалин авахаар тийм хүн, нөгөө Монголчуудыг бол ингээд бооролчдог юм даа. Нөгөө Дэмбэрэл юм үзээгүй юм болохоор их л баярлаж байна лээ. Зээл өгөхөөр 80 хувийг нь буцаагаад гараад явдаг судалгаа байдаг шүү дээ. Янз бүрийн зөвлөхүүдийн өндөр цалин хангамжаар буцаад гараад явдаг. Тэгээд одоо буцалтгүй тусламж бол манайд орж ирэхгүй л тусламж юм билээ л дээ. Тэр их өндөр цалинтай нэг нөхөр байх юм байна. 50, 60 сая төгрөгийн цалинтай. Энэ мэтийг бол одоо яг энэ хүүгээ багасгаад тэр санхүүжүүлэх гээд байгаа үйл ажиллагаа руу нь чиглүүлэх байрын ийм жаахан уян хатан зохицуулалтуудыг хиймээр байгаа юм. Саяын хэлдэг бол үнэн л дээ. Цаашид мөнгө чангарна. Гадаад энэ том том төслүүд хэрэгжээд эхлэхээр Оюутолгой хэрэгжээд эхлэхээр гадаад валют орж ирэх энэ хандлага ихсээд ирэхээр Монгол төгрөг маань бол цангарах тал руугаа явна шүү дээ. Цаашид. Энэ Монгол мөнгө чангарахтай холбогдуулан бас янз бүрийн зохицуулалтууд механизмууд бий болох зайлшгүй шаардлагууд гарах байх. Монголбанк дээр тусгай сан байгуулдаг ч байдаг юм уу, тэгэхгүй бол Монголбанк чинь алдагдалтай ийм тайлан гараад байхаар Монгол мөнгө чангарахтай холбогдсон бас нэлээн үзүүлэлтүүд цаашид гарах байх л даа. Тэгээд энэ зээлийг жаахан ганц нэг нөхцөлүүдийг нь сайжруулах, ялангуяа дамжуулан очоод цаад банкны зээлийн худалдаж аваад, цаад банкиндаа очиж байгаа мөнгө нь бол зайлшгүй орлого багатай иргэдэд гэр хорооллыг барилгажуулахад энэ орон сууцжуулахад ялангуяа, тэр захын хорооллуудад чиглүүлэх энэ механизмуудыг гэрээндээ суулгаж өгвөл арай үр дүнтэй болох болов уу гэж бодож байна. Ялангуяа тэр буцалтгүй тусламжийг өөр лүүгээ татах талыг юмнуудыг хийх хэрэгтэй гэсэн ийм саналтай байна. 

З.Энхболд: Санал ерөнхийдөө дуусч байна. Э.Мөнх-Очир гишүүн 

Э.Мөнх-Очир: Би асуулт асуугаад санал дээр хэлье гээд. Тэгэхээр би ганц санал байгаа. Түрүүний асууж байсан асуулттай холбоотойгоор. Ер нь Улаанбаатар хотод цаашид энэ гэр хорооллыг барилгажуулах гэдэг юмыг ерөнхийдөө одоо яриад байгаа 100 мянга гэнэ үү, 40 мянга гэнэ үү тэр хөтөлбөрийн хэмжээндээ зогсоогоод, дараагийн юм руугаа ормоор байна. Амины орон сууцны хороолол гэдэг асуудлыг ер нь гаргаж ирэх шаардлагатай болоод байна. Яагаад гэвэл өнөөдөр тэр их өндөр өртөгтэй орон сууцнууд бариад, дээр нь тийшээ дулаан, халуун усны шахалт энэ тэр гээд зөндөө зардалтай холбоотой 5 дугаар эх үүсвэр шаардлагатай гээд яриад байна. Ер нь бол 100 мянган айлын орон сууцыг барихад 5 дугаар эх үүсвэр баригдаагүй байхад бид нар энэ хорооллуудыг дулаанаар хангах тэр усан хангамжууд энэ тэр асуудал байхгүй шүү дээ. Тийм болохоор энийг бас зогсоогоод дараагийн юмнууд дээрээ энэ гэр хорооллыг амины орон сууц болгох асуудлуудаа яриач ээ гэж хүсэх гэсэн юм. МИК ч тэр энийгээ бодлогодоо оруулаад, яамдууд ч гэсэн энийгээ цаашид ялангуяа Засгийн газар маань энийг бодмоор байна. Яагаад гэвэл дулааны шугам сүлжээ татаж байхаас илүү ус, бохир хоёр татсан байхад бол амины орон сууц хөгжөөд явна гэдэг бол ойлгомжтой асуудал. Дэлхийн хаана ч ийм болоод байхад бид нар өнөөдөр хаа сайгүй 12, 16 давхар байшингууд бариад болоод байх юм. Энэ бүгдэдээ зориулагдсан тэр станцуудын юу гэдэг юм даац нь хэтрээд зовлонтой хэцүү асуудлууд зөндөө гараад байгаа. Тийм болохоор энэ нэг яриад байгаа хөтөлбөртөө багтаах юмаа хаачихаад, цаашид ондоо хөгжих бололцоотой, түргэн ард иргэдээ орон сууцтай болгох бололцоонуудыг нь хангах ийм төслүүдийг хэрэгжүүлж яваач ээ гэж хүсэх гэсэн юм. Тэгээд энийг бол бүр Засгийн газар дээр бодлогын хэмжээнд цаашид нь ярих болгондоо энийг бодож яривал бид нар хэрэгтэй юм болов уу гэж үзээд байгаа. Орж ирж байгаа энэ зээл болгон чинь эргээд төлөгдөнө шүү дээ. Тэгэхээр энийг өгөөжтэйхөн шиг түргэн эргэх байдлаар нь яавал, олон хүнд хүртэх бололцоотой байдлаар хийвэл ашиг нь хурдан гарна гэж бодож байна. 

З.Энхболд: Баярцогт сайд үг хэлэх үү? 

С.Баярцогт: Мөнх-Очир гишүүний хэлж байгаа энэ саналыг бол Засгийн газрын түвшинд яг бодлого болгож барьж байгаа. Цаашдын зээл. Одоо энэ хятадын 300-гийн зээлийн 100 сая чинь бол орон сууцны хоёр хороолол, хоёр хорооллын дэд бүтэц байгаа байхгүй юу. Яг тэгж явж байгаа. 

З.Энхболд: Хангах эх үүсвэр байхгүй байна гээд байна л даа. 

С.Баярцогт: Үгүй ээ. 

Э.Мөнх-Очир: Хороолол нь хамаагүй л дээ. Тэр хоёр хорооллыг чинь барихад нөгөө дулаан, эрчим хүчээр хангах эх үүсвэр чинь алга байна, гарахгүй байна шүү дээ. Тэгэхээр энэ хорооллыг чинь барих шаардлагатай байгаа юм уу, эсхүл тэрний оронд цэвэр ус, бохир хоёроо татаж өгөөд эрчим хүчээр бүх дулаан юу гэдэг юм, бусад шийдлээ хийх ийм амины орон сууцны хорооллуудыг бий болгох уу гэдгийг яриад байгаа байхгүй юу. 

С.Баярцогт: Харин тийм. Тэгээд би хэлээд байна. Орж ирж байгаа хоёр төслөөс.

Э.Мөнх-Очир: Таны яриад байгаа наад 300 байна шүү дээ. Наад 300 чинь өнөөдөр миний сонсоноор нөгөө яригдаад байдаг ШУТИС-ийн оюутны хотхон билүү, тийм юм боллоо гээд би сонссон. 

С.Баярцогт: Үгүй, үгүй. Би тэгвэл одоо ингээд буруу зөрүү ойлголттой байгаа учраас тайлбарлаад өгье. 4 төрлийн харилцаа байгаа юм. Хятадын санхүүгийн харилцаанд. 

Э.Мөнх-Очир: Засгийн газар дээр шийд нь гарсан уу? 

С.Баярцогт: Шийд нь гарсан. Тэр бол буцалтгүй тусламж байхгүй юу. Буцалтгүй тусламжийн үлдэгдэл чинь 270 сая байгаа. 270 саяар хоёр л хийе гэж байгаа. Одоо энэ Бээжингийн гудамж байна. Тэрийг тохижуулаад, үлдсэн үлдэгдлээр нь бүгдээр нь оюутны хотхон барина гэж байгаа. Хоёрхон төсөлд зориулаад. Тэр буцалтгүй тусламж байхгүй юу. Дараагийн 3 зүйл чинь 5 төсөл байгаа. 5 төслийн нэг нь бол 100 сая долларын төсөл байгаа байхгүй юу. Тэр дээр хоёр хороолол, хоёр хорооллын дэд бүтэц байхгүй юу. Тэр дотор бол одоо яг өөрийн чинь хэлээд байгаа. Цэвэр, бохир ус хоёрыг явуулж байгаа байхгүй юу. Дулааныг нь бол цаашаа амины орон сууц дээр ч тэр, том байшингуудын хувьд ч гэсэн дулааныг тусад нь хангая гээд байгаа байхгүй юу. Дулааны эх үүсвэр. Тэгэхгүй манай уламжлалт аргаараа дулааны цахилгаан станц гэж яриад байгаа энэ эх үүсвэрээрээ явах юм бол аягүй алдагдалтай болоод байгаа байхгүй юу. Тийм учраас цахилгааны эх үүсвэрээ тусдаа бариад, дулааны эх үүсвэрүүдийг нь бие даасан, бие даасан байдлаар шийдэх энэ зарчим руугаа шилжүүлнэ гэсэн ийм зарчим дээр суурилж юмнууд нь явж байгаа. 

З.Энхболд: Мөнх-Очир гишүүний саналтай Засгийн газар адилхан саналтай байгаа юм байна. Бичгээр бичиж өгөх, санал хураалгах санал хураалгах саналтай гишүүд бичгээр өгөөрэй. Я.Батсуурь гишүүний санал бол бүр хэлэлцэхгүй гэсэн санал юм байна. Тэгэхээр хэлэлцье гэдэг босоо саналаараа эхлээд санал хураагаад, дараа нь Батсуурь гишүүнийхээр хураалгана. Р.Амаржаргал гишүүн 

Р.Амаржаргал: Би зүгээр энэ асуудалтай холбоотойгоор нэг зүйлийг протоколд тэмдэглүүлэх зорилгоор хэлдэг юм уу гэж бодсон юм. Орон сууцны зээл гэдэг бол манайд хамгийн найдвартай зээл. Үнэнийг хэлэхэд. Урьдчилсан төлбөр нь гэхэд 30 хувь байж байгаа. Тэгээд жишээ нь, хэнд олгох вэ гээд асуудал тавьдаг. Нөхөр нь байж байна. За, чиний орлого чинь ямархуу янзтай байна, хүрэхгүй нь байна, эхнэрээ оруул, эхнэр чинь бас хүрэлцэхгүй байна, чи тэр өвөө, эмээгээ оруул энэ тэр гээд ингээд явдаг. Хугацааны хувьд ч гэсэн 15 жил гээд манай арилжааны банкуудын хувьд үнэхээр чанартай гайгүй баталгаатай зээлийн тоон дотор ороод байгаа юм. Америкт бол урьдчилсан төлбөр байхгүй 70 гарчихсан хүнд 30 жилийн хугацаатай зээл өгөөд, тэгээд зөндөө юм болсон шүү дээ. Тэгээд саяын тэр үүсмэл үнэт цааснууд гарч ирээд, тэрнээсээ дахин үүсмэл үнэт цааснууд гаргаад ингээд ингээд явсан юмнууд байгаа. Тэгээд энэ институт тэртээ тэргүй манай Монголд цаашаа явах нь ойлгомжтой юм шиг байгаа юм. Энэ утгаараа бол энэ зээлийг бол аваад хэрэгжүүлээд явахад бол буруудах юм байхгүй гэж би хувьдаа ойлгоод байгаа. 

Сая Батсуурь гишүүний хэлээд байгаа. Тэр Чулуунбат гишүүний түрүүн хэлээд байсан саналууд, Мөнх-Очирын яриад байгаа юмнуудыг ч гэсэн ерөнхийдөө бол манайхан анхаарах ёстой байх л даа. Би зүгээр нэг зүйлийг жаахан сайн ойлгохгүй, тэгээд бас өөртөө тодорхойлж чадахгүй байгаад байгаа юм. Тэр нь юу гэхээр арилжааны банкуудад одоо энэ активыг нь бүрдүүлж байгаа, активын нь баталгаа болж байгаа гол орон сууцны асуудлуудаа бүгдийг нь бид нар ийш шилжүүлэх тийм тогтолцоо руу явах байгаад юм шүү дээ. Цаашид бол эднийх аваад явдаг тийм тогтолцоо руу орох гээд байгаа юм. Тэрийгээ цаг хугацааны хувьд бид нар их зөв менежмент хийхгүй бол одоо бол үндсэндээ яг механикаар энийг хийгээд явбал арилжааны банкуудын активыг бид нар тэр чигээр нь унагаад хаяна. Тэгээд цаашид чухам ямархуу янзын үр дагавар гарч ирэх вэ гэдгийг одоо төсөөлж хэлэхэд их хэцүү байгаа юм. Тэгээд нэг ийм хүчин зүйл байгаа шүү. Өөрөөр хэлбэл, арилжааны банкнуудаа унагаачихвий гэдэг бас нэг аюул байгаа шүү гэдгийг цаг хугацааны хувьд энийгээ зөв бодож тооцож хийхгүй бол эцсийн дүндээ бүр юу юу ч үгүй үлдэхвий гэдэг тийм аюул байгаа шүү. Энийг бас давхар бодоорой гэдгийг би энд зүгээр Сангийн яам, тэгээд Монголбанкинд ч гэсэн анхааруулж хэлье гэж бодсон юм. 

З.Энхболд: Миний санал бол Германтай байгуулсан гэрээндээ шаардлагатай бол өөрчлөлт оруулаад, эцсийн хэрэглэгчид очих хэрэглэгчийн зээл 9-өөс хэтрэхгүй, хугацаа нь 20-30-ын хооронд байхаар ийм саналыг оруулж байгаа. Зээлийн ерөнхий тоонууд хугацааг хараад байхад энэ бол бүрэн боломжтой нь харагдаж байгаа. Сангийн яам МИК-тай хийсэн гэрээгээ 4-ийгөө тогтмол байсан тохиолдолд 9 бол болно гэж хариулж байна. МИК болон Монголбанк. Тийм учраас Сангийн яам, МИК хоёр эцсийн хэрэглэгч дээр очдог зээлийн хоёр гол параметрийг 20-30 жил, 9 хувиар ингэж хязгаарлах тал дээр хоорондоо явуулах гэрээ болон Германтай байгуулах гэрээндээ өөрчлөлт оруулах нь зүйтэй гэдэг. Хийсний дараа ч гэсэн. Гэрээгээ батлагдсаны дараагаар ч гэсэн. 

Хоёрдугаарт, Батсуурь гишүүний шүүмжлээд байгаа ганц зөвлөхийн зардал нь нийт буцалтгүй тусламжийнхаа 50-иас илүү хувьтай байгаа бол тохиромжгүй байна. Зөвлөхөө сольдог юм уу, эсхүл зөвлөхийнхөө цалинг бууруулдаг юм уу? Хоёр жилд ердөө дөрөвхөн удаагийн сургалт, семинар бол хангалтгүй байна. Манай МИК болон бусад ажилтнуудыг training хийхэд энэ 30-хан мянган еврогийн зардал бол бага байна. Сургалт, семинарынхаа зардлыг нэмэгдүүлээд, зөвлөхийнхөө цалинг бууруулаад ядаж 30 мянга биш, 4 хоног биш, боломжийн хэлбэр лүү явмаар байна гэдэг Батсуурь гишүүний саналыг би дэмжиж байгаа. Тэгэхээр гэрээнд тийм өөрчлөлт оруулах, буцалтгүй тусламжийн задаргаан дотор өөрчлөлт оруулах ийм саналыг гаргаж байгаа. Ямар тоонд хүрэх нь та нарын хоорондын гэрээний асуудал болно. Сангийн яамны Германтай байгуулах. 

Тэгэхээр эхлээд босоо саналаараа хураагаад, дараа нь гишүүдийн гаргасан саналаар санал хураая. Босоо санал бол Монгол Улсын Засгийн газар, ХБНГУ-ын Засгийн газар хоорондын Монголын ипотекийн зах зээлийг хөхиүлэн дэмжих төслийн зээлийн болон санхүүжилтийн зээлийн хэлэлцээрийн төслийг УИХ-ын чуулганы нэгдсэн хуралдаанаар анхны хэлэлцүүлэгт оруулах нь зүйтэй гэсэн томъёоллоор санал хураая. Цаадах нь оруулахгүй буцаая гэдэг санал байгаа. Санал хураалт явагдаж байна. 

11-ээс 9. Дэмжигдэж байна. 

Тэгэхээр Батсуурь гишүүний саналаар санал хураагдахгүй гэсэн үг. Шаардлагагүй. Миний саналаар санал хураагдана. 

Эцсийн хэрэглэгчдээ очих зээлийн дээд хэмжээ 9 хувь, бусад параметр бол төслийнхөө дагуу явна шүү дээ. 3 сая, 30 сая гэдэг. Би энэ нөхцөл дээр нэмж энэ дотор байхгүй байгаа зээлийн хүүгийн дээд хэмжээ 9 хувь, зээлийн хугацаа 20-иос эхлээд, доод тал нь 20 жил, дээд тал нь 30 жил байхаар, энд бол 10 жил гээд бичсэн байгаа. 3 жил, 5 жил, 10 жил гэдгийг доод тал нь 20, дээд тал нь 30 жил байхаар ийм санал оруулж байгаа. Хэлэлцээрийг үргэлжлүүлж хийх гэдгээр. 

Нэгдсэн хуралдаан дээр санал хураалгаж таарна, тийм үү? Аан, тийм. Нэгдсэн хуралдаан дээр зөвхөн хэлэлцээр батлах юм. Байнгын хорооны дүгнэлтэд ороод Засгийн газар руу бичиг явах нь байна. Тэгэхээр нэгдүгээрт, 9 хувь, 20-30 жил гэдэг хоёр тоо. Хоёрдугаарт, буцалтгүй тусламжийн доторх композицыг өөрчлөх, зөвлөхүүдийн цалинг багасгаж, сургалт, семинарын зардлыг нэмэх гэдэг ийм зүйл дээр би дүгнэлтэд ороход санал хураалгаж байна. Дүгнэлтэд оруулах уу, үгүй юу гэдэг дээр. Засгийн газар руу чиглэл явах уу, үгүй юу гэдэг дээр. Цааш Германтайгаа хэлэлцээрээ үргэлжлүүлье гэдгээр. 

11-ээс 9.

Санал хураалгаж дууслаа. Дүгнэлт гарна. Дүгнэлтийг унших хүн байна уу? Санал хураагдаагүй учраас цөөнх болохгүй болоод байна. Эхний босоо санал дэмжигдэхээр. Анхны хэлэлцүүлгээр батлах нь хойшлогдох юм байна. Өөрийн чинь санал бол сая дэмжигдлээ. Буцалтгүй тусламжийн доторх байршлыг өөрчил гэдэг бол дэмжигдсэн учраас хэрэггүй байх. чиглэл болно. Одоо тэгвэл дахиад санал хураалгах юм байна. 

Анхны хэлэлцүүлгээр нь батлах нь зүйтэй гэдэг горимын санал. Одоо би анхны хэлэлцүүлгээр нь баталъя гэдэг горимын санал хураалгаж болох уу? За. 

М.Элбэгдорж: Одоо дэгийн хуулиар болохоор хоёр талын гэрээ, хэлэлцээрүүд бол ердийн бусад хууль тогтоомжийн хуулийн төсөл хэлэлцдэг журмаараа яваад байгаа юм. Одоо шинэ боловсруулж байгаа юунд бол ерөөсөө олон улсын гэрээ бол шууд соёрхон батлах, эсхүл тайлбар, мэдэгдэлтэйгээ соёрхон батлах, буцаах гэсэн ийм 3 юм. 

З.Энхболд: Шинэ хуулийг ярьж байна. 

М.Элбэгдорж: Одоо боловсруулагдаж байгаа төсөл дээр ингэж яваа. 

З.Энхболд: Одоогийн байгаа хуулиараа горимын санал хураалгая. Ингэе. Анхны хэлэлцүүлгээр нь батлах нь зүйтэй гэдэг горимын саналыг дэмжиж байгаа гишүүд гараа өргөнө үү. 

11-ээс 10.

Дүгнэлт унших хүн байна уу? Өнөөдөр уншаагүй ямар хүн байна? О.Чулуунбат гишүүн уншъя. Энэ асуудал дууслаа. 

Тавдугаар асуудал. Энхийг дэмжих ажиллагаанд оролцох тухай хуулийн төсөл болон холбогдох хуулиудад нэмэлт, өөрчлөлт оруулах тухай хуулийн төслийн анхны хэлэлцүүлгийн үргэлжлэл. Хэлэлцүүлэг үргэлжилж байгаа. Ажлын хэсэг хуучнаараа байгаа. Борбаатар – Батлан хамгаалах яамны Төрийн нарийн бичгийн дарга, Баярмагнай – Зэвсэгт хүчин, жанжин штабын дэд дарга, Баярсайхан – Батлан хамгаалах яамны Стратегийн удирдлага, төлөвлөлтийн газрын дарга, Ерөөлцэнгэл – мөн яамны Гадаад хамтын ажиллагааны газрын дарга, Жаргалсайхан – Санхүүгийн хэлтсийн дарга. Хуулийн төсөл санаачлагчийг төлөөлж УИХ-ын гишүүн Р.Амаржаргал. ажлын хэсгийг дахин хуралдуулсан байгаа. Р.Амаржаргал гишүүний саналыг сонсъё. 

Р.Амаржаргал: Баярлалаа. Тэгэхээр өнгөрсөн долоо хоногийн хугацаанд ажлын хэсэг бас хоёр, гурван удаа хуралдаж энэ асуудлуудыг ярьсан л даа. Тэгээд бид нар УИХ-ын нэгдсэн чуулган бөгөөд Засгийн газраас ирсэн саналуудыг бас энэ хуулийн төсөл дээр редакцийн шинж чанартайгаар авч болохоор нэлээн олон зүйлүүд байна гэж үзсэн. Би тэгээд энийг нэгд танилцуулъя гэж бодож байна. 

Нэгдүгээрт, 2.1 дээр Үндсэн хууль гэсний дараа Батлан хамгаалах тухай, Зэвсэгт хүчний тухай хууль гэж нэмье гэж шийдсэн. Гишүүд бас ийм саналыг нэлээн гаргаад байсан байгаа юм. Тийм учраас Үндсэн хууль гэсний дараа батлан хамгаалах тухай, зэвсэгт хүчний тухай хууль гэдгийг нэмье гэдгийг редакциар авъя гэж байгаа. 2.2 дээр бол баримтална гэж төгссөн байгааг бид нар дагаж мөрдөнө гэж өөрчилье гэсэн. Бусад хуулийн заалтууд ч гэсэн энэ нэр томъёог хэрэглэдэг юм байна лээ. 5 дугаар зүйлийн гарчгийн хувьд Энхийг дэмжих ажиллагаанд гүйцэтгэх үүрэг гэж өөрчилье гэж байгаа. 

Засгийн газраас өгсөн санал дээр бол энэ малгай нь тэгээд дотор нь зүйл, ангиуд нь болохоор бас агуулгын хувьд зөрчилдөөд байгаа юм биш үү гэж хэлсэн. Тийм учраас тэрийг нь нийцүүлэх зорилгоор гүйцэтгэх үүргүүд гэж өөрчилье гэсэн шийдвэр байгаа. 7.1.1, 8.1 дээр Засгийн газарт хэлэлцүүлж, шийдвэрлүүлэх гэснийг Засгийн газрын хуралдаанаар хэлэлцэн шийдвэрлэх гэдэг томъёололд оруулж өгсөн байгаа. Гишүүд бас энийг асуугаад байсан. Шийдвэрлүүлэх гэж хэнээр шийдвэрлүүлэх гээд байгаа юм, яаж шийдвэрлүүлэх гээд байгаа юм гэсэн асуудал байгаа. Тэгээд энийг бол ингэж редакцийн чанартай өөрчлөлт хийсэн. 7.1.2 дээр бол харилцан зохицуулах гэснийг харилцаж, зохицуулах гэдэг томъёоллоор оруулж өгье гэж шийдсэн байгаа. Төслийн 8.1.3 дээр болохоор энэ хуулийн 7 дугаар зүйлийн 7.1-д заасныг гэснийг энэ хуулийн 7.1.4-т гэж дараалал нь өөрчлөгдөж байгаа учраас силкийг нь хийж өгсөн. Тэгэхээр томъёоллын шинж чанартай, редакцийн маягаар авч болох саналууд энэ байгаа юм. Энийг бол ингээд явъя гэдэг дээр ажлын хэсэг санал нэгдсэн. 

Дараа нь санал хураалгах нэг томъёолол орж ирсэн. Энэ томъёолол бол Гадаад хэргийн сайд, тэгээд Засгийн газрын гишүүн, Батлан хамгаалахын сайд хоёрын эрх, үүргийг бие бие рүүгээ shook хийсэн тийм юмнууд байгаа. Энийг бас цэгцэлж оруулж өгсөн. Гэхдээ манай хуулийн зөвлөхүүдийн хэлж байгаагаар энийг бол санал хураалгаж шийдүүлэх нь зүйтэй юм гэж хэлсэн учраас энэ хоёр заалт дээр санал хураалгах нь зүйтэй байх гэж бодож байна. 


Нэгдүгээрт, 7.1.4-т боломжгүй болсон тохиолдолд холбогдох байгууллагын саналыг үндэслэн эргүүлэн татуулах асуудлыг шийдвэрлүүлэх гэснийг боломжгүй болсон тохиолдолд энэ хуулийн 8.1.3-т заасны дагуу холбогдох байгууллагын саналыг үндэслэн эргүүлэн татах асуудлыг шийдвэрлэх ингэж тодорхой болгож өгсөн. Хаана, хэнээс, хэнтэй хамтарч ажиллах юм бэ гэдэг нь тодорхой Гадаад хэргийн сайдын бүрэн эрхэд тодорхойлж өгсөн. 8.1.3-т болохоор асуудлыг гадаад харилцааны асуудал эрхэлсэн Засгийн газрын гишүүнтэй хамтран шийдвэрлэх гэж байсан үгийг нь хассан. Яагаад гэвэл 7.1.4-т энэ заалт маань орсон байгаа учраас Батлан хамгаалах сайдын бүрэн эрхийн хүрээн дотор байж байгаа тэр давхардсан тодотголыг хасч байгаа юм. Иймэрхүү саналуудыг оруулж байна. Шийдэж өгнө үү. Өөрөөр хэлбэл, ихэнх асуудал нь редакцийн чанартай хүлээгээд авсан. Зүгээр саяын хоёр заалт бол санал хураах юм байна лээ. 

З.Энхболд: Түрүүчийн хуралд зогссон асуудал бол Батсуурь, Оюун гишүүн гаргасан санал хураалт байгаа. Тэр саналаа санал гаргасан хоёр гишүүн нь ажлын хэсэг дээр ирээд Байнгын хороон дээр татаж авъя гэдэг санал гаргая гэсэн. Тэрийгээ Батсуурь гишүүн микрофонд хэлэх үү? Протоколд оруулахын тулд. 


Я.Батсуурь: Тэгье. Энхийг сахиулах үйл ажиллагаанд манайх оролцох асуудлыг УИХ-аар хэлэлцүүлж байж шийдвэрлэх ийм саналыг С.Оюун гишүүн бид нар дэвшүүлсэн байсан юм. Тэгээд энэ нь бас хэтэрхий удаан процедуртай цаг хугацаа авсан ийм асуудал болно. Ялангуяа энхийг сахиулах үйл ажиллагаанд оролцох асуудлыг шуурхай шийдвэрлэх нь асуудал зөндөө олон тохиолдож магадгүй учраас энэ асуудлыг татаж авахыг ажлын хэсгийнхэн санал болгосон. Бид харилцан ярилцаад энэ саналаа Оюун гишүүн бид хоёр татаж авахаар болсон. Нэг тайлбар хийхэд бол. За за. Болъё. Хаалттай биш үү? 

З.Энхболд: Энэ нээлттэй, нөгөө газрын асуудал хаалттай байсан. 

Р.Амаржаргал: Зүгээр би бас тодотгол өгөхөд бол Батсуурь гишүүний тавиад байсан санал, Оюун гишүүний тавиад байсан саналыг бол ерөнхийдөө бид нар Батлан хамгаалахын тухай хууль, Зэвсэгт хүчний тухай хуульд нэмэлт, өөрчлөлт оруулах асуудлууд давхар яригдаж байгаа учраас тэр дотор таны саналууд бүрэн хэмжээгээр тусгагдах юм байна лээ. Тэгж бас бид нар ажлын хэсэг дээр ойлголцсон. 

З.Энхболд: Одоо тэгвэл түрүүчийн Байнгын хороон дээр санал хураасан Батсуурь гишүүн, Оюун гишүүн хоёрын гаргасан санал хураалтыг хүчингүй болгохоор санал хураах уу? Татаж авч байгаа юм чинь болсон гэж ойлгох уу? За, тэгвэл ажлын хэсгээс гаргасан санал хураах хоёр асуудал байна. Найруулгын чанартай саналууд байна. Энийг уншаад тэгээд чуулганд орох нь байна. Ажлын хэсгийн эхний санал. Ажлын хэсэг гэхээр Амаржаргал гишүүнээс гадна бусад гишүүд байгаа. Тэр нэрсийг надад өг дөө. Зарчмын зөрүүтэй санал. 

1. Төслийн 7.1.4-т “боломжгүй болсон тохиолдолд холбогдох байгууллагын саналыг үндэслэн эргүүлэн татах асуудлыг шийдвэрлүүлэх” гэснийг “боломжгүй болсон тохиолдолд энэ хуулийн 8.1.3-т заасны дагуу холбогдох байгууллагын саналыг үндэслэн эргүүлэн татах асуудлыг шийдвэрлэх” гэж өөрчлөх. Санал гаргасан: УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд. Энэ саналыг дэмжиж байгаа гишүүд гараа өргөнө үү. 

12-оос 12.

2. Төслийн 8.1.3-ын “асуудлыг гадаад харилцааны асуудал эрхэлсэн Засгийн газрын гишүүнтэй хамтран шийдвэрлэх” гэснийг хасах. 8.1.3 дээр бусад өгүүлбэрүүд нь үлдэж байгаа учраас дээр заагдаж байгаа гэсэн үг. Тийм. Тэр бол доороо ахиад байгаа. Энэ саналыг ажлын хэсэг УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нар гаргасан байна. Дэмжиж байгаа гишүүд гараа өргөнө үү. 

12-оос 12.

Чуулганаар санал хураахгүй боловч найруулгын чанартай саналуудыг сонсъё. 

Нэгдүгээрт найруулгын санал. Төслийн 2.1-ийн “Үндсэн хууль” гэсний дараа “батлан хамгаалах тухай, зэвсэгт хүчний тухай хууль” гэж нэмэх, 

Хоёрдугаар санал. Төслийн 2.2-ын “баримтална” гэснийг “дагаж мөрдөнө” гэж өөрчлөх, 

Гуравдугаар санал. Төслийн 5 дугаар зүйлийн гарчгийг “Энхийг дэмжих ажиллагаанд гүйцэтгэх үүргүүд” гэж өөрчлөх, 

Дөрөвдүгээр санал. Төслийн 7.1.1, 8.1-ийн “Засгийн газарт хэлэлцүүлж, шийдвэрлүүлэх” гэснийг “Засгийн газрын хуралдаанаар хэлэлцэн шийдвэрлэх” гэж тус тус өөрчлөх,  

Тавдугаар санал. Төслийн 7.1.2-ын “харилцан зохицуулах” гэснийг “харилцаж, зохицуулах” гэж өөрчлөх, 

Зургаа. Төслийн 8.1.3-ын “энэ хуулийн 7 дугаар зүйлийн 7.1-д” гэснийг “энэ хуулийн 7.1.4-т” гэж өөрчлөх ийм найруулгын чанартай саналууд гарсан байна. Энэ найруулгын чанартай саналаар чуулган дээр санал хураагдахгүй. Протоколд ороход ингээд болох уу? Тийм ээ? Чуулган дээр бас энэ хэсэг танилцуулагдах юм байна. Дүгнэлт дээрээ хэлээд, УИХ-ын дарга уншиж өгдөг. Ийм найруулгын чанартай санал байна гэж. Санал хураах томъёолол биш, редакцийн саналтай ийм саналууд байна. Саналуудыг сонссон. Санал хураалтаа явуулсан. Одоо ингээд болсон уу? Н.Энхболд гишүүн горимын санал

Н.Энхболд: Нэлээн тал талаас нь ярилцлаа. Ажлын хэсэг. Бас хуулийг хэлэлцэх явцад санал гаргаж байсан гишүүд харилцан ойлголцолд хүрээд ерөнхийдөө дахиад нэг их ярих юм харьцангуй гайгүй болов уу гэж бодоод анхны хэлэлцүүлгээр баталвал яасан юм бэ гэсэн горимын санал гаргах гэсэн юм. 

З.Энхболд: Горимын саналаар үндсэн саналаа хураасны дараа санал хураалгана. Үндсэн санал бол Энхийг дэмжих ажиллагаанд оролцох тухай хуулийн төсөл болон холбогдох хуулиудад нэмэлт, өөрчлөлт оруулах тухай хуулийн төслүүдийг УИХ-ын чуулганы нэгдсэн хуралдаанд анхны хэлэлцүүлэгт оруулах нь зүйтэй гэснийг дэмжиж байгаа гишүүд гараа өргөнө үү. 

11-ээс 11. Дэмжигдэж байна. 

Н.Энхболд гишүүний гаргасан горимын саналаар санал хураалгая. Энэ асуудлыг анхны хэлэлцүүлгээр нь баталъя гэсэн горимын саналыг дэмжиж байгаа гишүүд гараа өргөнө үү. 

11-ээс 11. Дэмжигдэж байна. 

Байнгын хорооны санал дүгнэлтийг унших хүн байна уу? Х.Жекей генерал уншина. 

Байнгын хороо өнөөдрийнхөө хэлэлцэх асуудлыг хэлэлцэж дууслаа. Өнөөдрийн хурал амжилттай дууслаа. Гишүүдэд баярлалаа. 

Хуралдаан 13 цаг 00 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

